
MOLEMO LE BOSULA

Ga twe ko 0né molaetso wa boféld o Moshe o
kgothaditseng morafe wa gagabd ka 6né, o ise o kga-
baganye noka ya Joredane o tsene mo lefatshing la
Palestine :

“Aitse molad o ke o lo laolélang gompieno ga
se 0 o tshwanetseng go lo thatafaléla, lefa e le go lo
reteléla. Ga o kwa legodimong, fa lo ka bong lo re,
‘Emang yo o tla re tlhatlogélélang kwa godimong,
a ya go o lere mo go rona, a o re utlwisa gore re o
utlwé ? Le goné ga o kwa moseja ga lewatlé, fa lo
ka bong lo re, ‘Emang yo o tla re tshelélang lewatlé,
a ya go o lere mo go rona, a o re utlwisa gore re 0
utlwé 7 Ka gonne molaé o gautshwane féla, o0 mo
molomung wa lona le mo pedung ya lona, gore lo o
utlweé.

Bonang, ke beile fa pele ga lona gompieno
botshelo le molemd, le loso le bosula : e le go re ke
lo laola gompieno gore lo raté Moréna Modimo wa
lona, lo tshelé kafa melaong ya gagwé, lo bo lo tshe-
getsé ditaold le dikaélé le dikatlholé tsa gagwé;
gore lo tlo lo tshelé lo ntsifalé, le gore Moréna Modimo
wa lona a tle a lo segofatsé mo lefatshing le lo tsénang
mo go 16né lo ya go le rua.”



MAHUBE

Re ne re itisitse féla jaaka galé

Mo lotlatlaneng Iwa bosenakitso ;

Re ne re ntse re thubile kob6 seg6lé,
Go sa itse opé ka seld go twe thutd.

Re tlhamuketse mahura a lefatshe,

Le sa ngangabala bo kgomo e husa ;
Go éla masi le notshe ka jotlhe lefatshe,
Féla re utlwa molad wa kgosi e busa.

Ga ya re re sa tlhaba kgobé ka mutlwa,

Ra utlwa mokgosi o tla o tséréma,

Wa re, A jaana he motho montSho oa utlwa,
Ke gona ra ikgatlha ra tla re tshematshema.

Ga twe, Reetsang sentlé e be e se moudu,
Gapé wa re, Ga ya lala e robetse :

Ba re Moeding go budulolwa dihohu,

Ke phalana borré ba e seng ba di letse.

Foo re ko re jelwe ke sekgal6fatshe,

Fa e ne e le maléba go lalwa digobo ;

E le kae kgabaganyane koloi ya moleld le metse,
Ya re rwala ya tla go re itaaganya fano.



MAHUBE

Ka nnete ra o fitlhéla moretlwa,

O budule wa ba wa wa ka dikala,

Ba re seo ke moretlwa wa tsela oa hulwa,
Ke tsié segongwana-se-jélwa ka diphuka.

Ra tlagama thuté mor6lé o montsho,
Ra tShoga re fasa re etsa basSweu ;

Ra fitlhéla re ne re le fifing je lentSho,
Ra kalapa seding ja kgwedi e le tShweu.

Leboga tlhé ngwana wa kgomo e tShwana
O re, go motho-moSweu wa moseja,
Nkgonne a e ntshedisa e tletse nokana,
A tla a ntseetse lesedi a tSwa moseja.

O nkinotse bontShung jwa go tlhdka kitso.
A re,' Tshela morwa-rra re barwa a motho.
Ana seld segolo jang go tweng thuto ;

E tShwereng ya fetola lefatshe ja Bantsho.

A ga go tshegb rona batshedi bano,
Ba re bonyeng marang fa a tlhaba,

A phatsiméla Maafrika a ka jeno,

A ba ’thusa merafe le tSotlhe ditShaba.



BOTSHELO
JWA SETSWANA JWA LETSOMO

BOTSHELO JWA GO TSOMA

Botsheld jwa BatSwana ba Bokone bo fetogile
thata; ga e sa tlhdla jaanong e le jwa letSomd, ke
jwa batho ba ba ntseng ba ritibetse. Fa motho a
leba legae la SetSwana la dingwaga tse di ka nnang
masomé a a férang mebedi tse di fetileng, o tla fi-
tlhéla e ne e le kagbnyana féla ya dikgotlwane le se-
rétsé, mo teng go le matlal6 a dibatana a a aparwang,
le dijana di se kae tsa logong kgotsa tsa letSopa.
Mong-gae o0 na a se na nakd ya go gopola dilo tse
dintléntlé, ka bogolo a na a diiwa ke go senka se
se ka mo tshedisang mo majeng le mo dikgweng.
Botsheld bogolo bogolo e ne e le dinama tsa dipho-
16g6l6, mme letSomd le be le batla gore motho a diré
thata e se re gongwe a bopamélwa ke bana. Di-
kgomo ya bo e le botshelé jwa ba ba kob6 di telele.
Ke 3$6né se re bbnang dikgomo di tlotlilwe mo go



kanakana jaaka lorud ; ea re motho a tla lefiwa ka
yoné a bo a thebetse dingwaga tse tharo. Mo dite-
kong le mo dipapading tse gantsi di neng di dirwa
féla lefa kgomo e sa bonwe ka matlh6, go no go sa
tlhokege gore go bolélwé gore kgomo e kae, a e tona-
nyana kgotsa namagadi. MotSwana o na a re “kgomo
ga e hulelwe,” a. raya go re fa e le kgomo, ke kgo-
mo, ga go tlhokege go itse mophatd wa yoné.

Kgosi e ne e kgethile mafatshe a a lengwang,
mme go no go se ke go réjwa dijé tse di lekanyeng, ka
ntlha ya go tlhdka go itse temd, go lengwa ka megoma
e e seng yoné, le go tlhéka pula. Jalo e re gore go
tlo go bénwé dijo tse di lekanyeng, motsana otlhe
o ye letSomd, go twe go iwa “Bogwaba.”

E ne e se tirbnyana féla gore motSomi a leba-
gané le dinare, ditShukudu le ditau tse di Sakgetseng
a tShotse lerum6 féla. O na a lala a sa rbbala a di-
sitse ditélékéla, ebong mamena a a epilweng gaufi
le dinwéld, a bipilwe ka ditlhatshana le bojang, dild
tse ph6ldgdlo e sa kakeng ya éma mo go tS6né. Gaufi
le dinwélé go bo go agilwe mogotSwana o motSomi
o tla letélang a le mo go 6né, go fitlhéla makuku,
fa diph6l6g6ld di fologéla. Foo batSomi ba eme
ba tlhabe mekgosi, ba sianele kwa diphologolong
ba tShotse disana tsa moleld. Ka setShogd diph6-
16g616 di sianele kwa mameneng, di iphitlhele di
le mo teng ga mahuti a di sa kakeng tsa ba tsa falola
loSo mo go 6né. Ka bofefé bana ba hudusediwe kwa
ditelekeleng tse ; e re kgantele go bo go utlwala dikéma
tsa basadi ba besitse dinama.



E ne e tle e re dipula di phaila batSomi ba bo-
ele gae go ya letsemeng. Mmopamd o0 no o tlwa-
etSwe ka ntlha ya mauba a a neng a se ke a tlhokwa.
Fa go nna jalo go phatlalalwe go iwe majaké. Fa
gongwe bangwe ba thibelele mo merafing e mengwe
e ba tsalanang nayd. Mo dipakeng tse tsa bothata
tse, go bo go jewa digwété, natd, le menakamo-
ngwe, tsié, kgotsa boijane, kgotsa sengwe féla se
se ka tshegetsang moya.

GO TLA GA MAKGOWA

Go se kae botshel6 jwa BatSwana bo no jwa
tokafadiwa ke go tla ga Bakgothu le Masetedi, le
képd ya teemane. Thaka ya makau e ne e tle e
ye Teemaneng; mme bontsi jwa b6né bo no bo
ituméla féla go bapala dikgomo le ditlh6bdlé tse di-
ntSha (e seng bokgbbélé) mo Maseteding.

Gompieno ke loétd lwa letsatsi féla ka terena go
tSwa kwa Bokone jwa TshireletSo go ya Teemaneng.
Ka nakd eo e ne e le loétd Iwa ditshipi, go tsama-
iwa bosigo le motshegare, ka go no go dirwa sekgala
seo Sotlhe ka dinad. E ne e tle e re ba sena go
wetsa tird ya boné, ba gatelele dikgomo tse ba ru-
filweng ka tS6né, ba boele gae, ba raletse batho ba
ba di tSwélang pelo, ba le bdné ba eletsang go huma.

Mme e re motlhamongwe motho a ba a tléla
go tla go bbdna papadi ya gagwé e itséélwa ke ba
sele féla. Mekgwa mengwe e tle e tloge e senyege
ka go dirwa bobe ga yoné; mokgwa wa go Séma e ne
e le mongwe wa mekgwa e. Kgosi e ne e na le



ditsShwanéld tsa go ntshediwa sehuba ke batho ba
yoné; mme e re fa e le kgosi e e sa siamang, gongwe
nngwe ya dikg6sana, e tloge e fetole mokgwa o pati-
kd. Jalo kgantele modiri a iphitlhele a sa sala ka
sepé, a tseetSwe gotlhe, dikgomo, tlhobold, le e leng
ntsa tota, e motlhamongwe o0 neng a e filwe ke
mongwagweé.

Ba ba neng ba tle ba nne segd ba falole ka se-
ngwe sa dithotd tse, ba ne ba tla ba simolole go
tsadisa dikgomo. Ka ga mo ba simolole go ja dij0
tse di farologanyeng le tsa galé ; maSi a lobese le a
madila, motlhamongwe nama, di be di jewa le me-
rogdo. Dilo tse tsa fokotsa go ya bogwaba. Kgaba-
gare botlhoko jwa dikgomo jo bo no bo bidiwa
“ronopese” jwa tla; batho ba le bantsi ba tSwala
maraka, ba boéla mo botshelong jwa galé. Di-
patikégd tsa simologa gapé, ga ba ga tsaya lobaka
lo lo leele le namane e tona ya matsapa go tsadisa
malatsi a a falotseng leréborobo je.

E rile dikgomo di ntse di ata, temb le y6né ya
fetoga. Ga golégwa dikgomo tsa gbga megoma; e
re letsatsi le le lengwe féla di leme setsha se se fe-
tang se monna le mosadi wa gagwé o na a se lema
mo tshiping yotlhe. Se sa dira gore masimd a na-
mé, e bile ereka mbu o no o lemélwa kwa teng,
go rojwe sentlé mo dingwageng tse pula e neleng
mo go tS6né. Ga se ka ga tlhdla go tlhékafala
gore go iwé matSsomd a bogwaba. Ka 16né lobaka lo,
boramabentlele ba gdr6ga mo lefatshing la BatSwa-
na; mmopamé wa fokotséga, ka batho ba ne ba ka



bapala dijd6 mo go b6né ka dikgomo le diruiwa tse
dingwe. Jaanong ka mo botshel6 jwa semorafe jwa
kitlana jwa nitama.

TLHABOLOGO LE BOKERESETE

Gompieno lekaba ga le sa tlhéla le bénwa ka
morwald wa 16né wa mabélé kgotsa wa lekuka. Tird
ya l6né jaanong e tshotSwe ke koloi, e e leng yoné
monna wa MotSwana oa reng a tla re o humile a ba
a na nay6, e gogwa ke dipelesa di le Somé le metso
e mené, Kkgotsa di le maSomé mabedi. Pitse le
tonki le tS6né di thusa batho ditird tsa boné, lefa
legalé lefatshe le sa dumalane le pitse. Tlhabologd
le Bokeresete di ntse di tséna mo matshelong a ba-
tho ka bonya. Mo boemong jwa moagb o mogolo-
golo wa SetSwana matlo jaanong bogolo go ata a
moték6 (rantafole) a a emetseng godimo, a bile a
na le setlhoa sa tshipi; mme mo gare ga 6né go bo
go bile go ntse go le matlo a a agilweng ka setena
le ditshipi, bontsi jwa 6né a ikagetSwe ke BatSwana.

Go agilwe dikéréké le dikole tse di tlhabantshang
mekgwa e e kgatlhanong le thutdé ya Sekeresete,
jaaka bogwéra, molomd, didupe, le go dira pula, e
bile di tlhamalatsa mekgwa le meetl6 ya tséd. Di-
kampa tsa ga Goromente di emetse molaé le kagi-
sany0 le tSwélélopele ya merafe.

BatSwana ba tSweletse jaana mo dingwageng tse
di lekgolo tse di fetileng. Ga re tlhomamise go re
ba tla bo ba tSweletse go le kae go sena go feta di-
ngwaga di le lekgolo gapé; mme lefa tSwélélopele



ya boné ka galé e le bonya mo go hutsafatsang, e
gana go Suta le dipaka, re ka Soloféla go re kgantele
merafe e tla lemoga go re mokgwa o mogologolo wa
morafe mongwe le mongwe go itsheléla ka osi, 0 sa
re sepé ka o mongwe, o sa tlhole o senkéga. Dild
tSotlhe tse e leng dikgoreletsi di batla go latlhwa,
jalo tse di ka Solégang molem6 tsa godisiwa. Mo
botshelong jo bosa jo, ga go na go boéla kwa moragd
fa e se go lekéla kwa pele; e seng jalo, re tla nyéléla.



THUTO YA KUDUMANE, 1

E rile ka ngwaga wa 1812, Monare John Camp-
bell a rongwa ke phuthégd ya London go batla ma-
feld mo South Africa kwa baruti ba lefoko ba neng
ba ka amogéléséga teng, ba ba ba bbdna go dira.
Tird e ne e setse e simologile gaufi le Port Elizabeth,
le mo mafelong a mangwe mo Koloni. John Camp-
bell a tsaya loét6 lo loleele thata, go tlhatloga me-
lelwane ya Koloni; ya re kwa moragd a ya go fitlha
kwa goorra Mothibi, kgosi ya Tlhaping, kwa Di-
thakong. E rile kgosi e bodiwa fa e tla amogéla ba-
ruti, ya araba ka go re, “Ba lereng, ke tla nna rraab6.”
Baruti ba ntlha kwa Dithakong e ne e le Read le
Hamilton. E rile go sena go feta ngwaga, gongwe
tse pedi, ba hudugéla kwa Dithakong-yo-moSa (New
Latakoo) le kgosi Mothibi, mo nokeng ya Kudu-
mane. Ka ngwaga wa 1820 ba fitlhélwa ke Robert
Moffat le mosadi wa gagwe Mary Moffat. Mme kana,
ka Robert Moffat e ne e le molemi, o ne a bdéna fel6
gongwe gaufi le Dithakong fa a dirileng tshimé go-
né, a ba a thibeledisa motse wa thuté. Gaufi le feld
foo ga bo go na le bodiba jwa metse a a phothosélang
a tSwa mo lefikeng, e le motSwedi wa metse a a
phépa, o e leng yoné noka ya Kudumane. Go sa
ntse go ntse jalo le gompieno. Moffat a réka
sekidi sa lefatshe mo go Mothibi, a lema tshimd,
a dira mosélé o o tshélang metse mo masimong a
gagwé. Dingwe ditlhare tsa dialmond tse di tlho-
milweng ke éné di sa le teng. Feld fa ke gbné e



leng motse wa thutd wa Kudumane o o teng gom-
pieno.

Mo dikwalong tsa gagwé Moffat o re boléléla
kafa go nong go le thata ka teng go bua le batho.
SetSwana e ne e le pud e ntSha mo go éné, le mo
baruting ba bangwe, ka go no go bile go se na ba-
phutholodi.

A simolola ka go bua Seburu se a neng a se
ithutile mo go bo-rra-nku-di-kae, mme lefa go ntse
jalo a akofa a lemoga go re o tShwanetse go ithuta
SetSwana. A iketla, a tsaya lefoko ka lengwe, a a
tthdmaganya a a dira polél6 e e wetsang pub.

Tird e ne e le bokete. Batho ba ne ba sa rate
go ithuta lefa e le go dira. Sa boné e ne e le go nna féla
ba lebéléla baruti. TI6IOko e ne e tle e lediwe, mme
go tle batho ba le babotlana thata. Hamilton a simolola
go tlhéma dikagd tse dintlé tsa majé, lefa go ntse
jalo bontsi ba sa mo thuse. Moffat éné a lekana le
pud ka thata yotlhe. Dintsi le tS6né ka tSosi tsa dira
ka nonofé yotlhe go mo kgoreletsa. A re di ne di
tle di kgobokane mo botleleng ya inke, di momare
ntlha ya péné ya gagwé, di be di nwe inke ka bofefo
féla jaaka e rotha. TSwéldpele ya nyafala bobe go
bonala, ga ba ga fittha ngwaga wa 1826, ke gbné
tSosologd e dirala mo dipedung tsa batho. “Batho
bangwe ba ne ba setse ba simolotse go rapéla,” go
kwala Moffat. Ntlo e go no go phuthégélwa mo
go yoné e ne e tle e pitlaganye batho. Go ile ga
kolobediwa batho ba le barataro, ba ba ba amogé-
Iwa mo phuthegong, tiréld ya ntlha ya Selalél6 ya



kdpanélwa ke baruti le badumedi ba Batswana. Ka
boammaaruri go ka twe, “BatSwana ba simologile
ba bidiwa Bakeresete lwa ntlha mo Kudumane.”

Ka 16né lobaka loo, batho ba simolola go dira
ka tlhoafald6 mo thutong. Ntlo ya sekole ya agiwa;
basadi le banyana ba thusa ka go rora ditthomesd
le bojang jo bo rulélang. Dithutd tsa sekole tsa rula-
ganngwa, e bile Efangeleo ya ga Luke ya fetolélwa
mo SetSwaneng. Dikwald tsa ntlha tsa gatisiwa kwa
Kapa, mme ya re ka 1831 Moffat a tthoma kgatiso
mo Kudumane. Ntlo ya thutd ya agiwa, e e nang le
go tséna batho ba le 800 : Moruti Hamilton a bo
a tsamaya bomaele ba le 200 go senka ditlhare tse
di godileng, tse di ka dirang ditlhomesé tse di tona-
tona tsa ntlo e ntSha ya thutd. Ntlo ya bulwa ka
kgwedi ya Ngwanaatseele, 1838, Moffat a le kwa
boseja, kwa 0 neng a ile teng féla ka ntata ya Testa-
mente e ntSha le Dipesalema, gore di tle di boné
go gatisiwa sentlé.  Ntlo eo ya thutd e sa ntse e le
teng le gompieno, ka dimdta tse dikima le ditlho-
meSO tse ditona, go ruletSwe kwa godimo ka boja-
ng; e le segopodisd sa baruti ba ntlha. Le gompi-
eno e tle e tlale batho. E sena go nna e ntse e diri-
siwa ka dingwaga di le 100, ka 1938 e ne e baaka-
nngwa seSa, e ntlafadiwa gapé.

Re bolélélwa go re, e rile ka 1834, baagi ba Ku-
dumane e ne e le batho ba le 727, le go re go no
go na le dikole di le pedi, le barutwana ba le 115.
Gape, pald ya dikgomo e ne e le 2,343. Fa Moffat
a sena go boa kwa moseja a re boléléla fa batho ba



ne ba tswéléla pele, kagobo ba ne ba setse ba na le
dikwald tse ba ka ipalélang mafoko mo go tSoné.

Ga twe ntSa ya monnamogolo mongwe wa motho
féla e kile ya fitlhélwa ee ja ditsébé dingwe tsa Baebele
eo ya Setswana. Monnamogolo a hutsafala a re o tla
bo a senyegetswe ke ntSa ya gagwé. “lja! ga e nka
e tlhdla e na le tird! Ga e na go tlhéla e bolaya sebata-
nyana sepé ; e tla bo e kgwabofetse e nblofetse jaaka
babadi botlhe ba lokwald lo! NtSa ya me e feletswe!”

Mo dinyageng tsa moragd, go tSwa mo go 1843-
1870, Moffat a thusiwa thata mo tirong yotlhe ya
phetold ke Monare William Ashton. Monare Ash-
ton o ne a itse Segerika le Seheberu, jalo e rile a
sena go ithuta SetSwana a Sola kitsé ya gagwé mo-
lemd ka go fetoléla dikwal6 ka SetSwana. E rile ka
ngwaga wa 1857, Baebele yotlhe e ne e setse e fe-
toletSwe mo puong ya SetSwana.

4 Jkm

THUTO YA KUDUMANE, 2

Re setse re boletse, fa e rile Moffat le Hamil-
ton ba simolola tir6 kwa Kudumane ba tShwara
bothata. Ba re boléléla go re lefatshe le ne le tletse
merafe e e boitshégang, e e digagapa, e maikaélél6
a yoné e leng go falatsanya. Go no go bile go na le
Masarwa mo majeng a Kudumane ; ba ne ba tle
ba fologe bosigo ba tle go utSwa dikgomo. Moffat
o bile a tla a golégéléla mogala wa tshipi mo kgo-
rong ya lesaka ja gagwé, mogala o tSwe foo, o ye
kwa tlung, e re kwa bofelong jwa 6né mo teng ga
ntlo a golegelele tshipi e e lelang. E re fa go ka
bulwa kwa kgorong, tshipi e lele, e mo itsise gore
magodu a tsile go utSwa dikgomo. Le galé, lefa-
tshe le ne le le diphatsa bobe. Go no go bile go
na le dibatana thata; e ne e tle e re fa baruti ba
tsamaya ka dikoloi le dipholo, batho ba le bantsi
ba ba pate, go ba feméla mo ditaung le dinkwé.
Ka bonakd Kudumane a tSwa motse o0 0 mo tse-
leng ya go tSwa Borwa go ya Bokone. Tsela e e
tSwang mo Koloni e tlhatloga Noka-e-ntSho (Orange
River) e fetéla kwa Kudumane, ya akofa ya tuma
ka go re ke tsela ya baruti; ka pela batsamai le ba-
tSomi le babapadi ba tsamaya ka yoné.



Leina la ga Moffat le ne la itsiwe mo lefatshing
lotlhe. A ga se éné yo o nolofaditseng kgosi Afri-
caner wa Kgothu ? A ga a kile a étéla kgosi Mo-
selekatsi wa Matebele jale fa a le mo “Transvaal”
mo o ileng a tlhaséla BatSwana a le teng ? Le galé,
kana moruti yo mogolo yo o thata, yo o leledu le
leleele, e ne e le éné kgosi mo go boné botlhe.
Batho botlhe ba ne ba tle ba tle go senka thusé mo
go éné, ba baSweu le ba bantsho. Ke éné yo o thusi-
sitseng baruti ba ntlha ba Fora go tlhdma thuté mo
Lesotho ka 1831. Ke éné yo e rileng ka 1836 a
kgbna Moselekatsi go letla baruti ba phuthégd ya
America go simolola tir6 kwa Lehurutshe, kwa kgosi
eo ya Matebele e neng e agile teng ka sebaka sa
a ise a ye kwa Bokone. Ke éné yo o tlhotlheledi-
tseng David Livingstone gore a tlé mo Africa, a
re, “Ke bonye mosi wa metse e le mentsi kwa Efa-
ngeleo e iseng e bolelwe goné.” Ka 1841 Living-
stone a tla, a simolola maétd a gagwé a magolo, a
tSwa mo Kudumane : bogolo o na a tsamaya le mo-
humagadi wa gagwé, morwadia Robert Moffat. Gapé,
e bile e ntse ke éné Robert Moffat yo o simolotseng
thutdé kwa Matebeleng ka 1858, fa Moselekatsi a
sena go thibéléla gaufi le “Bulawayo.” Motse wa
Kudumane o tumile segolo ka ntlha ya t36né di-
tShup6 tse mo South Africa, wa ba wa nna 06né
boémo jo bogolo jwa phuthégd ya Lontone.

Mme hé, a re ke re gopoleng kaga tir6 jaanong
kafa e bonyeng go tSwéléla ka teng mo sebakeng se
Sotlhe kwa Kudumane. E rile ka tlhotlheletSo ya



sekad sa baruti, batho ba Kudumane ba ithuta go
nosa masimé a boné le go fetola dikgomo tsa bdné.
Ba dira dikoloi, ba thula ditshipi. Jane, morwadi
a Moffat a ruta banyana mo sekoleng ka dinyaga di
le dintsi; Mr. Ashton a nna motho wa ntlha go
ruta baruti ba sekole. Ka 1851 ga rongwa baruti ba
sekole ba Supa, go bolélwa gore ba ile ba dira se-
ntlé, “fa go gakologélwa gore, ga baa ka ba simo-
lola thut6 ya bdné ka bonyana.”

Tird ya phuthololé ya Baebele ya nna ya tSwé-
Iéla ka senya, ga ba ga nna ga étélwa metsana e e
kafa ntlé, go rutwa batho lefoko la Modimo. Ba-
dumedi ba ne ba tle ba kokoanele mo Kudumane
ka ngwaga le ngwaga, ka phuthégb ya ngwaga. Kwa
bofelong, ka 1870, Moffat a tSwéla ruri mo Kudu-
mane, moragd ga ngwaga di le 54 a le mo tirong ya
phuthégb. E rile ba tséna mo koloing, éné le mo-
sadi, ba bothologa go ya boseja, ba kgobokanélwa
ke batho ba ba se nang pal6 ; bangwe ba bdné ba ne
ba ba itsile galé mo botshelong jotlhe jwa boéné.
Ga nna bohutsana jo bogolo mo pedung tsa boné
fa go tla lobaka Ilwa go kgaogana.

Motse o wa thutd wa Kudumane o sa le
teng le gompieno. Ka kgwedi ya Hirikong le ya
Phukwi BatSwana, Masetedi, le Matlamma ba phu-
théga ka bontsi jo bogolo. Ka 1876 go ile ga tlho-
ngwa thutd ya go ruta baefangele: ya re ka
1886 ga simololwa sekole se basimane ba nnélang
thutd mo go S6né. Le galé, kwa moragd, ka go tlho-
kafala ga barutwana, dikole tse tsa tlhokafala le

tS6né. Kudumane o na a katoganye thata le metse
e mengwe e megolo mo South Africa. E rile ka
1904 Phuthégd ya London ya ikaéléla go tlhéma
sekole se segolo se seSa mo tseleng ya setiméla gaufi
le Vryburg (Huhudi). Sekole se, se bidiwa Tiger
Kloof Institution (Moedi), jalo ka tlhémamd ke
ngwana wa thutd ya Kudumane.

Lokgapho lwa bodilo (Kwa Tlhaping)

Go na le yo o ikhumisang, mme ga a na sepé ; go na le yo
o ikhumanegisang, lefa go ntse jalo a na le khumé e kgolo.
Diane 13 : 7



LEBOKO LA KGOMO

Mma-dinkhu ’a maruma!
Modimo o o jeleng rara,

Le nna ngwana o tlaa nja !
Mogodungwana o moleld,

Ka e tlhoka ka tlhoka boroko,
Ka e rua le géné ka bo tlhdka.

E kgbnwa ke monna yo o tsalang,
A tsala a rulaganya dirathana;

A tsala jaaka lesogo le kgaka.
Kotla-masiéla, kotla-dirojana ;
Segwété sa ga maisa teng teng,
Se étswa ka kepu ya mogotlho.

Pho6l6golé ya ga Mabiletsa

Go lela ga y6né go bitsa bo-Dimo.
Mebila mesétlha sefalatsa batho,
Seja-ditlhdgd tsa baji ba sehuba.
O modimo wa gae, péléga-batho,
O di gaisa tsotlhe diotla-motho.

(mebila-mesétlha, seja-ditlh6gd, — ntwa.)



Ke go tshwantshé le eng, kotla-dirojana,
Ka O gaisa papetlana ya lejé ?

Weéna O jewa féla le O sa tshela,
Papetlana éné o jewa ka go rekisiwa.
Gapé O kgorwa féla le O sa jewa,
Mowa wa gago o monkgd o monate !

Mogadikao ke mabéléga-batho

Kgosi ya mabjang, kgomo ya bommé :
GOné re bua féla Oa mheta,

O mo gaisa ka thata ya botshel6.
Kgosi ya mabjang o tshela puleng,
Weéna O tshela féla le mo tsatsing !

Mokgabiso wa legaeja SetSwana



Lokgapho iwa Dikhularéla, lwa hodild (Serowe)

DAFIDE LE JONATHANE

LEHUFA LA KGOSI SAULO

Phenyo ya ga Dafide mo go Goliata, e e lerileng
phenyo e kgolo ya morafe otlhe mo Bafilistieng,
ga ya ka ya tswéla Dafide molemd o o tlhmameng.
Seld se sa tswa mo lehufeng la ga Saulo. Fa ntwa e
gordga, e tswa mo tlhabanong eo, basadi botlhe ba
motse ba tla go e rakantsha ba duduetsa ba Opéla ba re,

‘Aheelele! Saulo o bolaile dikete tsa gagweé,

Dafide éné o bolaile dikete tse di somé tsa

gagweél’

Ke sbné se se neng sa kgopa Saulo thata thata, a re,
"Entsejaana, ba nééla Dafide dikete tse di somé, nna
ba nééla dikete félal A ga se go re, o tla tloga a
ikgapéla le j6né bogosi tota!” Jalo go tloga ka letsatsi
leo Saulo a bo a dilola Dafide, a mo sokéla pelo.



Tota 0 na a mmoifa, a ntse a lemoga fa Jehofa Mo-
dimo o nna le Dafide go mo thusa. Gapé, Jonathane,
morwa Saulo, lekolwane le le kana ka Dafide, o na
a ratana thata thata le Dafide. Re utlwa go re ‘mowa
wa ga Jonathane wa logakana le mowa wa ga Dafide;
Jonathane a mo rata jaaka a ithata, a ba a ikapola
kob6 e e mo go éné a e naya Dafide, le e leng yoné
chaka ya gagwé le bora jwa gagwé le moitlamd wa
gagwé.” Ke gbné ka moo Saulo a tlosa Dafide fa go
éné, a mo dira kgbsana ya mophat6 mongwe. Mme
ga se ka ga thusa Saulo, kagobo Dafide a nna a dira
ditird tsotlhe tsa boemé jwa gagwé sentlé féla, a ba
a ratwa a tlotlwa ke morafe otlhe.

Kgabagare ga utlwala fa Mikale, morwadia Saulo
yo monnye, a na a rata Dafide. Saulo a ituméléla seo,
a re o tla itogéla leand la go bolaya Dafide ka 16né
loratd loo. Jalo a roma dikala tsa gagwé go réra le
Dafide, tsa mo raya tsa re, ‘Ga re Kgosi ea go itumé-
Iéla, le 6né morafe total A ga se go re O tshwanetse
go nyaléla kgosi ?” Dafide a araba a re, ‘A ke seld se
sennye fela fa motho yo o etsang nna a ka nyaléla
kgosi? Kana ke motho féla, e bile ga kea huma.’
Dikala tsa isa karabd eo kwa kgosing. Kgosi ya di
raya ya re, ‘Boang lo mmolélélé go re, kgosi ga e
batle bogadi bopé, fa e se gore a bolayé Bafilistia ba
le lekgolo, gore kgosi e tlé e itefetsé mo babeng ba
yoné.” Tota-tdta Saulo o na a na le maikaélélé a go
bolaisa Dafide Bafilistia. Mme leand le sa ka la thusa
mong wa |6né. Dafide a akofa a bolola a na le
mophatd wa gagwé, a wéla motse mongwe wa Ba-



filistia ka tshoganetso, a bolaya ba le lekgolo. Jalo
Saulo a retelélwa ke go nna a gana ka morwadié,
Dafide a tloga a mo tsaya go nna mosadi wa gagweé.

DAFIDE O TSHABA LOSO

Lefa go ntse jalo, Saulo a nna a tlh6a Dafide
segolo bogolo. E rile motlhamongwe botsénd jwa
gagweé jwa mo tléla gapé ; Dafide a ba a leka go thusa
kgosi ka go letsa-letsa. Kgosi ya shakgala ya swatola
segai sa yoné ya re e phololetsa Dafide ka soné. Mme
Dafide a tila a tshaba, segai sa tlhaba lokotswana
féla. Sigo joo kgosi ya roma banna bangwe go dika
motse wa ga Dafide gore ba mo tshwaré ba mmolayé
bo sele. Mme seld se sa bo se lemogwa ke Mikale
mosadi wa ga Dafide, jalo a mo tlhagisa a mo thusa
go ngwéga go le bosigo. Le soné seld se sa gakgatsa
Saulo thata, a re ngwana wa gagwé o ka bo a se ka
a falotsha mmaba wa gagweé.

Dafide a feta a tshaba, a ya go iphitlha ka lo-
baka. Mme ya re ka a dirile kgolagané ya botsalan6
le Jonathane morwa Saulo, a ngongwaéléla kwa go
éné, a fittha a mo raya a re, ‘Rra, molato wa me ke
eng ? Ke diretse rrago eng sa bosula fa e bo ne ne
jaana a ntse a nkhukhetse a batla go mpolaya ?’
Jonathane a mo raya a re. ‘Le bogologolo! Ga O na
go bolawa. Kana rré ga a ke a dira sepé kwa ntlé ga
go mpoléléla, o réra le nna. O tla bo a ntébélélang
morérd o o ntseng jalo?’ Dafide a re, ‘Kana rrago
o0 itse fa re tsalanye, ke goné kafa o go lobetseng se,
e se re gongwe sa go utlusa botlhoko. Mme t6tatota,



fa e ne e se go tshaba ga me, ke ka bo ke setse ke
sulel”

Jalo Jonathane a mo raya a re, ‘Mme fa e le
jalo, nna nka go dirélang 77 Dafide a re, ‘Ga ke re
ka mos6 ke modird wa go rogwa ga kgwedi, e bile ke
tshwanéld ya dikgdsana le dikala tsa kgosi go nna mo
gae kwa kgosing ba ja modir6 ? Wéna O tla bo O le
teng, mme nna ke tla itseneléga ke iphitlha. Jalo
O tla nna O éla tlhékd kafa rrago a buang ka teng,
jaaka a ntemoga ke tlhOkafetse. Fa a ka go botsa
kaga me, O bo O re ke ikopetse go sianéla kwa gae
kwa modirong wa gaetsho kwa Bethelehema. Jalo
e tla re fa kgosi e didimala go tla bo go siame, kgosi
e intshwaretse. Mme fa e ka shakgala, O tla bo O
itse go re e inkaeleletse bosula. Tswetswe, tsala ya
me, O ntirélé thusd eo; eseng jalo, gongwe fa ke le
molato mongwe, O mpolayé féla, mme O se ka wa
nnééla rrago.’

Jonathane a mo araba a re, ‘Ngwana-wa-ga-rra,
ke tla leka go lemoga kafa go ntseng ka teng. Wéna
O nné O iphitlhé féla; mme ka letsatsi la boraro
O tlé O ipobé mo nageng kafa lejeng lele kwa bolébé.
Le nna ke tla tswa mo motsing ke tla fa go 16né, jaaka
erete ke tla go tshameka ka bora le metswi. Le mo-
tlhanka wa me ke tla bo ke na naé, éné yo o ntsho-
Iélang dibolai ; ka jaaka wéna O ntse O tsomilwe,
le nna tota ke ntse ke lepilwe. Ke tla ba ke hula
metswi ke le gaufi le lejé le O iphitlhileng fa go I6né.
E tla re ke sena go hula ke tla roméla mosimane go
ya go lere metswi; sekai mo go wéna e tla bo e le



molaetso 0oo. E ka re fa ke mo tlhaeletsa jaaka a
ntse a siana ke re, ‘Hééla rra, metswi e ka kwanoF
E tla bo e le sekao sa go re, ga Oa ikaélélélwa bo-
sula ; O ka boéla kwa kgosing ka kagis6. Mme e ka
re fa ke mo raya ke re, ‘Hééla rra, metswi ke ele kwa
pele ga gago, kwa!” O tla bo O itse go re kgosi e
bogale thata e go gakaletse ruri, mo O tshwanetseng
go tshaba loso ka goné.’

Ga dumalanwa jalo ; ditsala tsa kgaogana ka
dipelo tse di bokete thata.

BOTSALANO JWA MMAANETE

E rile mo bosigong joo, Saulo a bo a tlhoka
Dafide mo modirong; mme a se ka a bua mafoko
apé. Mme ka moso jaaka Dafide a ntse a tlhokafala
kwa kgosing, le mor6ro e ne e le tshwanélé ya gagwé
go nna teng mo lobakeng Iwa modird, Saulo a botsa
Jonathane morwawé a re, ‘E kae theletsana eo ?
Ke eng fa morwa Jese a se ka a tla modirong ma-
abane 7 Jonathane a raya rraagwé a re, ‘Dafide o
letse a ikopile mo go nna go tabogéla kwa gae, a re
ke go kopé O mo rebolé.” Foo kgosi ya galefa
thata, ya kgaleméla ya ba ya gagautla Jonathane mo
go tlhabisang ditlhong. ‘Ngwana yo o sa tsalégang,
yo o sefala matlhong ke wéna! Ga ke re ke itse fa
O ntse O ratana le morwa Jese, nna ke le rrago O sa
tlhole O rata le go ntebéla ka matlhd! Ga O lemoge
go re, go le wéna, go le bogosi jwa gago, ga O nka
O tlhémama O nna le boiketlo gopé gopé, Dafide a
sa a ntse a tshela ? Tloga fa go nna O yé go mo lere



kwano, ke setse ke mo atlholetse loso!” Jonathane
a leka go botsa go re, ‘Dafide oa bo a swélang, o
dirile molato ofe 7 Ke rraagwé a kgomoga a tsaya
segai a re o0 phololetsa morwawé ka s6né. Jonathane
a éma ka bogale jo bogolo a itsamaéla, a tsamaya ka
pelo e e botlhoko thata.

Ka mos6 a nanoga a ya kwa nageng ka nakd
e 0 e itsisitseng Dafide, a na le mosimane wa mo-
tthanka wa gagwé. Fa ba le gaufi le lejé le Dafide
o iphitlhileng fa go 16né, a simolola go hula, a raya
mosimane a re, ‘Bbna, O tla siana O tsaya metswi
e ke e hulang.” Fa mosimane a ya go e tsaya, Jona-
thane a hula o mongwe gapé, a ba a tlhaeletsa mo-
simane a re, ‘Hééla, rra, motswi ko ole, o kwa pele
ga gago kwa!” Jalo mosimane a ya a tsaya metswi
a itse go boéla kwa go mong wa gagwé. Mme éné
a se ka a lemoga sepé, ka go no go itse bo Jonathane
le Dafide féla.

Jalo Jonathane le mosimane wa gagwe ba boéla
kwa motsing. Ya re ba sena go ya, Dafide a tswa
ka pelo e e botlhoko e e bokete, ka a utlwile se
Jonathane o se buileng, a tlhbmamisa fa a sa kake a
tlhdla a boéla kwa kgosing. A inaya naga a tshabéla
kwa nageng e nngwe e e kgakala, kwa Saulo o na
a sa kake a mmona teng.






DITSO TSA BAGAMANGWATO

DIKGOSI TSA BOGOLOGOLO

Ke tla leka go rulaganya dits6 tsa bogologolo
kafa borré ba mpoleletseng ka teng, mo ditSong tsa
rona, ka ke fitlhela go fosegile thata mo dikwalong
ntlheng ya dikgosi tsa rona Bagamangwato. Dikgosi,
jaaka ke di itse, ke jaana:

Ngwato
Masie

Masigo

Tamasiga

Serogola

Mokgalb

Madiboféla

Ngwato wa bobedi

Molwa

Modimoeng

Kesitilwe

Makgasane (Mokgadi, TSosa, Mauba, Masild, Kgobe)
Mokgadi (Kesitilwe, TShweu, SeetSo)
Kesitilwe 2 (Moleta, Mokgadi)

Moleta (Mathiba, Modimoeng) (Mokgadi)
Mathiba (Kgama, Tawana)

Kgama (Molosiwa, Ramabua, Kgari)
Kgari (Kgama 2, Sekgoma, Phetlhu, Masetsana, MatSheng)
Kgama 2

Sekgoma

MatSheng

Kgama 3

Sekgoma



Fa e le dikgosi tsa bogologolo, ke utlule maina a
tSoné féla, ga ke ise ke utlwe se ba se dirileng, fa e
se go Ngwato wa bobedi, le kwa pele ga gagwé go le
gonnye. Ke utlule go le gonnye mafoko a kafa re
ileng ra tSwa Baphuting ka teng : ga twe ke mo go
Ngwato, ke go busa Kwena wa bobedi Mokwena.
Ereke mophatd wa ga Ngwato e ne e le Majankd ; o
bidiwa jaana fa ba bololélwa ke ntwa ya Masolo le
Matebele. Ntwa ya fitlhéla bojale bo rupa, jwa ba-
sadi. Kwena a re, Re tla reng ka ntwa e tona
e? A re ineeleng gore ba re rué, re kgéthé, re
tSwé batlhanka ba b6né. Mme Ngwato le Ngwa-
ketse ba gana, ba re, Re tla ba leka pele, re itse
go inééla. Mme fa ntwa e ntse e tsamaya, ekete e
tsamaya ka lonyatSo, e sa gopole go fenngwa ke
opé, e sa iketleeletse tlhaban6 : ke gbna ba tlhabana
nabd, ba bolaya Matebele. Matebele a ne a bope-
letse, kgosi e le kwa pele, e bile ya bolawa. Fa
ntwa e fittha kwa kgosi e bolaetsweng géné, ya boya,
ya se ka ya tSwéléla pele. Bojale jwa sala, bo rupa
sentlé. Ke gona fa go duleng sehela sa Majankdé—
fa ba Opéla mabma, ba re, “Re néélang mor6ld wa
Majank6 wé !” Ga 6péla Kwena.

Mme jaana, fa ntwa ya Matebele e sena go go-
réga, Mma kgosi ya Matebele a re, “A ntwa e bololg,
e yé go lefetsa ngwanakémme ba gana go bolola.
Ke fa mosadi a ya ga gab0, a ya go kopa ntwa kwa
Malokwaneng, go buSolosa loSo Iwa ngwana wa ga-
gwé. Mme ba ga gabd ba re, “Rona borrago, Malo-
kwane, ga re batho ba lerumé, re batho ba bongaka



le papadi féla: tsaya molemé ke 0.” Ba o tsenya
mo lerakeng, ba le tlhwaa, ba le kanéla ka boka; ba
re, “O tlo O ba étélé, jalo fa ba go tShola sentlé,
O re O tSwa teng, O lekélé phefd, O le thubé O le
kwa phefong, O tla bdna se se tla ba dirafalélang.”

Lokgaph® hoa Tsela, Iwa bodild (Serowe)

TSHIMOLOGO YA GO ILA PHUTI

Jalo a fitlha kwa Mokwena, a thuba segwana sa
leraka; Bakwena ba bolawa ke sekgagane. E rile
ka se ba pitlagantse, ba phatlalala, ba ikbkéla kwa
ba ka folang teng. E rile ba fola, ba re, A re
phuthegeng jaaka galé, re nné mmodgd. Ngwato a
gana, lefa a rapélwa ka thata ; e rile a sena go tla,
ba lemoga fa a se nke a nna nabd gopé. Jaanong ba



loga maan6 a go mmolaya. Ga dirwa letShol6 la
gagwé. Mme éné a longwa ke mongwe tsébé, ka
go twe, letShold la motho ga le ke le kbépana, go
kbpana la diph6ldégdlé. E rile ka mosd letShol6 lo
sena go nna, go sena go nna go buiwa, ga bo go
na le motho yo go kaiwang ka éné go re, ke goné
Ngwato o tla bong a bolawa. E rile motho yo o
éma, Ngwato a intsha, ereke go ithoma, a tséna mo
matlhakoleng, a Iéléméla ka 6né. Fa pele a iphitlha ;
e leng ka fa a iphitlha, o bapile le phuti. Ke goné
jaana fa ba boOna a diegile, ba re, “Ngwato o ngwe-
gile!” Mme fa batho ba rata go siana, ga twe, “lke-
tleng, a a latwé ka lenao : a batho ba tsamayé bontlé
kwa moragd ga balati.” Ke goné fa ba ntse ba tsa-
maya le motlhala phuti e tSoga fa le éné o teng ;
ke goné fa bontsi bo utlwang modumé wa phuti,
ba sa e bone, ba mo tlodisa matlh6 ba mo tlola-
ganya. Kgantele kwa pele ba e bona, ba re, “Ga
se éné, ke phuti I” ba itse go boya. Ené a sala a
boéla kwa moragb, a tShabéla ntlheng ya botlha-
batsatsi. Bana ba gagwé le batho ba gagwé ba
mo utlwaléla kwa o tshabetseng teng, ba mo la-
téla. Jaana e rile ba mhitlhéla, ba mmotsa kafa
o raletseng bontsintsi jwa batho ka teng. Ené a ba
boléléla fa a falodisitSwe ke phuti. Ke goné kafa
bana ba gagwé ba tlotlileng phuti ka teng, ba sa e
bolaye, ba sa e je. Fa e le losika lwa gagwé lo bo-
lola ntweng, fa phuti e ka kgabaganya kwa pele, baa
boya; mme fa e bapile nabd, baa ituméla, baa tsa-
maya. Gongwe e tlolaganya fa pele ga boné, ba



ya letSholong, baa boya. Ba-ila-phuti tota, ke Mo-
Iwa, le Kesitilwe, le Makgasane.

Ke utlule gore phuti bogolo e simologile go
utlwala fa go Makgasane. Sika Iwa ga Magkasane
ke bo-TSosa, le bo-Mauba, le ba ga Masilo, le bo-
Kgope, boné ke Baphuting. Gapé, phuti mo losi-
keng lwa ga Mokgadi, ke bo-TShweu, le bo-SeetSo.
Gapé, Phuti mo losikeng lwa ga Kesitilwe wa bo-
bedi, ke Mokgadi, rra Modibedi, monna Moleta.
Moleta ke éné rra Modimoeng wa bobedi, kgdsana
ya lolwapa lo lonnye. Mosadi yo mogolo ke mma
Mathiba, wa ga Moleta, ke Mokwena. Mme Mole-
ta a Swa, a tsetse Modimoeng féla, ka mosadi yo
monnye. Ke goné kafa monnawé Mokgadi a tsé-
nang mo ntlung ya ga mogolowé, a tsala Mathiba
yo Batawana ba duleng ka éné. Mokgadi, bana ba
gagwé ke Modibedi le MaiketSso. Fa Mathiba a
gola, ka e le setlogolo sa Mokwena, Bakwena ba
raya Bangwato ba re, “Bana ba ga Mokgadi ba
tla reteléla Mathiba ka bogosi.” Ke gdna Bagama-
ngwato ba réra Mokgadi, ba mmolaya; ke géné
jaana Modibedi a kgaogana le Bangwato, a ya go
aga le Bakwena ga sala ba bannye. E rile a fi-
tlha kwa Mokwena, a ja phuti le losika lwa gagweé,
lefa go ntse jalo ba bidiwa Baphuting.



PUSO YA GA KGAME WA NTLHA

(Kgaogané ya ga Tauana le Kgama, bana ba ga Mathiba, e
boletStoe mo lokwalong Iwa PadiSOya ntlha.)

Jalo Kgama, a sena go bololéla Tauana, fa a
tla mo gae, a tSwa mo Shoshong, motse wa hudu-
géla kwa Leruti, gaufi le Serowe. Go setse Bakaa
kwa Shoshong, le Baphaleng. Kgama o na a hudusa
motse gapé, kwa Mabéléapudi.

Jaana, bana ba ga Kgama ke ba; ba ba tona,
a tsaya mosadi, a tsala naé ngwana wa mosimane,
a mmitsa Molosiwa. A tsaya mosadi yo mongwe,
le éné a tsala mosimane, a mmitsa Ramabua. Fa a
sena go mo tsala a re, Ke éné kgosi mo go Mo-
losiwa. A tsaya yo mongwe gapé, a tsala naé mo-
simane, a mmitsa leina a re, Kgari. A ba a re, Jaa-
nong ke éné kgosi e kgolo mo go boné botlhe bana
ba me. Molosiwa a tlala lehufa, a kgaogana le rraa-
gwé, a ya go aga kwa Shoshong. E rile a sena go
aga, a bolotsa ba gagwé, ba ya go gapa dinku tse
go tweng ke tsa pheko ya mothu$dé wa ga Kgari.
Mme motho a ya go boléla fa dinku tsa mothusé
di gapilwe. Ke gona kgosi ya senka dingaka, tsa
ya go léa motShotéld6. Ga twe ga epiwa bubi,
jwa kanamisiwa, ga bolélélwa dingaka gore Mo-
losiwa a dirafalélwé ke sengwe se se tla mmolayang
ka botlhodi.

Ruri botlhodi jwa dirafaléla Molosiwa. A ya
go tlhaséla Bakaa kwa Kunwane, kwa Shoshong, a
sa tsaya dithébé lefa e le marumd : a re, Ke dipirwa,
a re kgetleng dithupa, re ba léléké ka mokgosi wa



dipirwa; ba tla tshaba ka ba sa rupe setsho. Ga du-
malanwa jalo. E rile ka maphakéla ba tlhaséla motse,
ba tShotse dithupa féla. Bakaa ba tshaba, ba bo6na
fa ba rupa mabma féla; mme fa ba bdona ba gapa
dikgomo tsa bdna, ba tséna mo go bdné ka maru-
mo, ba ba bolaya thata. Ga bolawa Molosiwa le
monnawé Molosiwana, ga falola Matlhog6jane. Ga
twe, e rile pele fa bubi bo fetolwa, go no ga twe,

Matlhégbjane wa gaka, rokéla banneng;

Sedib0 sea re tlala, se ya banneng :
jalo a fiwa letlhogbnéld ja go falola. Ga twe ke éné
yo o tsileng a boléléla rraagwé Kgama fa ba bolaile
Molosiwa le monnawé. Kgama a nna boSwagadi
jwa bana ba gagwé ka malatsi a le mararo mo lo-
Iwapeng, a sa tSwéle kwa kgotleng. Mme fa batho
ba ya kgotleng ba utlwa a ja kébma mo lolwapeng.
Ba itse fa jaana ntwa e tla bolola, ba itlhaganéla go
tsaya dithébé tsa béné. Ga twe e ne e le mokgwa
wa gagwé fa a bolola ntwa, 0 na a se ke a réra, a
ikutlwatsa ka koma féla. A tloga a ya go tlhaséla
Bakaa, a ba phatlalatsa, a gapa dikgomo tsa béné.

Ga twe Kgama e ne e le motlhabani, a fenya
ditShaba, di nne mo taolong ya gagwé. TsShaba tse
di kwa tlase, di mmitsa Jabane, e le leina ja gagwé.
Ya re a Swa, ga busa ngwana wa gagwé ebong Kgari.

GO BUSA KGARI

Jaana, MotSwasele, kgosi ya Mokwena, a bo a
tsetse bana ba basimane ba le babedi, SetShele
le Rraditsébé, e le ba malwapa a le mabedi. Mme



Moruakgomo le TSosa rraagwé ba tSuololotse kgosi,
ba e bolaya, ba gapa bogosi jwa Mokwena. Fa dilé
tse di utlwala mo Gamangwato, kgosi Kgari a
roma mongwe kwa go Sebituane, go kopa thuso.
Sebituane 0 na a le mo Tsienyane, jaaka ba tSwa
Lesotho, ba ya kwa Bokone, ba thibeletse mo Tsie-
nyane. Noka ya Botletle e na le Matletle féla, Ma-
kalaka a ise a tle. Kgari a roma Mosadiwamatau-
pana, éné a fitlhéla Sebituane mo Tsienyane, a
kopa ntwa go mo thusa go tlhaséla bo Moruakgomo
le TSosa. Sebituane a duméla, a bolola, a tla a go-
robga mo Gamangwato. Kgari a mo raya a re, “Go
na le mosimane go twe SetShele, yo moleele ; e re
fa ntwa e tlhaséla, a e mo rékégélé, e mo tShwaré,
a tlé kwano go nna ke le Kgari.” Ka maannete ba
tlhaséla Mokwena, ba bolaya Moruakgomo le rraa-
gwé, le Setshele ba mo tshwara. Fa a tShwarwa,
ga fitlhélwa o iteilwe ke molamu tlhogong, ka yo o
mo tShwereng ekete a sa mo lemoge, a mo digile
ka molamu. Fa a isiwa fa pele ga Sebituane, a éla
madi mo tlhogong, Sebituane a mmotsa yo 0 mo
iteileng : mme batho ba gagwé ba Iéba yo o mo
digileng, ka ba itse fa Sebituane a ka bolaya motho
yoo. Sebituane a mo tsaya, le motse wa Mokwena
a 0 gapa a tsamaya ka Ona. Ga fittlhwa kwa
Gamangwato, a mo nééla Kgari, le ntlha nngwe ya
motse wa Mokwena. Ntlha e nngwe a e gapa go i-
tuéla le ntwa ya gagwé. Ke gbné kafa go dirafetseng
ka teng gore Kgama a rupile a na le SetShele, ba
rupisiwa ke Kgari.

Ené Kgari o na a alolwa bobe. O tlhasetse
Bakwena gabedi, ba ntse ba mo alola. A tlhaséla
Batawana, le boné ba mo alola. A bololéla MaSona,
a mo alola a mmolaya. Ke goné motse wa Ga-
mangwato wa phatlalala.  Bakwena ba boéla lefa-
tshing ja boné kwa Molepolole. E rile aa Swa a bo a
tsetse Kgama (wa bobedi) le Sekgoma, le Phetlhu,
le Masetsane, mongwe le mongwe e le wa Iwapa
lo sele. Sedimo morwa Molosiwa ngwana wa ga
monnawé, a tséna mo tlung ya ga Kgari a mo tsa-
Iéla ngwana, a bidiwa leina, ga twe MatSheng.

Ngwana wa gagwé Kgama a busa dingwaga di
le pedi, a Swa a ise a tsale ngwana.



GO NWELA GA “MENDI”

E rile mo gare ga ntwa ya Jeremane (1914-18),
ka kgwedi ya Tlhakole e le 21, ka ngwaga wa 1917,
ga wéla sekepe ga twe ‘Mendi’. Se ne se kgabaganya
se tswa Ennyelane se gopotsé Fora. Se laetse masolé
a mantsho a Maaferika a gopotsé Fora go ya go
thusa gébné mo ntweng. Bosigo joo mo lefifing sa
thulana le se sengwe se segolwane, sa thubéga.
Banna ba ba ne ba le mo teng ba nwéla le sekepe sa
boné, ba inééla loSo ba sa rokgonyege.

A ga ya re mokgosi o dule moseja ole,

Go le thata, tau tse ditona di lotlhaganye ;
Go le thata ya lentSwe, ka banna ba sa robale,
Go bifile, ka ditlhaka di tshelepaganye ;

Ga Dbolola mophaté wa Mautlwakgosi mono.

Koloi ya metse, Mendi, e sa le e hulara

E paoganya ka b6né mawatlé a magolo ;

E phekile malatsi, ba gopotse ntlheng ya Fora,

Le éné Fora o buiwang, ga ba mmoéna ka matlho ;
Gold ba go ileng, go itse tlhapi tsa madiba.

He, bagaetSho, lalang ka nthé madi a tShologé,
Le pelo di gamuketse botlhoko, di tlaa fola.
Ba ile barwa-rra-lona, ga ba na go menoga;
Ba jelwe ke tau e sa sisimogeng opé mmala,
Ba meditSwe ke metse a se nang pelotlhomogi.



Go no go sa bolola gatlapa lepé le béné,

Go no go ile bomorwa-loSo-lo-dihwang féla !
Banna ba tSwang mogang thamé ya phala e hubitse,
Banna ba tShwantshitseng bolalome le dibatana,
Thaka tse dikgolo tse dipelo di ritibetseng.

Fa mongwe a na a ba tlhaséléla lonyatSong

A re ke bodisasé ba ka mo tShoga seémo;

O na a tlaa thanya féla lomapd lo le tsebeng.
Mme fa le éné gongwé e le mosimane wa pholo,
Bogolo go no go ka Sa logong ga sala molora.

Mephatd e boile, boné ba sa tlhékafala,

Re saletse go oketsa diphatla ka diatla.
Bana ba Mautlwakgosi ba setse masiéla,

Le magae a boné a fetogile matl6tla.
Masaléla a b6né a tSwa mpeng tsa ditlhapi.

Go no go sa bolola opé yo boboi le b6né,

Go no go ile banna ba ba sa tshabeng loSo ;
Banna ba ba tSwang mogang go le thata,

Banna ba ba na ba tShwana le dibatana ka bogale,
Thaka tse di ne di sa tlalelwe-tlalelwe féla !

Lokgaphd Iwa kgorwana ya lolwapa (Mochudi.)

PABALELO YA DIKOKO

Go ne ga nna le modumé o mogolo mo di-
kokung. TSotlhe tse di namagadi tsa bo di leléla
gongwe, nngwe le nngwe e leka go latola mafoko.
Di le pedi tsa mohuta wa Rhode Island tsa bo di
kokoroga di re, “Ke rona babei ba mae téta, re bile
re na le nama sentlé ” Ya mohuta wa Buff Or-
pington ya retologéla kwa tsaleng ya yoné ya re,
“Ruri tlhé ke wa lotsal6 Iwa maannete, lefa ke se
montlé thata jaaka tse pedi tsele.” Ya mohuta wa
White Leghorn, e nnyennyane, ya araba sentlé ya
re, “Aitse ke wa losika Iwa batsala-mae, mme ke
tla a tsala go gaisa moo. Mong-wa-ké o simolotse
go mpha dijo tse dintSsha ka letsatsi le letsatsi, ka
go thata go bona merdgd ya naga go le mariga ja-
ana. Fa e le mmidi, ke ka nna ka o séla fa base-
tsana ba tlhobola.”

“E,” go bua nngwe koko féla ya galé-galé, e e
matlhobenyana, “dikoko tsa t6rop6 ke t36né tSosi
tse di fiwang mabélé, gongwe dikhutsanyana tse di
tlhdlang di tSwaletSwe !’ Ke goné nngwe ya di Rhode
Island ya e kgaupetsa ka go ipelafatsa, ya re, “Rona
re na le legae je lentlé je lefSa. Le thekeleditSwe ka



makwati a mositsane a bipilwe ka dikgetsana, le
ruletSwe ka tshipi.”

“Tota-tota,” go bua White Leghorn, “ntlo ya
me e kannwe mo teng go kganéla bongdla, e bile e
takilwe go bolaya dilominyana.”

“A bontlé I” go araba kokwanyana. “La me ga
le lentléntlé jalo, mme ba re diretse mapalamé ; ba
tlhomile logong fa fatshe, dikgatd di le pedi go tSwa
fa fatshe, ba aéga logong lo longwe ka 16né, gore
re itShwarélélé ka 16né. Lo lapolosa t6ta.”

Mokoko o motona wa tla o ngbbdta. Wa botsa
wa re, “A lotlhe lo tlo lo feelelwe matlo ka letsatsi
le letsatsi ?” Tsa buéla gongwe, tsa re, “E!”
“Gapé,” go bua nngwe ya tS6né, “matsétsé le ditsi-
tsiri ga di tlhole di le dintsintsi.” “Ke gbné,” go bua
e nngwe. “Gaolatlhe o tshéla letShotélé ja rona mo
tshimong ya gagwé ya mer6go ; e bile re siélwa me-
tse a a phépa malatsi otlhe.”

Kgakalanyana dikoko tsa marobanyana di le pe-
di tsa bo di fatafata di batla dibokwana. “Basadi
bagolo ba bua kaga eng ?” go botsa nngwe. “Ba bua
kaga dipaakanyd tSotlhe,” go araba molekane wa
yoné. “Mme aitse botshel6 ke gbné tota bo leng
monate bogolo,” go bua ya pele, “ke mo moSong
ono féla fa kgaitsadia Gaolatlhe a rora motlhaba
kwa nokeng, gore re tlé re itShutthé mo go 6né.”
E nngwe, e tShwara kokobelenyana, ya itse go tSwé-
Iéla ya re, “Mme ke eng se se ka neng se file batho
tthaJoganyé ka bofefdé jaana 77 “Ke utlule kgaitsa-
dia Gaolatlhe a mmoléléla gotlhe kaga moo,” go



araba ya ntlha. “Oa itse basadi ba tle ba ye phu-
thegong gangwe féla ka kgwedi le kgwedi, e le phu-
thégdb ya boné ya go ithuta mekgwa ya pudulogd
mo magaeng a boné. Pele ga phuthégb eo bana
ba sekole ba ne ba tsamaya le motse, ba na le pam-
piri e tona ya Kkitsiso, e re tShwantshitSweng mo go
ybné, e kwadilwe mafoko a a reng,

“ITHUTENG GO BAPALA.

ITUMEDISENG DIKOKO TSA LONA,
DI TLA LO HUMISA.”

Basadi botlhe ba ya; moeti yo o tsileng go ba ruta
a ba boléléla kafa rona re le dikoko re tShwane-
tseng go tShwarwa ka teng, gore re tlé re beyé
mae a mantsi, le gore re nné dinGnyane tse di
kgatlhang re sa tshedile, le gore re nné monate fa
re apeilwe. Dipaakany6 tSotlhe tse re di itumélé-
lang gompijeno, di tSwa mo mafokong a gagweé.”
“A bo e le tsala ya rona tota I” go bua mmui wa
ntlha, a sena go kometsa thethe e tona.

Mo lesakeng ja ga Gaolatlhe, dikoko di le pedi
tse di elamang tsa bo di iketlile di ntse mo maeng
a tS6né. Le tS6né tsa bo di bua kaga metlha e mefSa
e e molemd. Nngwe ya re, “Moeti o kile a bua ka go
kgopjwa. Ke fa mosadi mongwe a rile ga go re sepé
fa a ka tsaya mongwe wa rona, a mo fapa maoto a
mo akga lobaka lo loleele a mo thulamisitse : mme
moeti a fetola ka go re, ‘Ntla go ka ka ga dirwa wéna
jalo ka lobakanyana féla I" Phuthegd yotlhe ya Swa
ka ditshégd, ka mosadi yoo a na a le mokima
thata.”



Koko e nngwe ya fetola ya re, “Ke eletsa mo-
eti yoo a na a ka ruta mongwe le mongwe. Monna
wa me yo montlé o na a rekisiwva, mme Gaolatlhe
a gakala fa a utlwa go twe e rile lori e sena go lao-
lola dilwana, ya tlogélwa lobaka lo loleele mo le-
tsatsing je le fisang, koko e tonanyana ya kgolo ya bo
e se na dij6 lefa e le metse. Gaolatlhe o na a bole
letse monna lobaka lo koko e tShwanetseng go tséwa
ka 16né.”

“Kana go thata jang,” go dumaduma tsala ya
yoné, “Lefa go ntse jalo kgaitsadia Gaolatlhe o leka
thata. O dirile ditShwantshd di le dintsi go thusa
batho gore ba gakologélwé kafa re ka tShwarwang
ka teng. Kwa godimo o kwadile mafoko mabapa
le ditShwantShé, a a reng.

“DIR.ELA BA BANGWE
JAAKA O ELETSA
BA KA GO DIR.ELA.”



MODISA A LE KWA MORAKENG
GO GAMA DIKGOMO

Motlhang Modisa a neng a isiwa ke rraagweé
morakeng, o na a le dinyaga di leSomé. Maitsiboa
a tsatsi le a gorogileng ka 16né, e rile kgomo di
sena go gorébga mongwe a mo raya a re, “Fesa !”
Basimane ba farakana. Mongwe a pagolola mo-
rufa, yo mongwe a ya go tsaya mokad mo matlha-
kung a lesaka la dikgomo. Bobeding jwa boné ba
bo ba ya kwa sakaneng. Mhikd wa bulwa, mongwe
wa bdné a tséna mo teng, a simolala go khutsa le-
ina la kgomo e e neng e ntse e okometse namane
ya yoné ka tlhoafald ka legora la lesakana. Kgomo
tShwana ya duma, namane ya yoné le yoné ya kgwa-
kgwaeletsa kwa go yoné e lela ; e rile lehuld le pho-
ka, mokwatedi a ba a tlhakatlhakana le y6né. Mo-
lodi wa tséréma matSorétsoro. Mogami a kaya
mmay0, a ba a itshetéla kafa tlase, mosimane a mo
naya kgaméld. Purru-purru maSi a phoka lehul6
mo kgamelong.

E rile fa lehuld le phophoséla le tla le tSwa ka
lesi la kgaméld, mogami a kua a re, “Amogéla !”
ngwanyana a be a setse a atametse ka kgamélo
e e se nang sepé. Namane tsa fesiwa ka go gola ga
tS6né, go tSwa kwa lebotlaneng go ya mogwereng.
Mogami o nwa maSi a megwere. Mongwe le mo-
ngwe a katiwa ka morufa o tletse. Modisa le tekane
tsa gagwé ba ne ba tshélélwa mo mokorong, ba khu-



bama ba totompéla masi go fitlhéléla pelo tsa bdné
di sala di ntse di re tuu.

E rile logala lo no lo sa ntse lo butSwa, Modisa
a boéla kwa isong, ka a ne a gopotse go re o tla bona
sengwe a itatlwa menwana. Mme ga goa ka ga
tSholwa ; pitsa e ne ya néwa banna. Modisa a nna
a ntse a tlhokofetse e bile a rekologa mathé, a lebile
mongwe le mongwe yo o jang. Mongwe yo 0 neng
a fetsa go ja a re, “Tsayang !” a kgarametsa mogo-
tSwana. Basimane ba Iwéla se ba neng ba se fiwa,
mme bomegagaru ke boné ba ne ba tSwa le sengwe.
Go tloga fa, Modisa a itse go re basimane le basadi
ba tshela ka masi, logala ke sel6 sa banna.

GO DISA GA MOSIMANE

Moragd ga malatsinyana a se kae fa a sena
go nna mo morakeng, a téwa ga twe, a yé go disa
dip6tsane le dikwanyana le basimane ba bangwe.
O na a tShwanetSwe ke go disa sebaka sa kgwedi
tse pedi tse di tlang, mme ke gbéné e ne e tla re fa
di sena go féla a se ke a tlh6la a tshaba naga.

E rile fa dikwanyana le dipotsane di simolola go
tsamaisiwa le bommaats6, Modisa a disa le ba ba
neng ba disa dinku le dipodi le dinamane. Go
disa ga mmontsha dilé di le dintsi. A itse diroa
le maungd a mantsi a naga a a jewang. A ithu-
ta go utlwa bomogolowé le go thibéla matSomane,
a ba a bolélélwa go re khudu le kgaka kgotsa leSogo le
dinotshe kgotsa modka, ke dild tse di tShwanetSweng ke
go $ongwa; dil6 tse, le tse dingwe, ke dijo tsa banna.



Legwetla la feta, mariga a latéla. Megobe le
maphala a e rileng maldba a ba a tletse, a dika-
nyeditSwe ke tShutlhe ya majang a matala, a kgala,
a ba a sala a rile phaphe. Matlhare a tlhotlhoréga
mo ditlharing. Moretlwa wa kgofa, mogwane wa
simolola go butSwa ka thata, motho le phokojé ba
sala ba o ikanetse. Mariga a Seetebosigo a itshetéla;
ga nna tsididi mo ditshedi di ne di tshabéla kwa
marobalong. Khudu yo magapeng a simolola go
leta go tla ga dikgakologd, tse e tla reng di tla di-
phologold tsotlhe di bo di ka phuthologa. Selemd
sa tlhatlhama dikgakologd, diphdl6g6ldé tsa simolola
go mapa. Masi a simolola go oketséga gapé, makuka
a tshélwa a tloga bokoko.

O NTSE O ITHUTA DITIRO

Nakd yotlhe Modisa o ne a ntse a tlhalefa. O
na a bdna kgomo di husa, masi, sej0 se segolo, se
be se tlhokafale. Mmaagwé Modisa 0 ne a rometse
mhagd wa mabélé go ba thusa mo tlaleng, mme
Modisa wa batho a bo a se na thata nad, ka banna
e ne e le boné balaodi. Mosimane o0 na a sa kake
a ipitsa ka sepé ka ntlha ya melad e megologolo eo.
Ba botlhe ba ne ba duméla go re, go tshela di melala.

Modisa 0 ne a setse a itse go kaa le go ikanyisa.
Sa bobedi se a neng a se ithuta e ne e le go itShwa-
réléla kgamélo fa a gama. O na a thatafalélwa pe-
le : e ne ya re fa a gama menwana e ne e tle e relele
e itee melomo ya kgamélo. Gapé, ka a ne a sa itse
go tlola a le kafa tlase ga kgomo, gantsi o na a



tlhdla a katipeletSwe ke kgomo, e mo tshele masi,
a tloge a lebege e le seld se se tshegisang; o ne a
tle a 6manyediwe feld fa.

Dikwanyana le dip6tsane tsa simolola go tsa-
Iwa. Fa motho a ne a le moeng, kgotsa maroro-
ngwane, 0 ne a tle a palelwe ke go di farologanya.
Ka manééld e ne ya re fa nku e neetSwe kwanyana
e e seng ya yoné, e e ragake go fitlhéléla e be e tle
e tsewe mo go y6né. Fa e ne e le modisana yo o
ileng a tsietséga fa a nééla, o na a lelélwa ke lodi.
Kwanyana tse di neng di ganwa ke bommaatso,
kgotsa bommaatsé ba se na masi, di ne di tShwaré-
lélwa mo go di sele. Modisa o ile a itShupa fa e le
letséka la mosimane mo tirong e. O na a se ka a
ittwa gantsi, a tloga a ratwa ke bagodi, a ba a si-
molola go ba goéréla mogopo wa logala.

Mariga a bo a tla, dil6 tsa simolola go nna
maSwé. Bosigo bongwe bo ne bo feta a mangwe
ka botsididi, jalo moleld6 o ne o iteeletiwe mo
loobong. Basimane ba ne ba ikaparetse megaSwa-
na ya dinku ba thokametse, e bile ba ntse ba
phetSoga go thuthafatsa letSatSa le le neng le le
mo phefong le apesitSwe ka mogaSwana féla. Bo-
sigo, medumé go ne go utlwala ya dintSa di bogola
le bophokojé ba khana, le molelé o ntse o thwathwa-
ntshéga, le go Ona ga dipudi mo sakeng. E rile ka
makuku a mantsho Modisa a ba a ntse a léra ka a
ne a ikaparetse tlalwana la nku, a robaletse kgaka-
jana le moleld. Ga kuiwa ga twe, “Phokojé o senya
metse, tSogang lo yé go ga metse !” Ba tSoga ka



bonak6, ba gakgamala go re go rileng. Ga buiwa
gapé ga twe, “Phokojé o senya metse I” Todi ya
moretlwa ya ntshiwa mo logoreng ya lediwa mo
mosimaneng. Ba ntse digwere, ba itatlhéla mo le-
raleng ba le tshephatshepha ba itlhaganéla go boa
ka nakd e e beilweng. Go dira jaana e ne e le tird
ya letsatsi le letsatsi mo marigeng otlhe; mme ba
ne ba gomotséga fa selem6 se tla.

GO DISA DIKGOMO

E rile fa Modisa a gola a tlogéla go disa dina-
mane, a simolola go disa dikgomo. E rile tsatsi le-
ngwe, e bile go le moleld, dikgomo di papere mo
mekgatSheng ya majang a matala, a itlhbma a itapo-
losa mo moruting wa setlhare : mme ya re ka go
no go le mogote, a tShwarwa ke kgofe. E rile a re
tha, a fitlhéla naga e tshétlha. A iphofora motlhaba
a ntse a gadima kwa le kwa ; mme tsa be di ile, di-
thamaga. Le galé a tloga a di tsaya ka motlhala.
E rile a siana e setse e le ka lobaka, a tShogana ka
a kgatlhana le monna mongwe. Modisa a simolola
go iketla, a ba a fapoga a re o potologa gore a tilé
monna.

Monna a bitsa a re, “Tla fa, mosimane.” Mo-
disa a ataméla go se kae, a éméla fa kgakajana.

“O batlang 77 Go botsa monna.

“Ga ke batle sepé, ke latéla dikgomo tsetsho.”

“Ke tSoorra mang ?’

“TSoo Monageng.”

Monna a re ga a utlwe sentlé, a re mosimane



a mo atamélé. Modisa a ataméla ganyane, a ntse
a belaéla, a ba a boléla gapé.

“He ! O mosimane oorra Monageng ? Mme
go na le bomang mo morakeng ?’

“Go na le Rakoodirile.”

“Hee ! Ko 0né tlhé, ngwanaka. Mme tsele
ke tSoorra mang ?” go bua monna, a Supile feld go-
ngwe ka kwa moragd ga mosimane, kwa e rileng
mosimane a re o gadima o leba teng, monna a mo
tloléla jaaka katse féla, a mo tShwara. Mosimane
wa mogolo a kopa maitShwarélo, mme ga twe
“Kgwatha " E rile monna a sa ntse a mo tShwere
a ntsha thupa e a neng a ntse a e fitlhile, a mo
Otla, madi a ba a tsimoga. Monna a mo tlogéla a
le dipadipadi, mo e rileng fa a tséna kwa morakeng
badisa ka éné ba se ka ba mo utlwéla botlhoko, fa
e se go mo tshéga féla.

MODISA O BOELA GAE

Letlhabula fa kgomo di tsetse di ne di itisa,
Modisa a simolola go ithuta tird ya fa motlaaga-
neng. Go ne go na le tird ya go bééléla logora ;
gongwe basadi ba tlhomélwa dig6tlwana. Go le
tiro ya go tshéléla ba ba kwa gae le ba moraka
makuka—matlald le 6né a na a tShwanélwa ke go
rokwa. Ditlamélé tsa moraka di ne di le mo tha-
teng ya gagwé ; moragd ya tloga ya nna éné moo-
kamedi wa dil6 tSotlhe. E ne e tle e re fa a sena go
fetsa tir6 ya gagwé, a tlhabe “Thasiele,” pholo e a
neng a e palama, ka mogala, a palame le thaka tsa



gagwé, ba mekgosi ya b6né e ne e phunyeletsa ka
dikgwa. Motlhamongwe e ne ya re fa ba gopotse
morakaneng wa bomangmang, ba fitlhele le goné
pina ya mekgosi e setse e loeletse. Mokgélé e ne
e le 6né lobeld lo logolo, lo basadi ka galé ba neng
ba rata go lo opéla legofi.

Maitsiboa mangwe monna mongwe a tlisa mo-
laetS0 wa ga Modisa, 0 0 neng o tSwa kwa go rraa-
gwé. “Ga twe, ithutathuteng medird go sa ntSwe,
ba bogwé ba roma le bosigo.” Ke seane se se ra-
yang go re motho a ithuté a sa ntse a na le lobaka.
MolaetSo o raya go re, a Modisa a tlé gae jaanong ;
kgantele o tla bo a batlélwa mosadi, ke géné o nang
le go ithuta go réma tshimd, le go lema, le go roka
kobd, le ditShwanéld tSotlhe tsa legae le tsa morafe.

Jalo he, ke yoo, Modisa, a ya kwa gae, a alo-
gile mo bosimaneng a ya go ithuta ditird tsa bonna.

Lokgaphd Iwa lokotsw ma (Gamangivato)






LOETO LWA GA MOKERESETE

POLELOPELE

Ga twe John Bunyan o lorile “Loét6 Iwa ga
Mokeresete.” Jaana, motho yo o l6rang o tShwana le
motho yo o itseisang kgang mo bojosing jwa gagweé.
Motlha mongwe motho o tla a lore batho ba ba se-
yong, le dild tse di seyong. Motho yo o itseisang
kgang a le mo bojosing jwa gagweé, le éné o ntse
jalo. Ekete ke motho yo o lérang motshegare, a
sa robala.

Lo tla fitlhéla John Bunyan a bua kaga batho ba
bantsi, le kaga dil6 tse dintsi; mme e be e se mo go
tShwanang jaaka rona re bitsa batho le dilé ka maina.
Le galé, re tle re reye motho re re, Nare, gonne e be
e le leina ja gagwé ruri, je o le reilweng ke rraagweé :
mme le goné re tle re reye motho re re, Nare, kago-
bo a le pelo ya nare ; le Tau, kagobo motho a le
pelo ya tau, le N6ga, kagobo a le mokgwa wa ndga.
Lo tla fithéla John Bunyan le éné a reile batho ma-
ina a a ntseng jalo, go ba kaya ka 6né. Mme batho
ba o ba kaileng jalo ba sa le goné le gompieno :
fa lo le Bakeresete ba ammaaruri, lo tla nna lo ra-
kana nab6 mo etong Iwa lona, lo étéla kwa le-
godimong. Moefangele yo o emeng ka Lefoko ja
Modimo, a kaéla baleofi tsela ya legodimo, lo tla
rakana naé ; le Menogand, yo pelo ya gagwé e se
nang tlhobmamd, o sa le goéné; le Mmotlhale-wa-
lefatshe, le Pelonomi, le Bosilo le Boikany6, le
TSholofél6; botlhe ba sa le teng le gompieno.



Motse wa Tshenyégélé o sa le goné, le moraga wa
Ngodiégd ; le ba ba phatsimang boo ba ntse ba
kgatlhantsha Bakeresete mo nokeng ya LoSo, ba ba
isa kgorong ya Legodimo.

MOKERESETE OA BOTHOLOGA

Ke rile ke ralala bogareganaga jwa lefatshe je,
ka fitlha felong gongwe, kwa go no go na le logaga
goné, ka itatsa go robala mo felong fong. Ka re ke
robetse, ka léra.

Ka l6ra, ka bona monna yo o apereng ma-
katana, a eme felong gongwe, a hularetse ntlo ya
gagwé. A bo a tShotse lokwald, a ba a na le mo-
kgweled o mogolo mo mahetleng a gagwé. Ka
bona a pétléka lokwald, a bala mo go 16né ; e rile
a bala, a lela, a roroma, a bua ka khutsafald, a re,
“Ke tla dirang ?*

O rile a le mo pitlaganong e, a ya gae, a itSho-
kéla go itdba, gore mosadi le bana ba se lemoge
tlalélé ya gagwé. Le galé, a se ka a didimala ka
boleele, gonne tlaléld ya gagwé ya totafala. Ke
gbné a phuthololélang mosadi le bana moya wa ga-
gweé, a simolola go bua nabd, le go ba boléléla kaga
kgoberégd ya moya wa gagwé. Mme boné ba ga-
kgamadiwa féla ke mafoko a gagwé, e le go re ba
gopola fa botsénwa bo mo tsenye tlhogong. Ke
gbné, ka bosigo bo atametse, ba akofa ba mo isa
bolaong, ba Solofetse fa bor6ké bo tla mo kokobetsa
bobdkd ; mme éné a tlhodiéga jaaka motshegare.

Ka mos$6 a féla a sa bua nabd gapé, bdné ba
simolola go thatafala, ba Soloféla go mo latlhisa bo-



tsénwa ka kgalemd le bokgakga jwa boné. Ené a
ba sia a itsamaéla féla, a kgarakgatshéga mo nageng.
A le foo, ka mmoOna a S$ébaséba, jaaka ekete o rata
go taboga ; lefa go ntse jalo a éma féla, a sa itse
kwa o tla yang goéné. E dira géné ka leba, ka bdna
monna yo o bidiwang Moefangele a tla go éné, a
botsa go re, o goélang? . . . E dira gbné o mo na-
yang momend wa lokwalbnyana, ga bo go kwadilwe
mo teng, “tshaba bogale jo bo tlang.”

Jalo monna a bala, a re, “Ke tla tshabéla kae ?”
Jalo Moefangele a Supa ka monwana kwa moseja
ga naga e e atlhameng, a re, “A O bbna kgbrdonyana
ele 77 Mokeresete a re, “Nyaa.” Foo yo mongwe a
re, “A O bona lesedi je le phatsimang jele 77 A re,
#Ke gopola jalo.” E dira gbné Moefangele a re,
#TIhéma matlhd a gago mo leseding jele, O siamélé
go joné, O tla béna kgbré; O tla re O sena go
kgwanyakgwanya go yoné, O tla bolélélwa se O tla
se dirang.”

Jalo ka bona mo torong ya me fa monna a si-
molola go tshaba. Mme e rile a ise a tlogele mo-
tse wa gagwé kgakala, mosadi le bana ba mo le-
moga ba simolola go mmitsa gore a boyé. Mokere-
sete éné a itsenya menwana mo ditsebeng, a ntse a
taboga, a bitsa, a re, “Botsheld ! Botsheld jo bo sa
khutleng !” A se ka a $éba kwa morag0, a tshabéla
kwa gare ga lobala.

{Mafoko a a latflang a boUla kafa ditsala tsa gagwé tsa motse wa
Tshenyégcld, ebong Mokake le Menoganwe, di lekileng go mmusetsa
kwa gae ka teng, le kafa Mokeresete le Menoganwe ba wetseng ka teng



mo Morageng wa Ngodiégd. Mokeresete 0 na a Swatolwa mo teng ke
mongwe go twe Thu$d, yo o mo kaetseng tsela e o tShwanetseng go e
tsamaya. Kwa pele Mokeres»te afapoga tsela ka go reetsa kgakolold
e e maSwé ya motho yo go tweng Motlhale-wa-lefatshe, a bolokéséga
kago rakana gapé leyo o na a mmééla mo tseleng gapé.)

MOKERESETE LE PELONOMI

Mokeresete a tsamaya a fitlha fa kgorong. Ga
bo go kwadilwe fa godimo ga kgord, ga twe, kgwa-
nyakgwanya, 0 tla bulelwa. Jalo a kgwanya-
kgwanya gangwe le gapé, a re, A jaana nka tséna
mo teng ? A yo o mo teng o tla mpuléla, nna ke
leng moleofi yo o kana-kana ? Foo ga tla motho fa
kgorong, yo o bidiwang Pelonomi, a botsa go re,
e mang yo o kgwanyakgwanyang, le kwa o tSwang,
le se o se batlang ? Mokeresete a re, “Ke moleofi wa
motlhanka, ke imetSwe, ke tSwa Motsing wa Tshe-
nyégod, ke ya thabeng ya Siona, gore ke falolé mo
bogaleng jo bo tlang. Moréna, ke rata go itse fa
O tla mpuléla, ka ke utlwa ga twe, tsela ya gbné e
tla ka kgbrd e.” Yo mongwe a re, “Ke rata ka pelo
yotlhe,” a ba a tloga a bula.

Jaana o rile a sena go tséna mo teng, monna
wa kgbrd a mmotsa yo o mo kaetseng goné.

Mokeresete: Moefangele o ntheile a re, ke tlé fa,
ke kgwanyakgwanyé, jaaka ke dirile ; o ntheile a re
wéna, Moréna, O tla mpoléléla se ke tla se dirang.

Pelonomi: Mojakb o o bulegileng o fa pele ga ga-
go, ga go motho opé yo o ka o tSwalang.

Mokeresete: Jaana ke simolola go Swéla ditimélé
tsa me molemd.



Pelonomi: Go Titse jang ka O tla O le wesi ?

Mokeresete: Gonne ditsala tsa me ga dia ka tsa
tShoga jaaka nna.

Pelonomi: A bangwe ba itsile go tla ga gago ?

Mokeresete: E, mosadi wa me le bana ba mpo-
nye pele, ba mpitsa gore ke boyé ; le gbné bangwe,
bankana ba me, ba bo ba goa ba mpitsa gore ke
boyé ; mme ka itsiba ditsébé, ka tSwéléla féla.

Pelonomi: Mme a go no go se na opé vo 0 go
latélang go go rapéla gore O boyé ?

Mokeresete: E, Mokake le Menoganwe ; mme ba
rile ba bbna ba sa kake ba kgbna, Mokake a boya a
ntse a 6mana, Menogangwe a mpata ka lobakanyana.

Pelonomi: O na a sa go pateleng ruri ?

Mokeresete: Legalé re ne ra tla mmogo ra tsamaya
ra fittha Morageng wa Ngodiégd, ra tShoga ka re
wéla mo go 6né. Mme foo monkana wa me Me-
noganwe a ngodiéga, a gana go tSwéléla kwa pele.
Ke gbné a tSwéla ntlheng e e lebileng ntlo ya gagwé,
a nthaya a re, ke yé go ja lefatshe jeo je le molemd
ke le nosi, éné a tsaya tsela ya gagwé, nna ka tsaya
ya me; éné a latéla Mokake, nna ka tla kgorong
e ... Le galé ga ke itse kafa go no go tla ntiraléla
ka goné fa ke ne ke se ka ka kbopana le Moefangele
mo gare ga ditlalél6 le dipho8d tsa me.

Pelonomi: Ga re kgoreletse bapé ka se ba kileng
ba se dira. Ke goné, wéna Mokeresete, ntlo ke go
Supegetsé tsela e O tla e tsayang. Leba kwa pele ;
a O bona tsela e tshesane eo ? Ke yoné tsela e O
tla e tsayang; e siame féla.



Mokeresete: Mme a ga e motSopodia ? A motho
wa moeng ga a kake a timéla ?

Pelonomi: E, e rakana le ditsela di le dintsi tse di
motSopodia le boatlhamd : mme tsela ya gago O ka e
itse ka go tlhamalala, le ka bosesane jwa yOné.

Jaana ka bdna mo torong ya me fa Mokeresete
a féla a lopa gore a mo rolé mokgweled; gonne
0 na a ise a o tlosiwe, le gbné o na a sa nono-
fa go o ithola. Mme Pelonomi a mo raya a re,
“Kaga mokgweled, itumélé go o rwala féla, O tsa-
maya O tla felong ga kgolol6 ; foo o tla wa féla
mo go weéna. O tla re kwa pele O fitlhe fa tlung ya
ga Mophutholodi, O kgwanyakgwanyé fa mojakong
wa gagwé, o tla go Supegetsa dil6 tse di mole-
mo.” Foo Pelonomi a dumedisa tsala ya gagweé, a
ba a mo tsamaisa sentlé.

KWA TLUNG YA ytOPHUTHOLODI

E dira gdbné Mokeresete 0 tsamayang a ba a tla
a fitlha fa tlung ya ga Mophutholodi, a re kb-kd fa
mojakong. Mongwe a tla mojakong a botsa go re,
e mang ? Mokeresete a sena go boléla, a bitsa mong
wa ntlo; ya re a sena go tla, a botsa Mokeresete
se 0 se batlang. Mokeresete a boléla. Foo Mo-
phutholodi a re, “Tséna, ke tla go kaéla se se tla go
thusang.”

Foo a mo tsaya ka seatla, a mo isa mo tlung
e kgolo, e tletse lorole kagobo e sa féélwa gopé.
Ya re kgantele Mophutholodi a bitsa motho gore
a tlé go fééla. Mme o rile a fééla, lorole Iwa batla



go hupetsa Mokeresete. Foo Mophutholodi a raya
mohula mongwe yo o emeng goné, a re, a leré me-
tse, a kgatshé ; ya re go sena go rialo, ga fééléga
sentlé.

Jaana Mokeresete a re, “Mo, ke go reng ?” Mo-
phutholodi a araba a re, “Ntlo e, ke pelo ya mo-
tho e iseng e ke e itshepisiwe ke tshegofatSo ya
Mafoko a a Molemd. Lorole ke boleo jo o tse-
tSweng ka joné, le maswé a a bodisitseng motho go-
tlhe. Yo o simolotseng go fééla ke Molad ; yo o
lerileng metse, a kgatsha, ke Efangeleo; O bile O
bonye jaaka e rile wa ntlha a fééla, lorole lwa tlala,
ntlo ya ba ya retela go ntlafala, wéna wa batla go
hupéla. Mo ke go go kaéla fa ditird tsa molad di
sa kake tsa tlosa boleo ; bogolo dia bo tSosa, dia
bo thatafatsa, mme ga di neye motho nonofé ya
go bo fenya. Gapé, O no wa boOna jaaka mohula
a kgatsha ntlo metse, e ntlafala ka bofefo: mo,
ke go go kaéla jaaka Efangeleo e tla ka bon6\6
jwa yéné mo pedung ya motho, boleo bo fenngw a
jalo, moya wa motho o ntlafadiwa ka tuméld, o
dirwa go tShwanéla kgosi ya kgalalélé go aga mo
go 6né.”

Foo ka bbna mo torong ya me fa Mophutho-
lodi a tShwara Mokeresete ka seatla a mo gbgéla
kwa felong fa go gotsitSweng moleld fa lokotswaneng.
Mongwe a bo a eme fa go 6né a ntse a o tshéla
metse go o tima; lefa go ntse jalo moleld wa nna
wa tuka wa gotéla bogolo bogolo. Mokeresete a
re, “Mo, ke go reng ?*



Mophutholodi a mo araba a re, “Molelé o, ke
tird ya tshegofatSo e e dirwang mo pedung vya
motho; éné yo o tshélang metse go o tima ke
Satane. Mme ka O bona moleld o tukéla godimo,
0 gotéla bogolo, le goné ke tla go go phuthololéla.”
Foo a mo isa ka kwa moragd ga lokbtswana, a fi-
tlhéla monna a tShotse kurvvana ya lookwane, a ba
a ntse a lo tshéla mo molelong ka go sa bonweng.
Foo Mokeresete a re, “Mo, ke go reng ?’

Mophutholodi a araba, a re, “Yo, ke Keresete ;
o tlhdmamisa tird6 e e simolotSweng mo pedung ka
lookwane Iwa tshegofatSo, jalo mewa ya batho ba
gagwé e ntse e tshegdfala féla, lefa Satane a ntse a
leka go tima. Jaaka O bonye fa monna yoo a éma
ka kwa moragd a kgotletsa moleld, e ne e le go go
kaéla gore, go thata mo go ba ba raélwang go lemoga
kafa tird ya tshegofatSo e tlhbGmamisiwang ka goné
mo pedung tsa b6né.”

(Moragb ga dithuso tse dingwe tse di ntseng jalo, Mokeresete a kgao-
gana le Mophutholodiyo molemdyo, a wéla tsela gapé.)

Lokgaphd lwa lokdtswana



BA-GA-MALETE
BA ALOLA BANGWAKETSE

(go bolela molete)

E rile ka 1875 ra huduga kwa Mankgodi ka
ntata ya ga Sechele, a re, re mo kgéthélé. Ra ya kwa
Ramoutsa, bangwe ba ga rona ba sala kwa Mankgodi,
ba busiwa ke Masega, moragd ke Thdbéga ; ba sa le
teng, mmusi wa boné ke kgosi ya Bakwena.

Mokgosi 0 na a setse a tSofetse thata, jalo a
naya lkaneng ditird tsa morafe ; lefa go ntse jalo,
ga tSoga letShwenyd gapé, ka e rile ka 1881 Gase-
itsiwe, kgosi ya Bangwaketse, a raya Mokgosi a re,
a boélé kwa Transvaal, ka a le mo lefatshing la Ba-
gwaketse. Mokgosi a gana go tsamaya, a re, 0 mo
lefatshing la borraagwé, a re, Gaseitsiwe ga a itse
maina a Ramoutsa le Magopane, Mopipi-a-Monoge
le Thutlwa-a-Molaolwa, morwa Motala-a-Marumad,
yo o epileng tshipi e tShweu kwa maepong a ditshipi
kwa Transvaal, le tshipi e ntSho kwa Magopane—
maina a otlhe ke a Ba-ga-malete.

Ga nna medumd e e reng Bangwaketse ba rata
go tlhaséla Barolong, mme moragd baeti ba re bolé-
Iéla fa go tlhasélwa rona. Mokgosi a roma mophatb
wa Maakakgang go ya go sireletsa meraka, MaatSwa-
kgosi le Majap6d 6né a rbbate kafa ntlé ga motse.
E rile ka sebaka se sena go feta, go sa re sepé,
poifd ya feta, mephatd ya busiwa; bangwenyane ba bo-
gosi, bo lkaneng, Porogwe, NtShwene, Modingwane, le



bangwenyane béné ba sala ba disitse.  Kgosi ya
utlwaléla tlhasélé go setse malatsi a le mabedi dira
di tséna. Maakakgang a tlhaolélwa mo motsing—
ba rbébala, ba setSwe, mme e rile ka maphakéla ba
kgosing ba ba disitseng ba bona baba ba ataméla.
Modingwane, rraagwé Lokote Motladiile, a tlhaba
mokgosi, a re, “Ana manong a tla ja jang ! TS$o-
gang, Makgalagadi ke a !” Ra utlwa dikgatd tsa
bona mo phefong, jalo NtShwene a re, “Ba kae
ba ditlh6b6l6 tsa bokg6bélé 7> E rile fa batlhasedi
ba fitlha fa kgotleng ya ga Ntsuape, ba tsenya mo-
lel6; Modingwane a simolola go hula. Dira tsa
Bangwaketse di ne di le mephatd mentsinyana, bo-
ntsi jwa yoné jwa abiwa ke Bathoeng, jwa leka go
re tlhaséla ka kwa moragd, ka kwa goorra Gaobotse,
le Shuping le Ba-ga-Siko, le Morokotogadi, kwa
moseja ga Ngo6twane. Mophatd wa ga Bathoeng,
Maisantwa, wa lebsgana le kgotla ya ga Mokgosi,
ba ikaeletse go gapa kgosi; mme e rile Ba-ga-Ma-
lete ba utlwa tlh6b6l6 ya ntlha, ba tSwéla ntlé, ba
tlhabana ntwa' e go bolailweng Bangwaketse ba le 80.
(Moruti Schulenberg le Mothudi Williams ba tloga
ba bala ditoto.) Mophaté wa ga Bathoeng le e e
neng e le ntlheng ya botlhabatsatsi, ke yéné ya tlha-
bagana le segajaja se segolo, mme dira tsa Bangwa-
ketse tsa itéélwa moragd. Bathoeng o na a tlogetse
mophatd wa gagwé, go ya go kgothatsa ba ntlheng
e nngwe, a pagama thata gore a se ka a kgaoganngwa
le ba ga gab6. O na a pagame pitse e tShweu; mme
nngwe Yya pitse tsa batho ba gagwé ya bolawa e ntse e



palangwe. Bathoeng éné a falola ka go tlola Ng6-
twane a lekéla kwa borwa.

Mokgosi a phutha mephatdé ya gagwé pele ga
go léléka baba, go bona ba ba bolailweng. Ra lere
ditlhobold tsa Bangwaketse ra di koéga fa kgotleng.
E rile Mokgosi a bbna ditlh6bél6, a gakgamala, a
re, “A ke tsa Bangwaketse ?” ra re, “Ke tsa boné,”
ka re ne re na le tsa rona. Kgosi ya boka morafe,
ya tloga ya re, go latélwé baba; mme ba bo ba setse
ba ile. Ba ba tlhabilweng ba re ba tShwereng, le
ba ba neng ba iphitlhile mo ditlharing, ra ba bo-
laya. Ra utlwa gore, e rile bosigo jwa ba ise ba
tlhasele, Bangwaketse ba lala fa Mosetlheng wa ga
Bathoeng, gaufi le Ramoutsa, mo tseleng ya Mo-
gobane. Ra fitlhéla marumd le mefagd teng; mo-
fagd wa motlhabani ke motlhakolana le dipabi.

Bangwaketse ba ne ba tsile botlhe, ba thusiwa
ke Bakgatla ba ga Moshupa, ba na le Pilane, le Ba-
hurutshe ba ga Manyana, ba na le Kontle morwa
Mangope. Ra boa fa Ntlhantlhe, re SwetSwe ke
batho ba 8, Bangwaketse boné ba Sule ba ka feta
100. Go lolwe ka ditlhabani tsa mehutahuta mo
ntweng e.

Bangwaketse ba re ga baa ka ba boéléla go ya
go tlhaséla Ba-ga-Malete kagobo Kgosi Montshioa
wa Barolong o na a pitlagantSwe ke baba ba gagwé,
jalo a lopa Bangwaketse go ya go mo thusa; ba
dira jalo, ba ikaeletse go boéléla Ba-ga-Malete mo-
ragd ; mme e rile ka 1885 Sir Charles Warren a lere
TshireletSso mo lefatshing. Ya re ka kgwedi ya Mo-



sétlha ka 6né ngwaga oo, lepodisi la lekgoa la ro-
ngwa ke motlotlegi wa TshireletSso gore a gakololé
kgosi Gaseitsiwe go leseletsa Mokgosi go nna mo
lefatshing la gagwé, go mo naya lefatshe le le ka
lekanang batho botlhe ba gagwé. Mokgosi le éné
a bolélélwa gore, fa a sa kake a agisanya le Gase-
itsiwe, a nna kafa tlase ga gagwé, a kgéthéla Ga-
seitsiwe, o tla tShwanéla gore a boélé kwa Transvaal.

* o o o o+ o

Tsala e rata motho ka metlha yotlhe, le morwaa rra motho
o tsaletSwe motlha wa pitlagané.
Diane 17 : 17



LEBOKO JA GA KGOSI
MOKGOSI-A-POOE

Ka ngtoaga wa 1881, Bagangwaketse ba tla go gapéla Bagamalete
ba le kwa Ramoutsa, mme Bagamalete ba ba alola ba ba fenya.)

LentSwé le bokete, bopelepele jwa lefika,
LentSwé-tshipi le paletse merafe.

Le paletse bontsintsi jwa batho.

TShaba di rile di phuthegile

Di tsile go leka lefika,

La fitlha la retela, LentSwé-Ngope.
LentSwé-tshipi joorra Ntlatsang

La re, “KaitSwe, ke monna, ke tla pala,
Ga nkake ka lekwa ke basimane,

Ke fatlhogile le borra-end,

Ke fatlhogile le TShosa-a-Moleta.”
LentSwé le kile la paléla Ba-ya-setSho,
Go no go le Bakgatla ba Logapane,

Go le Bakgatla ba ga Ramodibedi,

Go le Kgari, ngwana-a-ga MatSheng,
Morwa Mangope le éné a le teng.
Motho Suping o matlhong go thata,

Re ntse re mo nyatsa re re o latlhile mogolowé
Ntsenka o bbna e le makailwanyane.
TShona Kontle o sikere mopaka,

O paketse barwa Mathwanyana,

O o sikere ka mholosanyana,

O ntse a 6manngwa ke Bodiba,

Sefere le éné a mo gakaletse,

Bathoeng a mo Supa ka monwana, a re,



“Segwana sa me ga se ke se thubjwa,

O ka se thuba O ka bona ga dilo,

TSoo rrago di ka féla sakeng :

Go ka tSwa kgwéba e tsébé di manyena.
Letlole le éné a e ntsha jalo,

Kwalata le éné a e ntsha jalo,

A leféla ngwana-a-ga mogoloweé.”

Bathoeng, kea go nyatsa, e bile kea go leboga,
O lejafi seng, wa ntsha bontsi jwa batho,
Ba tla go bbna ka matlhd, ba tlhdbdga.
Mme ke bile kea go nyatsa

Ka O se ka wa boléléla Thébéga,

O lobetse morwa Mohubidu,

O tla nna a tsénwa ke bosilo.

Nna ke utlwile basadi ba tSwa tSopeng,

Ke utlwile basadi boorra Modingwane, ba re
“Maléba o na a 6dmana le Lophunyaka

A re “Lona lo ikantse mang ?

A Dbo rona re ikantse SetShele,

Ka re lema mabélé rea mo nééla.”

Mme Lophunyaka ga a ka a mo leseletsa,
O mo reile a re, “Rona re ikantse Modimo,
Re tla engwa ke Modimo nokeng.”



NGAKA (DR. LIVINGSTONE) o alafa leitlho
LA MOTHO MONGWE



MORUTI LIVINGSTONE - NGAKE : 1

BONYANA JWA GAGWE

David Livingstone o na a tsalélwa kwa Scotland.
Batsadi ba gagwé e ne e le batho ba ba humanegi-
leng ; e rile a le dinyaga di le Somé a tSwa mo
sekoleng, e le gore a thusé rraagwé le mmaagwé
botshel6, ka go dira ka diatla go bona madinyana.
Tir6 ya gagwé ya go thatha tlhale e ne e simologa
ka makuku, e fele ka maabanyane. A bo a tlhoafa-
etse thutdé thata ; ka papadi ya gagwé ya tshipi ya
ntlha, a réka lokwal6, a ba a tla a lo bale ka maitiSo,
a sena go boa kwa tirong.

Tird e ya tSwéléla ka dinyaganyana, go tsamaya
maikaélélé a go nna ngaka ya moruti a gola mo go
éné: jaaka éné a ile a bua a re, “Modimo o no
0 na le Morwa Oné yo o esi, wa mo ntsha ngaka
ya moruti ; ke sel6 se se tlhokégang go nna mola-
tedi wa gagweé.”

A nna a tSwéléla le tird ya gagwé sentlé; a ntse
a boloka madinyana, go tsamaya a boloka a a ne a
lekanye go mo duéléla kwa sekoleng se segolo sa
Glasgow mo dipakeng tsa mariga. Ka fong a tSwé-
léla pele mo tirong le mo go ithuteng melemd. Ka
kgwedi tsa letlhabula diclass di ne di sey0 : ka tSoné
dikgwedi tseo David a boéle tirong ya diatla gore
a kgobokanyé madinyana a lekanang go duéla di-
thutd tsa mariga a a latélang.

A sena go ithuta bongaka jalo ka dinyaga di-
ngwe, a tloga a ipaya mo diatleng tsa Phuthégd ya



Lontone. O na a amogélwa, a ba a romélwa kwa
motsing o mogolo wa London, go fetsa thutd tsa
gagwé. A bo a ikaeletse go ya go dira kwa Machae-
neng; mme e rile letsatsi lengwe a tShoga ka a raka-
nye le setungwana Robert Moffat wa Kudumane,
yo 0 neng a etetse kwa moseja moragb ga tir6 ya
dinyaga tse di maSomé mabedi mo South Africa.
Moruti yo a mmoléléla kaga tir6 e kgolo e e tlhdkang
badiri, le kaga metsana e mentsintsi e e ntlheng ya
bokone jwa Kudumane, e go iseng go ko go gate
moruti opé goné. Ka lobaka loo Phuthégb ya Lontone
e ne e sa senke go oketsa baruti ba yoné mo lefa-
tshing ja Machaena, ke goné Livingstone o na a
duméla go ya kwa Africa.

Mo ngwageng wa 1840 a sadisa batsadi ba ga-
gwé sentlé, a tséna mo sekepeng se se tlang Kapa.
O na a setse a le dinyaga di le maSomé mabedi le
metS6 e Supa. O na a nonofile, a na le maikaélélo,
a le pelokgale ; le gbné a ba a itShupa fa a le ku-
tlwélébotlhoko le pelonomi mo tShabeng tsa Africa
tse 0 neng a tsile go dira mo go tsOné.

MAETO A GAGWE MO AFRICA

E rile ka 1841 a gorogéla kwa Algoa Bay, a si-
molola go tsamaya loét6 Iwa dimaele di le makgolo
a Supa ka koloi, a ya Kudumane. O rile a sena go
fittlha kwa Kudumane a se ka a diéga ; a tsamaéla
ntlheng ya Bokone. A fitlha mo morafing wa Ba-
kwena, a nna goné dikgwedi di le thataro go ithuta
pub ya boné.



Ka Kudumane e ne e le boréméléld, o na a tle
a boele teng gangwe le gapé. Matlhd a gagwé 0né a
bo a ntse a ganéléla féla kwa Bokone, kwa go iseng
go ko go nne moruti opé goné. O ile a fenngwa ke
dild di le pedi. Seld sa ntlha e le gore a ruté batho
bangwe ba ba tla nnang baboledi ba Lefoko, le ba
ba ka rutang bana, e le gore ba tlé ba nné ba tSwele-
disetsé tir0 pele ka éné a ya go senka mafeld a masa.
Sa bobedi e le thusé e e tla nnang teng fa a ka ra-
lala mafatshe a a lefifi go a tlhotlheleletsa Bokerese-
teng le tlhabologong.

A aga kwa Mabotsa ka sebakanyana mo Bakga-
tleng; ke gbné kwa o ileng a katakélwa ke tau goné,
e e ileng ya mo tShétlha lerudi ja moléma. O na a
falodisiwa ke bobelokgale jwa mothusi wa gagwé wa
mothomontsho, Mebalwe. Kgabagare Livingstone
a tsaya morwadia a Moffat wa ntlha, ba tla go aga le
Bakwena ka dinyaganyana, ba dira mo go boné kwa
Kolobeng. Ngake, jaaka ba ne ba tle ba mmitse,
a tSwa tsala e kgolo ya ga Kgosi Sechele. Kgosi ya
bo e eletsa thata gore morafe otlhe wa yéné o fetogé
Bakeresete; ya re, fa ba gana e tla ba kgwathisa ka
dithupa tsa dikubu e ba dira badumedi. Livingstone
a mo ruta tsela e e botoka ya loratd Iwa Sekeresete.

Ngake o na a itse Setswana thata. Le galé, se-
ngwe le sengwe se 0 neng a se dira, a bo a se dira
ka pelo yotlhe : ka tlhoafhald le ka matsétséléko. E
ne e le éné wa boraro go leka go kwala “grammar”
ya pud ya Setswana. Le a sena go tswa mo mafa-
tshing a Batswana, a ya go inééla mo maetong a ma-



golo a gagwé, o na a ntse a kgatlhéga go ithuta di-
pubpub tsa merafhe e mengwe, le go di bapisa le go
di farologanya, a le wa ntlha wa go dira jalo.

Ka ngwaga wa 1849, Moruti Ngake le di-
tsala tsa gagwé Oswell le Murray ba étéla kwa
ntlheng ya Bokone jwa Bophirimatsatsi, ba tSho-
ga ka ba wéla letsha ja Ngabe (Lake Ngami), ke
go re letsha ja Thutlwa fa go phuthololwa. Gapé
ka 1851 a tsaya loété lo lo thata, éné le mosadi wa
gagwé le Moréna Oswell, ba ya go feta letSha, ba
étéla kgosi e kgolo ya Makololo, Sebetwane. Ba ba
ba béna noka ya Sambesi Iwa ntlha. Gantsi ba ne
ba tle ba kgorelediwe ke letShoroma le lenydra.

E rile ka ngwaga wa 1852, ka lentSwe ja Mo-
dimo le re a ralalé lefatshe ja Africa, a tsaya mosadi
wa gagwé le bana, a ba isa Kapa, gore ba yé gae
kwa England ; éné a boa go ya go tSwéléla le dikétd
tsa gagwé tsa go phunya mafatshe. E rile a tséna
kwa Kolobeng, a fitlhéla ntlo ya gagwé e fisitSwe
ke Maburu a a neng a tlhasetse Bakwena. Tird
e ya mo tlhotlheleletsa bogolo bogolo go tsénéla
kwa teng teng ga lefatshe ja Africa, go ruta lefoko
je le molem6 ja ga Jesu Keresete. Mo loetong lo
a nna le go ralala lefatshe ja ga Sebetwane je le gau-
fi le noka ya Sambesi. Sekeletu morwa Sebetwane
e ne e le éné kgosi jaanong. Ngake a dira fa ka go
ruta le go fodisa malwetse. “Moeng yo mosSweu”
a tuméla kwa le kwa, a itsege a ba a ratéga. Ka go
tlhoka bonnd jo bo nayang boitekanéld jwa mmele,
ga a ka a dira bonnd jwa baruti, mme a ikaéléla go



dira tsela e e phunyeleletsang kwa bophirimatsatsi
go ya lewatleng, e le tsela e tlhabologd le Bokeresete
di ka anamisiwang ka yo6né.

NGAKE O KGABAGANYA LEFATSHE JOTLHE JA AFRICA

Ke gbné fa a tla simolola l0été lole Iwa dinao
la dikgwedi di le thataro ; a raletse dikgwa, a kga-
baganya dinoka, go le tlala le letsapa le letShoroma,
go tsamaya a fitlha kwa Loanda. Mo diketong tsa
gagwé o na a ntse a utlwa kaga papadi e e setlhogo ya
ditShwarwa ; le éné tota, le ditsala tsa gagwé tsa boi-
kanngd tsa Makololé tse di etileng naé, ba ne ba
tsamaya botsheld jwa b6né bo ntse bo le mo diphatseng
ka go gopolwa gore le bdné ba tletse ditShwarwa.

E rile kwa Loanda kwa lotshitshing Iwa lewatlé,
Mmusi mongwe wa pu$é ya England a leka go mo
kgona gore a tséé sekepe a yé& England. Ngake o
na a gana gonne o na a Solofeditse go busetsa ditsala
tsa gagwé sentlé kwa go kgosi Sekeletu. Lefa go ntse
jalo, a ntsha dipampiri le mefapha e o nang a e
tShwantshitse, a di nééla molaodi mongwe wa sekepe
gore a di isé gae. Mme sekepe ga sea ka sa gbroga.
Ngake a sa ntse a le teng kwa Loanda, mafoko a tla
a a latolang sekepe, se ne sa senngwa ke setSuatSue
mo teng ga lewatlé. E rile pele ga a ise a boele kwa
go Sekeletu, Ngake a tsaya matShwenyégd a go
kwala gapé gotlhe mo o neng a go kwadile. Mo, go
ne ga gbréga sentlé kwa England.

Loétd lwa go boéla kwa Dinyanti, motse wa ga Se-
keletu, lo ka ne lo tsere ngwaga : e rile ba gordga, ba a-



mogélwa ke kgosi le batho ka boitumélo jo bogolo. Ba
ba neng ba tsamaile naé ba boléléla ditsala tsa boné, ba
re, “Banna, re tsamaile ra ba ra tla ra Swetsa lefatshe
jotlhe, ra bara boa go sena lepé je le ka tsamaiwang.”
Moragb ga itapolosé ya ditshipi di féra e le mebedi,
Livingstone a simolola dikét6 tsa gagwé gapé, ka kgwe-
di ya Ngwanaatseele ka 1855. Mo loetong lo, a ba
a ikaeletse go tsamaéla ntlheng ya botlhabatsatsi, go
bona bo go na le tsela e e botoka ntlheng eo.

Ke mo go 16né loétd lo fa a tla a bona Lepho-
thoph6thd ja Sambesi, a le rééléla Mohumagadi wa
England, Victoria Falls, ka SetSwana Mosi-oa-thunya.
Mo dipakeng di le dintsi ba ne ba tle ba batle go
bolawa ke banni ba mafatshe ao, e le ka go ba bela-
éla ; kagobo batho ba basweu ba ba neng ba ba itse
mo mafatshing a b6né e ne e le Maarabia a a ba-
palang batho féla ; Mapotokisi le 6né a na a itsiwe
gaufi le lotshitshi lwa lewatle. Le go le mathata a
a ntseng jalo, Ngake a nna a tSwéléla féla, a ntse a
re, “Jesu o rile, Thata yotlhe ke e neilwe kwa legodi-
mong le mo lefatshing, jalo he, tsamayang, lo ruté
batho ba ditShaba tSotlhe ; Ke ntse ke na le lona
le kwa bofelong jwa metlha. Mong a mafoko a,
ga a kake a tsietsa.” Jalo, ka bobelokgale, le bo-
belotelele, le bobelonamagadi, a falola diphatsa tse
di se nang paldé. Fa Maaferika a bona mo, a re, “O
mongwe wa morafe o o0 nang le pelo mo bathung ba
bantSho!” Kgabagare a fitlha kwa lewatleng, kwa
bogorogelong jwa dikepe jo go tweng Quilimane.

MORUTI LIVINGSTONE - NGAKE : 2

NGAKE O YA GAE, LE GO BOELA KWA AFRICA

E rile ka kgwedi ya Morula ka 1856, Livingstone
je legolo ke setShaba sa ga gabd. Dikét6 tse dikgolo
tsa gagwé jaaka motsa-
maisa-lefokoja kagiso,
le tird ya gagwé jaaka
mophunya-mafatshe,
le modimi, tsa kaiwa
jaaka ditird tse di bo-
itshégang tse motho o
kileng a di dira. O na
a kgabagantse Africa
gotswantlheng nngwe
go ya ntlhenge nngwe
e le wa ntlhantlha wa
go dira jalo.

Mme éné o na a ise aitumele. Maikaélélo a ga-
gweé ke go tlhabantsha papadi e e setlhogo ya ditShwa-
rwa, le go leka go e khutlisa: are, “Ke boéla kwa Africa
go ya go dira mo ke ka kgbnang go khutlisa papadi
ya ditShwarwa, le go nna ke ithuta sentle kaga ma-
tSha a matona a a kwa teng ga lefatshe, le go latéla
tshimologé ya noka ya Egepeto.” E ne e rile mo
phuthegong ya barutwana e e neng ya nna kwa se-
koleng se segolo sa Cambridge, Ngake a ba raya a
re, “Ke boéla kwa Africa go ya go bula tsela ya pa-



padi le ya Bokeresete. A lo ko lo tSweledisetseng pele
tird e ke e simolotseng ; ke e tlogéla le lona.” Ke géné
o bothologileng gapé ; mme mo lobakeng lo, ayae le
morongwa wa Pusd ya England, a thusiwa ke y6né
pusd. O na a setse a buletse baruti ba bangwe tsela,
jalo o na a tle a itumele thata go ba béna ba goéroga.

Mo dinyageng tse di Supang tse di latélang a
bo a le mo Africa, éné le Kirk le ba bangwe, ba i-
thuta lefatshe mo tikologong ya letSha ja Nyasa le
noka ya Shire. Ka 1862 mosadi wa gagwé a tSwa
kwa England a tla go mo pata; mme ya re moragb
ga dikgwedi di see kae a bolawa ke letShoroma,
Ngake a mo fitlha kwa Shupanga. Pelo ya ga Ngake
ya tlhokofala thata thata.

DIKETO TSA BOFELO

Ka 1864 Ngake a ya England gapé go ya go
ipaakanyetsa loét6 seSa. Ka 1866 a bo a setse a
boile, a tla ka tsela ya Zanzibar. Go tloga foo a
leba matSha a Africa go ya go a ithuta gapé. Mo
lobakeng lo, a itebaganya le matSha a Tanganyika,
le Mweru, le Bangweolo. Le gbné a ntse a leka bo-
jotlhe jwa gagwé go tlhotlhomisa papadi ya ditShwarwa
e e setlhogo. Mme a simolola go imélélwa ke letSho-
roma le loSware, a latlhégélwa ke melemd ya gagweé;
ntswa e ne e tle e re mo dipakeng tse dingwe a
ikutlwe botoka. Ba gagabo ba se ka ba itse kwa o
teng; ga gopolwa go re o Sule. Mme a bo a le kwa
teng teng ga Africa a itebagantse le tird e e setlhogo
ya papadi ya ditShwarwa.



Ka ngwaga wa 1871, koranta nngwe ya America
ya ntsha motho, ebong Moréna H. M. Stanley, go
ya go mmatla. Stanley o rile a tséna mo patlong eo,
a tSwa boseja, a bo a na le dild tSotlhe tse di ka
gopolélwang loétd lo logolo mo lefatshing je le sa
itsiweng. A nna a mo latéléla kwa tenyana teng.
Moragb ga dikgwedi di le dintsi a mo utlwéla kwa
Ujiji. Ka maannete a mbhitlhéla teng. Monnamogolo
Ngake a le mo diaparong tse dikgologolo tse di ma-
kgasa, a korotlaganye, a goga dinad. Lefa go ntse
jalo, Stanley ga a ka a kgbna go mmusetsa kwa gae.
Ngake a gana go tlogéla maikaéléld a go nna a
tSwéléla mo tirong ya gagwé a sa ntse a tshedile.
Monnamogolo a boéla féla kwa bojosing jwa gagwe,
le gore kgabagare a Swelé fa gare ga ditsala tsa gagweé
tsa Africa. Stanley o rile a tséna kwa moseja, a
boléléla batho kaga tir6 e e gakgamatsang e Living-
stone o e dirileng mo Africa : go bdnala fa Stanley
a mo rata jaaka rraagwé tdta. A bo a bonye mowa
wa Sekeresete téta mo go éné.

LOSO LWA GA NGAKE

Ka mokgwa o o ntseng jalo, Ngake a boéla gapé
mo diketong tsa gagwé. Kgabagare a tlhasélwa ke
bolwetse jo bogolo, a sa ntse a le mo tirong le mo
mafatshing a a thata, kgakala le koko le thusé. Ka
kgwedi ya Moranang e le 29, ka 1873, badiredi ba
gagwé ba mo isa mo ntlwaneng ya lotlhaka e ba
neng ba e mo agetse mo motsing wa ga Chitambo.
E rile boosa ba ya go mo tlhéla; ba mhitlhéla a



khubame fa thokd ga bolad jwa gagwé jwa dikgong
le bojang, a Sule. O na a Swa a sa ntse a rapéla.

Jaanong ga simologa loétd lo lo gakgamatsang,
go gaisa a mangwe. Bathusi ba gagwé ba ba ika-
nyégang, Susi, le Chuma, le Jakobe Wainwright,
ba ikaéléla maikaélél6 a a gakgamatsang. Ba dukula
pelo ya gagwé, ba e fitlha fa tlase ga setlhare sa
morula teng foo. Ba omeletsa mmele wa gagweé.
E rile o sena go 6ma, ba o phuthéla mo khaing ya
furumo, ba o sikaréla kwa Zanzibar kwa lotshitshing
Iwa lewatlé—e le l0étd Iwa bomaele ba le makgolo
a Somé, ka dinao ; ba raletse baba le mathata otlhe
a lefatshe le diphatsa tsa joné.

Teng koo serepa sa gagwé sa tséwa mo go boné,
sa isiwa kwa England ka seképé, sa fhitlhwa mo ke-
rekeng e kgolo ya London e e bidiwang Westminster
Abbey. Ke gone kwa dikgosi di bewang mo setu-
long, di ba di fittlhwa, teng : le ba bangwe ba ba
tlotlégang thata, ba ba tumileng ka go diréla morafe
mo mogolo, ba fitlhwa teng.

Gompieno Africa o butSwe: go tShwara di-
tShwarwa go khutlile, pusé le baruti ba tShwaragantse
mowa wa lebole wa ga Livingstone wa go tSwele-
disetsa-pele batho-bantSho ba Africa.

Leina je le molemd le tShwanetse go itshenkélwa
bogolo go dikhumé tse dikgolo.
Diane 22 :1



MEKGWA LE MELAO YA
BOGOLOGOLO

BASIMANE LE BASETSANA

Ke ile ka re ke senka go utlwa kafa borré ba
mpoleletseng ka teng melad ya boné, le kafa e sia-
meng ka teng, ka ya ka leba lobaka jaaka ke tsalwa,
Sekgoa se ise se tlale mo lefatshing. Ka fitlhéla molab
wa SetSwana o na le mokgwa o montlé, e bile
bontlhanngwe jwa 0né bo dumalana le wa Sekgoa.
Re ka re mothad wa molab wa rona ke ba bannye
go tlotla batsalwapele ba béné. Ra kdpanngwa ke
molaé o le mongwe féla, o dilo tSotlhe di se kang
tsa o tSuololéla, ka ntlha ya go tshaba 6né. Mme
e le molad o o itayang bana botlhe, fa ba simolola
go gola, lefa e le ngwana wa kgosi, 0 na a sa kake a
o tlola. Fa a o tlodile o na a watlhaiwa kafa bana
botlhe ba o beetSweng ka teng.

Fa ba sa ntse ba le basimane, ba ne ba se
ke ba apara sepé, ba nne basétlha féla jaaka di-
tShwarwa. Fa O no O ba fitlhéla, ereke masiéla a
a latlhegileng, ba se na tlotlégd ba sa apara dikob6
lefa e le mariga; mme lefa go ntse jalo, ba ne ba
le mo tirong, gore borraabd ba se ka ba utlwisiwa
ke sepé botlhoko. Ba rutwa go disa ; mme fa monna
mongwe a ka fitlhéla mosimane a disitse a se fa ga-
re, gongwe a bapile nat$6, a le kwa moragd, a di
bona ka matlhd féla, o na a sa kake a bua sepé, fa
e se go mo itaya féla, lefa a sa mo itse. A re, 0



sekobana; ga nke a bolaélwa fa gare ga dikgomo
tSo0 rraagweé.

Fa basimane ba ise ba rupisiwe, le bojale bo
ise bo rupe kwa moragb ga bogweéra, ba sa le ba bo-
tlana, ba ntse ba gola, ba ne ba sa lebege jaaka bana
ba ba tlotlégang; e le gore ba ngotlwé, ba nné ba-
tho ba erekeng ga ba tlhokomelwe. Mme fa ba sena
go rupa, ba ne ba kgabisiwa ka diapard, e le dialo-
gane, ba ba ba néwa molad gore ba se ka ba jéla
banna marapd ; lefa ba bolaile kgakala, ba e $6mé.
Gape ba tla idiwa go tsaya mosadi, fa e se
go sena go rupisiwa bomonna a boné; lefa e le go
ama mosadi. Fa mongwe a ka ama mosadi a ise a
rupisiwe setsho, le go rupisiwa bomonnawé, o mo-
lato 0 motona, oa ittwa. = Mme fa bomonnawé ba
sena go rupa, mosimane o ka tsaya mosadi wa bo-
rupd jwa bomonnawé; ga a kake a tsaya mosadi
wa mophatd o o rupileng nad. Fa a tsere jaanong
o tla ila kgatsele, ga nke a tlhwa a e ja. Mme t36né
dialogane, go lekwa ga boné ke ybéné kgatsele—sekad
ke ybné namane. Fa namane e ka Swa, gongwe Qo
palélwa go éma, ke gbné go tsénang teké teng, ya
go re, e mang yo o bolaileng namane eo ka go ama
mosadi. Yo molato o o ntseng jalo, wa sekisiwa,
wa itéwa ; fa a ise a rupe setSho, ke go itéwa thata
ka dithupa tse di botlhoko. Fa e le mo bogwereng,
ga a kake a ja dijo tsa bogwéra le ba bangwe ; ke
ngwana yo o mme ; e ka re gongwe a leSwéfatsé
dijo tsa bogwéra.

Fa e le mosadi yo o sa tséwang, 0 na a sa kake



a angwa ke monna gopé, fa e se gore a tséwé féla.
Fa a ka tsala ngwana, go sa itsiwe rraagwé, ngwana
yoo wa bolawa, ka ke ngwana wa dikgora, ga na
rraagwé, wa ilwa. Mme fa go ka Supiwa yo 0 mo
sentseng, éné wa bodiwa; fa e le go utSwa féla,
wa lefisiwa, le ngwana yo o bonyweng, wa bo-
lawa jalo. Mme fa a rata go tsaya mosadi yo o
mo sentseng, go bodiwe borraagwé; fa ba du-
méla, monna wa tsaya mosadi yoo. Ngwana, jaa-
na, ke wa boné, ga a bolawe. Mosadi fa a bile a ise
a rupe, a na le go rupa le gbné, mme o rupisiwa
a le esi, a sa tlhakane le ba bangwe, e le borupd
jo bo Sotlégang. Le madma a a utlwéla kgakalanya-
na, éné a katoganye le bojale jwa ba bangwe, e se
re gongwe a itshepololé bojale. Mosadi yo o ntseng
jalo o tla bo a disiwa a rupisiwa ke mosadi mogolo
mongwe, a katoganye le bojale. (r.S.x.)



MO LOLWAPENG

BatSwana ba -tle ba—neele bana ba—boné t5€0
ba-sena go-gola sentlé, ke-go-re, wa-mosimane a le
dinyaga di le maSomé mararo, wa mosetsana a le
di le maSomé mabedi le go ya kwa pele. Fa ba sena
go tsaana, mosadi o tShwanetse go tlhokdméla
monna wa gagwé go mo diréla dijo ka tShwanélg,
a se ka a ba a utlwa tlala ka baka lopé. Mosadi o
simolola ka go sisimoga le go boifa le go tlotla mo-
nona wa gagwé ka go mmitsa rra féla; ga a kake
a mmitsa ka leina ja gagwé gopé. Maitséd a gagwé
fa pele ga monna a nné mantlé; ga a tshegele
godimo lefa e le go buéla godimo, kgotsa go bile-
tsa godimo; o na le go itlhokbméla thata mo go
sengwe le sengwe se o se dirang. Jaaka a tlotla
monna, le ba motse wa ga gab6é o na le go ba di-
réla féla jalo, go ya le kwa go yo monnye.

Monna o na le go tlh6kéméla mosadi wa gagwé
sentlé, a mo senkéla dijé, dikobd, le diapard tSo-
tlhe, le se di tlhatSwiwang ka $6né. O na le go bona
go re mosadi wa gagwé a o na le ditlhako; fa a sena
nats6, o mo segéla tse dingwe, gongwe oa di réka.
Féla jaaka dikobd tsa SetSwana o tShwanetse go
nna natso, le tSale e na le go rékwa ya néwa mosa-
di. Ga se tShawanéld ya monna go itaya mosadi
a sa le magorog6-maSa, le goné, ga a kake a mo
itééla kwa bogwagwading. Fa a ka dira jalo o ka
jélwa kgomo.

Fa mosadi a sena go gorosiwa o tla busediwa
kwa ga gabd gore a yé go bélégéla ngwana wa ntlha



teng ; a nne mo tlung kgwedi tse pedi, a tSwe ka ya
boraro ; bangwe ba nne di le tharo, ba tSwe ka ya
boné. Fa a sena go tSwa mo tlung o tla isiwa mo-
tsing wa gagwé ke ba
ga gabd, a tla a bidi-
wa ka leina je leSa, go
twe mma mang-mang.
Ke gbné le monna wa
gagwé o tla bidiwang ka
leina ja ngwana wa ga-
gwé wa ntlha, jaaka
mosadi. Ke gbné mo-
sadi 0 bonyeng phatlha
ya go nna abitsa monna
wa gagwé sentlé ka le-
ina ja ngwana wa boné.
Ngwana ke éné motse-
reganyi gareng ga ba-
tsadi ba gagwé. Mora-
g0, fa go ka tSholwa bana ba bangwe, béné ba tla
bélégélwa kwa goorra mosimane mo tlung e ba e ikage-
tseng, ka jaana ba dule mo bonyaneng, e le bagolo.

KGOSl LE BOMONNAA YONE

Go itsege sentlé fa kgosi e le wa lots6 Iwa di-
ganka le kgotla e e botlhale e e pelokgale. Ngwa-
na wa kgosi (morwa kgosi) yo mogolo ke éné o tla
a tseye setuld sa ga rraagwé; ga a se ineye, 0 se né-
wa ke borrangwanaagwé, le morafe, ka molad, ba
le kgotleng. Ke gbéné o tla itseng go bidiwa Kgosi,



jalo o tla busa a ba a atlhola mongwe le mongwe
kafa molaong, go simolola ka dikgbsana go ya le
morafe otlhe. Kgosi e dira morér6 mongwe le
mongwe le bomonnaa yo0né, e itse go bitsa ditlhogd
(lekgotla) kwa bojosing go bua sengwe, e le morérd
mo sephiring: ba se gakololane sentlé kwa thoko,
ba konatele khuduthamaga. Moragd ke goné se tla
yang lebatleng; kgosi e epe pits6 mo kgotleng, e
ntshe mafoko e a neye lekgotla go a akanya. A sena
go akanngwa kgosi e beye katlhold. Go tla bo go
lekanye, ka katlhol6 e beilwe mo puong ya lekgo-
tla jotlhe, kgosi e Sobokantse mafoko, e a bopile go
a dira kgolokgotha ; morafe o nese pula.

Kgosi e na le thata ya go baya molad, e
re o dirisiwé ; kgotsa e ka ntsha bangwe ka thomd
ya go re, Yang lo bolayé lo senyé. Mme fa ba ba
romilweng ba ka feta ba dira e seng ka kutlwél6bo-
tlhoko, kgosi e ka nna ya Sokologa ya ba naya mo-
lato 0 motona thata. Go tShwana jaaka fa e ntshitse
mongwe wa bomonnaa y6né go mo laodisa motse mo-
ngwe o o kwa ntlé, mme a sa tlhole a dira ka tsela
e e utlwanang le ya ybné ; kgosi e na le tshiamél6
ya go Sokologa e tShwaya monnaa yoné phoso, e
ba e mo ntsha mo taolong ya go tlhéla a busa mo-
tse 00, e mmusetsa kwa gae.

Borrangwanaa kgosi ba tShwanetse go tlotla le
go boifa kgosi jaaka mongwe le mongwe wa morafe
wa ybné. Bogolo jang boné, ka morafe o tsaya ma-
lebéla mo go boné. Ené yo o lomang kgosi serota
ke éné yo e leng kgbsana e e ka tsayang boémoé jwa



ybné fa kgosi e seyd. Mongwe o ka busa bomogo-
lowé ka go thibéléla pele, mme fa bomogolwé ba mo
fitlhetse e le kgosi a na le morafe wa gagwé, ba tla
go tséna mo fatshing ja gagwé, ba tShwanetse gore
ba mo ikbbélé, ka ba mo fitlhéla e le kgosi galé.

Kgosi le bomonnaa yoné ba ka bua ba rerisanya
sa kgotla ya b6né tota, bogolo tse di ntseng jaaka
dinyald le letsema le tse di amang bo6né sebele, e
seng tse di amang morafe. Kgosi e kgolo mo go
bomonnaa yéné, boné ba tShwanetse go e utlwa jaaka
e le mogoloa-boné le rraab6. Fa go na le mongwe
a sa utlwe o ka sekisiwa a ba a watlhaiwa. Mago-
sana a laola mephat6 féla, ke gbné kwa e leng di-
kgosi; ga se dikgosi mo kgotleng kgotsa mo mo-
tsing.

Gapé bomonnaa kgosi ba ka néélwa go disa le
go okaméla dikgotla tse dingwe, ke gbné kwa ba
nang le thata teng. Mme fa ba séka sengwe mo
kgotleng tseo, se pala, ba tla se tlisa mo go mogoloa-
boné, go se atlhola fa pele ga boné.

(m.m.)



KGOSI BATHOENG I

Ga ya re re nnetse leis6 kgosi,
Go nyedimanyedima tlhase,

Ra utlwéla kgakala mokgosi,

Wa ba ba tshedileng Bangwaketse.

Ra nanoga e le se mphete,
Mogolo le ngwana go tShwana ;
Mme mo go ragogeng ga rona
Ra tima tlhase.

Mokgosi e le wa Lefika le le thata,
E, lefika le le sa kutumeng ;
E le mokgosi wa ba ba sa lemogeng
Boréna, tidimald le bothata.

Le teng ntlheng ya Kgalagadi,

Le eme batlhabani ba a le potonoga ;
Le paléla telemeiti le bahudi,

Ba wélwa ke monyd ba a hulara.

Lefika le ke Bathoeng wa Leisantwa,
Wa ga Seépapitsé6 wa Lelau ;
Moeteledipele wa ntwa

Yo o sa bolaweng ke mogau.

Kopand ya re e phamola

La gagwé letSomane;

A Kkata ka sa moragb a thula,
Kopand ya ya go itheetsa.



Garing ga bosigo, go le senya,
Ga utlwala seleld6 mo motsing;
Mme ra reetsa re le diphateng,
Ra ba ra boéla go tSoné.

Ga se ka ga nna jalo go éné ;

A leba a ba a tlola,

Kgoré e paketSwe, mme a e tlola
A rata go rébéga kgodtshane.

Dikoko go séla-séla ga tS6né

Tsa go emisa ;

Le dithaga mo ditlhageng tsa t56né
Melodi ya t86né tsa e lesa.

O lo ageletse Bangwaketse
Mo sakeng la mangana ;
Le o lo agisitSweng

Ke yo o mmeileng modisa.

Lokgaph6 Iwa bodild (Gangwaketse)



Lokgapho Iwa serepudi le lokotswana

ELISHA LE MOSADI WA MOSHUNEMA

MOSADI YO O LEBOLE

Mo lobakeng Iwa bogologolo, Iwa fa dikgosi
tsa Iseraele di ne di busa, ga bo go le moruti wa
moperofeti yo leina la gagwé e ne e le Elisha. O na
a simolotsé tird ya boruti a le morutwana wa ga
Elija, éné yo a ise a swe. Tird ya gagwé ya bo e le
go lekola batho ba morafe otlhe mo metsing le mo
metsaneng ya béné, go ba kgaleméléla ditird tse di
maswé le go ba kgothatsa mo go tse di siameng, le
go ba ruta kaga Jehofa Modimo wa boné. Mo me-
sepeling ya gagwé o na a tle a patwe ke motlhanka
wa gagwé Gehasi.

Mo diketong tsa gagwé a ntse a feta ka motse
mongwe 0 go tweng Shunema, e le motsana wa
lefatshe la Galilea, e se kgakala thata le Nasaretha



kwa Moréna wa rona o goletseng teng. Mo motsing
00 go ne go agile monna mongwe le mosadi wa
gagwé ; e ne e le bahumi, mme ba ne ba se na bana.
Mosadi e ne e le motho yo o pelo, yo o kutlwélé-
botlhoko mo go botlhe : jalo e ne e tle e re Elisha
a feta ka motse 0o, mosadi yo a mo laletse go ja dijé
mo tlung ya gagwé. E bile e ne e se gbné gotlhe :
a féla a gakololana le monna wa gagwé a re, ‘Kana
motho yo ke monna wa Modimo ; a re mo agélé
ntlwana ya borébald kwa godimo ga ntlo ya rona,
re be re mo alélé bolaonyana teng, re tsenyé tafole,
le setuld, le loboné : gore e tle e re a tla fano motsing
wa rona, a bé a nné teng a itapolosé sentlé.” Ka
mmaanete ba dira jalo, ka moo Elisha a bbna go
itapolosa sentlé mo matsapeng a maétoétd a gagwe.

Ka letsatsi lengwe jaaka Elisha le Gehasi ba
ne ba itapolositse jalo kwa goorra mosadi wa Mo-
shunema, Elisha a bo a rata go supa tebogd ya gagweé
mo thusong vyotlhe ya lebole e mosadi yo o ba
thusitseng ka yoné. A roma Gehasi go bitsa mma-
motse. Ya re fa a sena go tla Elisha a mmotsa
a re, ‘Mma, kana re eletsa go go lebogéla tir6 tseo tsa
gago tsa loratb mo go rona. O rata ke go dirélang ?
A ke ke go buélé le kgosi, gongwe le kala ya kgosi
e e nang le taold mo direng tsa kgosi 7 Mosadi a
mhetola a re, ‘Nyaa, moréna wa me, ga ke eletse seo ;
nna ke ntse sentlé féla, jaaka ke agile jaana ke na le
bagaetsho.” Elisha a féla a botsa a re, ‘Fa e le jalo
re tla go leboga re go thusa jang?’ Gehasi a raya
mong wa gagwé a re, ‘A ga se go re, mosadi yo ga

a na ngwana, e bile monna wa gagwé o tsofetse ?’
Ke foo Elisha a raya mosadi a re, ‘Mma, a Oa
nkutlwa ? Ka ngwaga o o tlang, O tla bo O bb6na
ngwana wa mosimane.” Mosadi a mo araba a re,
‘Ao, moréna wa me, monna wa Modimo, O se ka wa
tshameka wa aketsa lelata la gago!’

LESENENE MO LEGAENG LA MOSADI

Mme lefoko la ga Elisha la dirala: ka ngwaga o
o tlang mosadi wa Moshunema a b6na ngwana wa mo-
simane. Ga nna boituméld le boipelo jo bogolo mo
legaeng leo, le mo motsing otlhe. Ngwana a ba a
gola, go fitlhéléla a nna mosimane yo o nonofileng go
ka tsamaya-tsamaya le rraagwé mo ditirong tsa gagwe.
Mme morag6 ga ngwana a sena go gola jalo, letsatsi
lengwe lesénéné le le maswé la diragala. Ga bo go
le lobaka Iwa go r6jwa, jalo mosimanyana a bo a ile
le rraagwé kwa masimo kwa go rbébélwang goéné.
Letsatsi la bo le gotetse thata. Kgantelenyana barobi
ba tshogana ka ba utlwa ngwana a simolola go lela-
lela, a raya rraagwé a re, ‘Ke opiwa thata ke tlh6go!
TIhogd ya me!” a ba a ngatéga. Borraagwé ba mo
tsaya ba mo sikaréla kwa gae kwa go mmaagweé.

Mme ga se ka ga nna le thus6. Mosimanyana
a se ka a rulwa gapé. Motshegare wa sethdbdld a
swa, a ntse a harilwe ke mmaagwé. Jalo mmaagwé
a mo tsaya a mo tlhatlosetsa kwa kamorenyaneng e e
kwa godimo ga ntlo, a mmaya mo bolaong jwa monna
wa Modimo, a ba a mo tswaléla teng. Foo a fologéla
kwa monneng wa gagwé a mo raya a re a mo thusé



ka bonakd ka tonki nngwe e e palangwang, e e nang
le mosepele, le ka motlhanka mongwe yo o tlhaga,
gore a tlé a sianélé kwa go Elisha. Mosadi a palama,
a raya motlhanka a re a e kgweetsé thata thata. Ba
bothologa jalo ka bonakénak6, ka gopola kwa bophi-
rima kwa thabeng ha Karemela, kwa go agileng teng
monna wa Modimo.

Jaanong go bonala go re Elisha a bo a le mo gae
ka letsatsi leo, kwa Karemela. E rile ka motse wa
gagwé o no o le kwa godimo ga thaba eo, o okame
lobala lo loleele lo motse wa Shunema o no o le mo
go I6né, Elisha a bdna baeti ba babedi bao ba sa le
kgakala mo lobaleng. E ne ya re ba ataméla a lemoga
go re mongwe wa boné e ne e le mosadi wa Moshu-
nema yo o0 mo agetseng ntlwana mo legaeng la ga-
gwé. A akofa a bitsa a roma motlhanka wa gagwé
Gehasi gore a siané a ba kgatlhantshé ka dipotsé tsa
go re, ‘A O tsogile sentlé, mma ? A monna wa gago
le éné o tsogile sentlé, le ngwana ?” Mosadi a se ka
a éma, a araba féla ka go re, ‘Ee, go siame’, a ba a
fetéla pele. Ya re fa a fitlha a bona Elisha, a fologa
mo tonking a ya kwa go éné a wéla fa pele ga gagwé
a mo tshwara ka dinao, a palélwa ke go boléla thomé
ya gagwé. Gehasi a tla a re oa mo katosa, mme Elisha
a mo raya a re, ‘Lesa! Aitse pelo ya gagwé e hubi-
tse thata fa a ntse jaana; mme Modimo o0 go ntobetse,
ga o ise 0 go mpolelele.” Ke foo mosadi a tsho-
letsa tlhogdb a mo lelaléla a re, ‘Moréna, a ke nna
yo nkileng ka l6pa ngwana mo go moréna wa me?
A ga kea go raya ka re, se tsietse lelata la gago ?”’



FLISHA O RUDISA NGWANA

E rile fa Elisha a utlwa lefoko leo, a akofa
a lemoga molato. A retologéla motlhanka wa gagwé
a re, ‘Gehasi, thobane ya me ke eo ; e tséé ka bonakd
O tabogélé ka thata yotlhe kwa Shunema kwa goorra
mosadi yo. O se ka wa ba wa diéga go dumedisanya
le opé féla mo tseleng. O re O gbrbga O siamélé kwa
ngwaneng O béé thdbane ya me mo sefatlhogong sa
gagwé. Itlhaganélé thata thata.’

Gehasi a tsaya thdobane ya mong wa gagweé,
a betséga. Mme mosadi éné a gana go boa féla a se
na le Elisha a re, ‘Ka Modimo, ga nka ke go tlogéla
O le fa, fa e se gore re boé mmégb6.” Jalo Elisha le
éné a bothologa a pata mosadi, ba lekéla kwa
Shunema. Gehasi ka a le lekolwane a bile a itlhaga-
netse, a ba sia kgakala a ya go gor6ga ba sa ntse ba
le kgakala. Ya re fa Elisha le mosadi ba ataméla
Shunema, ba bbéna Gehasi a tswa mo motsing a tla
go ba rakantsha. A fitlha a boléla go re jaaka a na
a fitlha a siaméla kwa ngwaneng a baya th6bane ya
ga Elisha mo sefatlhogong sa gagwé ; mme sepé sa
se ka sa diragala, le ngwana o na a se ka a rulwa.

E rile fa Elisha le mosadi ba gor6ga, monna wa
Modimo a tlhatlogéla kwa ntlwaneng e e kwa godimo
ga ntlo, a fitlhéla mosimane yo o suleng a letse mo
bolaong jwa gagwé. A tswala setswald, a itswaléla le
moswi, a inééla go rapéla Modimo, a rapéléla botshelo
jwa ngwana yo o suleng. A rapama fa godimo ga mo-
simanyana, go leka go thuthafatsa mmele wa gagwé,



a ntse a rapéla Modimo. A lebanya matlhd a gagwé
le matlhd a ngwana, molomo wa gagweé le molomo wa
ngwana, a ba a tshwara diatla tsa ngwana ka tsa gagvvé.
Ka mmaanete mmele wa mosimane wa simolola go
thuthafala ; a tloga a ethimola gasupa, a budulola
matlho.

Foo Elisha a bitsa motlhanka wa gagwé a re
a mmiletsé mma-ngwana. Mosadi wa Moshunema
a tla, Elisha a mo nééla ngwana wa gagwé a tshedile
gapé. Mafoko a bo a pala, a paléla ruri. Mosadi
a ikobéla féla ka lobakanyana fa pele ga monna wa
Modimo, a itse go tsaya mosimanyana wa gagwé
yo o ratégang, a fologéla naé kwa tlung.



KGOSI SECHELE

(Mafoko akeaa tSwang mo koranteng Mahoko a Becwana, Dec. 1892)

Go fetile kgosi nngwe ya BatsSwana e e itse-
geng thata, ebong Sechele, kgosi ya Bakwena. O
Sule ka tsatsi la 23 September, a Swa le Mosenyi
kgosi ya Bakaya ba ba sale ba aga le Bakwena bo-
gologolo. Sechele e ne e le motho yo o itsegeng
thata mo lefatshing ja SetSwana; le mo Makgoeng
leina ja gagwé le itsiwe bogolo go bontsi jwa di-
kgosi tsa lefatshe jeno.

E rile Sechele a sa ntse a le mosimane féla,
rraagwé, ebong MotSwasele a Legb6jana, a bolawa
ke kgbsana nngwe ya Bakwena, ga twe Chosa. E
rile pele Sechele a ya go nna le Bahurutshe ; mme
a tséwa mo go b6né ke ntwa ya ga Sebetwane.
A gololwa mo seatleng sa Makélolo ke Matebele a
ga Moselekatse, a ya go nna le kgosi ya Matebele,
a ba a gola a nna monna, a ntse a le kwa Mate-
beleng. E rile a sena go nna monna, Sechele a
rebolwa ke Moselekatse, a itse go boéla kwa gagabd.
Sechele o na a ratwa thata ke Moselekatse, a ba a
tla a ya go mmona motlha mongwe. Kgosi ya Ma-
tebele ya mo amogéla sentlé.

Motse wa Bakwena 0 no o senyegile thata,
mme Sechele e ne e le motho yo o maand.
A akofa a phuthégélwa ke Bakwena ba ba ne ba
faletse ka ntwa e e bolaileng MotSwasele, le ka
dintwa tsa Makélolé. Sechele o fitlhile a aga le
Bakwena kwa Chonwane, kwa o fitlhetSweng ke



Dr. Livingstone gbné. Bakwena ba ba bolaileng
MotSwasele ba ne ba sa ntse ba agile kwa ga Mole-
polole, mme Sechele o fithile a tlhabana nabd, a
ba a tsamaya a ba fenya. Ba ya go aga naé; le
gompieno ba sa ntse ba agile le boorra Sechele.
E rile Sechele a sena go bdona motse wa Bakwena,
a akofa a batla thutd, a inééla mo go y6né thata, le
mo mekgweng ya Makgoa. Moruti Dr. Livingstone,
a na le Paulo, le Mebalwe, a ya go aga le Bakwena.
Thutd ya tSweléla pele mo go boné.

E rile ka lobaka loo, Maburu a Transvaal a
na a simolola go hudua mo lefatshing. Ba bogisa
dichaba dingwe tsa BatSwana, tse di ne di agile
mo teng ga boné. DitShaba tseo tsa tshabéla go Se-
chele, mme Maburu a tla go ba batla. Sechele
a gana ka boné. Foo Maburu a dira ntwa, a ya
go tlhaséla Bakwena kwa Dimawe. Ga tlhabanwa
thata féla, mme Bakwena ba ya ba paléla Maburu.
E rile ka lobaka loo Sechele a ya Kapa, a re
0 ya go leléla Mohumagadi kaga tlhasélé ya Ma-
buru ; mme ga se ka ga thusa sepé. E rile ka Se-
chele a sa ntse a ile Kapa, monnawé, Kgosidi-
ntsi, a sala a tlhabana le Maburu thata—a ya go
a gapéla dikgomo kwa dipolaseng, a ba a ba laléla
mo ditseleng. Jaanong dichaba tse di ne di bogi-
siwa ke Maburu tsa tshabéla kwa Mokwena, ya
nna namane e tona ya motse. Ga tshabéla kwa
Mokwena dichaba di Supa, e bong Bagamalete, le
Batlokwa, le Bakgatla, le Bagakgaféla, le Batlhakd,
le Boomanyana, le Boomokhubidu.



E re ka Sechele e ne e le motho yo o ratang
Sekgoa thata, batho ba ba mo agetseng le b6né ba
tlogile ba se rata, ga ba ga batlwa dild tsa Sekgoa,
dipitse, le ditlhdbold, le makoloi. Jaanong Sechele
a nna motho yo Maburu a mmoifang thata ; ga baa
ka ba tlhdla ba leka go tlhabana naé. E rile jaanong
ntwa ya Maburu e tlhdbdgwa, dichaba tse di ne di
tshabetse mo go Sechele tsa tSwa mo go éné, tsa
ya go nna go sele; lefa go ntse jalo di ntse di le
mo lefatshing ja Mokwena.

Sechele 0 na a rata thutd thata, a ba a inééla
go ithuta dikwald ka thata yotlhe, le bana ba ga-
gwé botlhe. E rile pele bontsi jwa Bakwena jwa
gana go ithuta; mme lefa go ntse jalo, le boéna
ba tlogile ba e rata ka bontsi ; le gompieno go sa
ntse jalo. Monare Livingstone a re, Sechele o
na a ituméla go utlwa thutd e ncha e e tsileng mo
lefatshing ja gagwé ; a e botsa thata, a ba a rata go
e tlhaloganya. A inééla go ithuta go bala ka tlhoa-
falo e kgolo; ga twe, a fenya ditlhaka tSotlhe ka
letsatsi le le lengwe féla. A l6pa moruti gore a
diré merapéldé mo tlung ya gagwé ka malatsi otlhe.
A sena go ithuta ka lobaka Iwa dinyaga di le
tharo, a rata go kolobediwa le go tSholwa mo phu-
thegong. Mme kgoreletSso e kgolo ya bo e le géné.
Ga a ka a kgotSwa ke mekgwa ya bogologolo, ekete
a e nyatsa féla; mme a fitlhélwa a nyetse lehufa
jaaka dikgosi tSotlhe tsa lobaka loo. A re a l6pa
kolobetSo, moruti a mo raya a re, “Mme O tla di-
réla bagadingwana jang ?” Jaana Sechele a ya kwa



gae, a naya bagadingwana ba gagwé dil6 tSotlhe tse
ba nang nats6 mo matlung a boné, a ba raya, a re,
“Ke motho wa thutd jaanong, ga nkake ka tlhdla ke
na le basadi fa e se a le mongwe féla ; lona lo ka ya
kwa go borraa lona.”

Mme go thata bobe mo dikgosing tsa SetSwana
go inééla mo tumelong. Batho ba mo kaya modiri
wa pula wa galé ; e bile dinyaga di le tharo di ne di
fetile pula e ntse e tlhdkafetse. Jaana batho ba re,
“Moruti o loile kgosi ya rona—ga e tlhole e re naya
pula jaaka galé.” Ba rapéla moruti gore a leseletsé
kgosi go dira pula lefa e ka nna gangwe féla ; ba re,
a sena go e dira, ke goné o ka ithutang le go ra-
péla féla jaaka a rata. Ya bo e le lobaka Iwa tek6 e
kgolo mo go éné Sechele ; mme ga twe, Modimo o
no wa mo thusa, a gana go utlwa ditdpd tsa batho
ba gagweé.

Mme lefa Sechele a na a rata thutdé segolo, o
na a tlhakanye ; dinyaga tsa feta di le dintsi a ntse
a se mo phuthegong. Lefa go ntse jalo thutd o na a
ntse a e rata féla; o na a sa kake a tlhokafala mo
go yéné gopé. Féla phuthégd a e tlhokisiwa ke go
tlhakana mo re go buileng.

Lefa go ntse jalo, e rile a sena go tSogélwa ke
botlhoko jo e leng joné bo mo tlositseng, a amo-
gélwa mo phuthegong, ga nna boituméldé mo ba-
thung botlhe.



(By Courtesy o/ the Animal Welfare Society)



DIKGOMO TSE DINTLE

NEO E E GANNWENG

Rapula e ne e le monna-mogolo yo o botlhale.
Kgosi e ne e tle e mo kope kgakolol6 kaga dil6 di
le dintsi. E rile ka letsatsi lengwe kgosi ya mmi-
tsa, ya mo raya ya re, “Rra, pelo ya me e bokete.
Jaaka O itse, ke dikile ke ile go b6na Goromente
kwa England. E rile ke sa le teng ka bona di-
pond di le dintsi tse dintle. Go no go na le dilé
di le dintsi tse di nkgatlhileng, legalé ke sa di ratele
bagaetSho ; mme go no go na le seld6 se le sengwe
féla se ke sa kakeng ka se lebala. Ke selé se ke ele-
tsang go se naya batho bagaetSho, mme ga ba eletse
go nna nasb.”

“Kgosi, seo ke kgakgamat$d. Gantsi batho ba
bantsho ga ba ke ba gana dinéd tse di tSwang mo
kgosing,” go bua Rapula. “Tlhamane e ke eng?”

“Koo ke bonye dikgomo le dipitse le dintSa,
ke tS6né ke sa kakeng ka di lebala.”

“Mme kana le mono O bdna dikgomo le dipi-
tse le dintSa di le gbné,” go bua Rapula, a tSholeletsa
matlhd a gagwé kwa ntlheng ya lentSwé kwa ma-
tlhape a hulang teng.

“Ee : mme kana dikgomo le dipitse le dintsa
tsa kwa, ga di tShwane le tsa rona. Di ditona, di
bile di thata. Mebele ya tS6né ea phatsima, mara-
pb6 a tS0né ga a bonale ; di na le nonofé le bontlé
jo bogolo.”



“Tlhamane e goléla pele ka bothata,” go bua
Rapula. “A wa re bagaeno ba ganne O ba naya
diph6logold tse dintlé tse ?  Ga kea utlwa sepé
kaga néd e.”

Kgosi ya leba dikgomo tsa ydné, ya re, “Ke
dirile matsapa a le mantsi ke ithuta kafa dikgomo
di thatafadiwang, di nontshiwang, di ntlafadiwang
ka teng. Ke tlisitse molemi mono go ruta batho
dil6 tse di ntseng jalo. Batho ba tle ba phuthege fa
ke ba laola go dira jalo, ntSwa ba sa tShware kgako-
lold. Ga ba dumele mekgwa e mefSa.”

Rapula a nna fa fatshe a gopola. Moragd a bua
ka bonya. “Kgosi ya me, molemi o itse dilo di le
dintsi, mme ga a utlwise ditsébé tsa batho ba morafe.
O bua mafoko a a thata go tlhaloganngwa, le géné
ga a na dikgomo tse o ka dirang ka tS6né, a di ba
Supegetsa. Batho ba kgatlhwa ke dikgomo tsa ga-
go, mme ba gopola gore O di dueletse ka madi a
le mantsi.”

“Ke dirile jalo,” go bua Kgosi, “Mme di ntse
sentlé jaaka di ntse, ka Kits6 ya me ya go di baba-
Iéla sentlé. Ke tShwanetse gore ke bué jang le ba
ga etSho, gore ba tlé ba reetsé ?’

Rapula yo o botlhale a buéla kwa tlase, a re,
“Kgosi, O tShwanetse go nnaya kits86 ya gago. Ke
tla e kgabisa ka dipoléld, gore e tséné mo dipe-
dung tsa batho. Jalo ba tla duméla ba ba ba dira ;
lefatshe jotlhe ja gago le tlaa tlala dikgomo le di-
pitse le dintsa tse dintlé.”



TORO YA DIKGOMO TSE DI NONNENG

E rile ka letsatsi lengwe kgosi ya bitsa batho
ba y6né gore ba tlé go utlwa monna yo o botlhale
a bua. Ba tla ba rata, kagobo Rapula o na a itse go
bua sentlé. A éma a bua jaana.

“E rile bosigo ke robetse, ka bona dikgomo di
Supa tse di nonneng, le di Supa tse di bopameng ;
ka ithaya ka re, ke lora tor6 ya ga Faro. Ja-
lo ka lebéléla ka ba ka leta ka kgakgamald go bona
dikgomo tse di nonneng di mediwa ke tse di bopa-
mang. Allme moo, ga se ka ga dirafala. Ga dira-
fala kgakgamatSo e nngwe, dikgomo tsa simolola go
tSwa melomo. E naana e e mmele -0 masSwé ya
buisa e kgwébana e ntlé, ya re:

“Ngwana-wa-ga-mma, ke ka ntlha yang letlald
la gago le phatsima, le mmele wa gago o nonne jalo ?
O tShwanetse go bo O na le masi a mantlé !”

E kgwébana ya araba ya re, “Mong wa me ke
éné o tShwanetSweng ke masi a a siameng, ke a mo
naya ka go rata. Ga ke ise ke ke ke Swelwe ke epé
ya dinamane tsa me ;o re tlhékdméla thata.”

E kgwaripana ya re, “Re néwa bojang jo bosa
jo botala bo sa ntse bo le sbla, bo natefisitSwe ke
monywe. Ea re letsatsi le tlhaba dikgdor6 tsa ma-
raka a rona di bo di bulwa, basimane ba re ise
mahulong.”

E thamagana ya re, “Ga re tshabe malatsi a
re tipiwang ka oné. Badisa ba bondlo thata le rona ;
re tsamaya ka bonya re ntse re hula.”



Fa e utlwa jalo, kgomo e phatSwana e e bopa-
mang, e e marapd matona le dinaka tse di tShophe-
gileng, ya lela ka bohutsana, le dikgomo tse dingwe
tse di tShwanang nay0 tsa lela nay6. Moragd ga moo
ya re, “Ngwanaké yo monnye o Sule ka bofefo a sena
go tsenngwa mo tiping. Go no go le mariga moragd
ga leuba, jalo a bo a sa itekanéla mo nameng.”

Nngwe ya ditsala tsa yoné, e le tshétlhana, ya
oketsa ya re, “E, re bile re gatélélwa ka thata ka ma-
latsi a tipi, basimane ba re ba tla bediwa fa ba tla
lobaka lo fetile. Pelo ya me ea ne ekete e ka phatloga
mo lobakeng Iwa malatsi a a gotetseng, a bile a le
dithole.”

Kgomo e tShwaana, e e nonneng, ya botsa ka
bon6ld ya re, “Mme, ditsala tsa me, a ga lo otlwe
fa go le mariga 7’

“Qaai !” go bua kgomo e tilotsana, e e bopamang,
“ga go na bojang, kana re tla otlwa ka eng ?”

“Rona re otlwa ka lotlhaka Iwa mmidi ka
lobaka lotlhe Iwa mariga. Ea re masim6 a mong
wa rona a rojwa, lotlhaka lo isiwe gae ka di-
ngata-ngata, lo koelwe ka go kgotlhaganngwa. Mo-
tlha mongwe lo tsenngwa mo lehuting je letona, lo
gatwe thata. Rea tle re itumelele tird e, ka rea bo
re itse go re e tla nna dijo tsa rona mariga.”

“Lo segd jang ba lo kgorang jalo,” go bua
kgomo e tlhabana e e mokodue thata, e bile e le
p6tlana mo go tse dingwe tSotlhe. “Rona rea tle
re fiwe ditlh6tlha di se dintsi moragb ga thobé,
mme di bo di omile di bile di le thata.”



“Go Supa go re beng ba lona ga ba itse sepé,”
go araba kgomo e tubana e e mahura. “Mong wa
rona oa tle a reme lotlhaka Iwa mmidi ditshipi di
le tharo pele ga ditlhaka di butSwa, a lo rorele
kwa gae ka koloi. E re mmidi o butSwa, a o robe,
a tloge a re kgobokanyetse lotlhaka lwa 6né. Re lo
kgaogana le dipholo; le goné re bo re na le dij6
tse dingwe gapé. Gantsi rea tle re five mmidi 0 o
phatlotSweng o batlile go tlala mogopo.”

“ljo ! Mmidi o o phatlotSweng ka letsatsi le
letsatsi !” go bua dikgomo tse di bopamang. “Ga
se kgakgamatsd fa lo sisa, lo ntsha masSi a le ma-
ntsi. Gapé lo néwa eng go feta mo 7’

“Rea tle re fiwe boupe jwa marapd,” go araba
e khunwana e e nonneng. “Mo lesakeng ja rona
go na le letlole le re ka yang ra nna ra latSwa mo
go jéné fa re rata. Ke etse mong wa rona tlhokd
fa a le tlatsa maléba. O na a tShotse letSwai je le
magwata ka lekdpdkdpd, a le tlhakanya le mosidi
wa marapb, o le halofo ya selekanyd seo. A bolé-
Iéla modisa go re, re le dikgomo re batla letSwai.”

Kgomo ya ntlha e kgweébana ya lelala, ya re,
“Kgomo tsa mogolo ke lona, lo lebéga ekete lo
tthoka boupe jwa marap0 ka dintsho di le pedi tse
ditona ka letsatsi lengwe le lengwe. A lo ikutlwa
lo le bokoa ka ntlha ya mmopamé wa lona ?° TS$o-
tlhe tsa araba tsa re, “Ee;” sekgoropana sa kgomo
sa oketsa sa re, “Re le bararo re Swetdwe ke bana
ngbgbla, le e nngwe ya ditsala tsa rona e faretSwe,
ya Swa.l Nna t6ta le jaanong ke palélwa ke go



tSholetsa maoto a moragb. LetSwai ke 16né re le
tlhokang.”

Kgomo e e bopamang e e SwetSweng ke namane
ya yoné, ya ya kwa go nngwe ya dikgomo tse di no-
nneng, ya re, “Tsala ya me, ke utlwéla badisa ba lona
botlhoko. A ga ba kolobe thata, ba sitwa, ba ba ba
tShwarwa ke tlala fa ba phakéla ba tsamaya le lona ?’

“Nnyaa,” go bua kgomo e e bondl6. “Mohu-
magadi wa rona o botlhale féla jaaka monna wa
gagwé. O ba naya kgaméld e phuthilwe ka letlald
ja nku, ya re ba fitlha kwa bohulong, ba e khurumo-
lole, ba fitlhele e tletse bogObe jo bo moleld. Ba
nne fa fatshe ba sekamele letsatsi, ba je bogbbe ka
boitumélo.”

“Motse wa lona o segd jang I” go bua kgomo
e e bopamang; le ditsala tsa yoné tse thataro tsa
leléla godimo ka lehufa mo ke bileng ka tSoga mo
borokong.”

Lokgaphd lica kgébnvana (Kwa Kgatleng)



TUMELO E TSENA KWA GOO
TAUANA, 1

(PvIél6 e e latélang e e supa bobelokgale jwa tumélé jwa moruti wa
Mothoana, a tlhabantsha bontSho jwa tlh6légd mo lefatshing jeno.
Fa re ka bapisa dipopégd tse di teng gompieno, re ka gakgamaléla
kagiso le tSwélélopele tse di leretSweng ditShaba tsa Aferika ke babo-
ledi ba kgolol6 le tshiamd. Mokwadi wa mofoko a ke Moruti Khukhwi
Mogodi wa Mohurutshe, a kwaléla koranta ya Mahoko a Becwana
ka ngwaga tsa 1883 le 1888, pusd e ise e tle mo lefatshing.)

NGHABE, GOO TAUANA. 1882.

E rile ke tséna gbné batho ba ituméla thata
go mpona. Ka phuthéga nabbé ka kgwedi di le tha-
ro mo sekoleng, go le banna, le basadi, le makau,
le barweetsana, le banyana; botlhe, mongwe le
mongwe yo 0 ratang go tla, a tle féla. Rrajakwe
o na a fitlha ka kgwedi ya boné ; ra ba ruta jalo ka
kgwedi di le nné. Mo go l6né lobaka lo, go tsile
motho go twe Dilebanye go kopa molemd. Ka
botsa mosadi ka re, “Molembé o kae ?” Kgosi ya
boné ya utlwa leina jaana, mme ka e le motho yo o
ratang go tshameka bobe, a re, “A lo itse molemd o ?
Ke metse a tuméld, o tla re kgatsha ka 6né. Re tla
bo re le badumedi rotlhe fa re sena go kgatshiwa ka
o6né.” Go le Tsapd mo go bdné, ngwana wa ngaka
e kgolo ya motse ; mme rraagwé a Sule. Ené e ne e
le ngaka ya motse boemong jwa ga rraagwé, a bile a
nyetse mogatsa rraagwé le mogatsa mogolowé. A
tloga a éma a ya go nna mo kgorong a re, “Ke tla
re ke bdna metse a wéla motho wa ntlha, ke tshabe.”



Moragd ga mo, ga tséna loSo mo tlung ya me.
Ra bo re na le ngwana, mosimane a le ngwaga di
le nné. A bolawa ke tlhagala ka October 16. Ga
rea ka ra tlhaloganya lefoko ja gagwé je o na.a
le raya mmaagwé motlha mongwe a sa tshela. Ya
re mmaagwé a mmitsa a didimala féla, ekete ga
a utlwe. Kgantele a raya mmaagwé a re, “O nti-
rang, a bo ke se ngwana wa gago, ke le ngwana
wa ga Jesu.” A sena go Swa ra tlhatloga mo no-
keng ka kgwedi eo.

Moragd ga mo, ka ya kwa Mabéléapodi ka fi-
tlhéla Rrajakwe goné a na le Tom. Jaana ra ruta
Matserekhwa ka letsatsi ja Modimo féla. Ka ma-
latsi a mangwe re lekéla botshel6 jwa mebele re ne
ra bo senka féla fa re bo bbnang gbéné. Ra tsénwa
ke tlala ka lobaka lo. l.efa go ntse jalo, Modimo
wa re feméla, pula ya na thata kwa re géné, ra ja
moretlwa wa naga le motSwetSwejane.

Ra tSwa goné ra ya kwa pele, ra ataméla motse
wa kgosi nngwe go twe Untale, lefa e le Di-
bébé, ngaka e kgolo ya lefatshe. Ba re o ka dira
pula. Ba re o ka tlatsa dinoka ; le goné o ka thiba
pula go na, le go thiba dinoka go tlala. O ka bo-
laya ditlhare ka mere fa a rata. Batho ba lefatshe
jeo botlhe ba ikantse mo mononeng yoo, mme
ba mo kgéthéla dild tSotlhe tse di ratégang tsa boné
le tse di tSwang mo dichabeng. Ené a re, dilo tse
dintlé di tShwanetse go nna mo dikgosing tSosi,
eseng mo bathung botlhe. LetSholathébé kgosi ya
Batauana o na a mo kgéthéla. Le galé o na a le kwa



godimo ga gagwé, mme a réka pula féla le noka mo
go éné. Morafe oo o bidiwa Mampukusu.

E rile re ataméla motse wa gagwé dijo tsa rona
tsa bo di batlile go féla, nka re di fedile ; go ka
bonwa émére gongwe le halofo féla mo makoloing.
Ra bona motho a tSwa kwa motsing a I6pa gore
re mo kgéthélé, mme ra re, “Ga re na lekgéthd re
tsamaya ka lefoko ja Modimo féla.” “A lo na naj6?”
Ra re, “E, ke joné je re ka le go bolélélang.” A re,
“Lo se ka lwa ba Iwa le Supa mo kgosing, e ka tla
ya lo biféla; lo re lo batSomi gongwe bareki.” Ra
re, “Fa re sa Supe joné, go tla bo go sena sepé se re
ka se Supang.” Jaana a gakgamala a re, “Lo batho ba
ba ntseng jang ? Sebegwe 0 na a tla ka seld se,
mme kgosi ya se mo latlhisa: jaana e mo tsho-
tse sentlé féla ka o bolokile lokwald; le lona lo
diré jalo.” Ra gana lefoko je, ra re, “Ke joné je re
le tsamaetseng.” Jaana wa re Omanya. Jaana ra
adima koloi ya motSomi mongwe yo o na a na le
rona, ra ya gébné. Ra robala mo nokaneng go twe
Samatudu.

Gare ga bosigo ga feta Korinilius Laurens,
Leburu, a tSwa go réka dij6 mo motsing. A re,
“Kgosi e bogale thata kaga lona.” A ba a re, “Ke mo
tsamaile gantsi, mme ga ke ise ke mmone gopé a
ntse jaaka gompieno. O ntse esi féla, le batho ba
gagwé ga ba mo atamele ; le go bua, ga go bue opé.
O nkiditse go ya kwa go éné, a re ke nné kwa
kgakala. Ka nna goné ka lobaka foo. A itse go
mpotsa a re, ‘A ke wéna motho wa lokwald ?’ Ja-

ana ka mo ipoléléla. Ke sena go mo ipoléléla, a
nthaya sentlé féla jaaka galé a re, ‘Nnyaa, lona ba-
tSomi le bareki lo bagaetsho.” Lefa go ntse jalo
pelo ya gagwé e ntse féla kwa go lona féla ; a tlo-
ga a mpotsa a re, ‘Batho ba lokwal6 ba kae 7”7 Ka
re, ‘Ba kwa moragb ba etla.” A re, ‘Nyaya, ba se ka
ba tla kwano ; le nna ke na le dikwald.””



TUMELO E TSENA KWA GOO
TAUANA, 2

Fa re ya kwa goora Dibébé, ra bo re tlogetse
Batauana ba rata thutd sentlé féla. Fa re boya
gobné, ra fitlhéla ba theogile, go ka twe botlhe.
Go setse batho ba le bané. Tsapd re mo tlogetse
mafoko a Modimo a le mo go éné. Kwa moragb,
ba tloga ba ya kwa Gamangwato; mme ekete ba
se ka ba éla Mafoko a Modimo tlhoko, lefa e le go
leba tumélé e e goné. Ba kgatlhwa ke mekgwa ya
batho ba ba sa rateng Lefoko ja Modimo. E rile
batho ba senyéga jalo, Tsapd a inééla mo Moreneng
Jesu, mo ngwageng wa 1880. Bangwenyana le
b6né ba duméla; Maroping le ba bangwe. Ka
1881 ka bdéna fa batho ba oketséga, ka nna ka
phuthéga nab6 ka merapélé le ka dithutd ; ka bdna
ba tlhdafala thata. Jaana ra tséna féla mo motsing
mo dikgotleng ra abalana ka t56né. Ra boléléla batho
Bogosi jwa Modimo. Batho ba duméla thata ka
ngwaga 0o. Le kgosi ya boné ya inééla mo go Jesu ;
le mogatsé le mmaagwé le béné ba inééla, le Makoba
mangwe le Masarwa mangwenyana.

Batauana ba ne ba wetse bobe mo go bolayeng
batho ba se na molato o o tShwanetseng polad; ba
ba bolaya ka sengwenyana féla se se ka ba betisang
pelo. Ba ne ba tShwenya batlhanka thata. Gapé
batlhanka mo polaong tse, le mo loSung féla, ba ne
ba sa fitthwe—marapd a bdné, le jaana, a sa le goné.
Gapé ba ne ba ba rekisa jaaka dilényana féla.



Gompieno kgosi Moremi o khutlisitse dilo tse,
ebong go bolaya batho le go ba rekisa. Batho
boné ba fetola kgosi ba re, Le wéna O rekile ka
boné. Jalo kgosi ya ntsha dikgomo di le pedi ya
golola batho bao, gore batho ba ba rekilweng ba
itsé go boéla kwa ba rekilweng géné. Mme batho
ba le bantsi ga ba itumele.

Ke goné ka moo bogale joo bo no bo ntSogéla,
ba nkdmanya thata. Ba ba ba rata go tShosa ba
bangwe, ba ba aketsa ba re, “Re mmeditse, moruti
wa lona, re fitlhetse a ntse dipadi tsa dithupa tsa
Bakwena.” E bile ba re, gold kwa ga boné ke go
ile ka go tshaba Bakwena. Motho mongwe wa Mo-
kwena 0 na a etetse goné, a ba raya a re, “Fa lo sa
ntse lo ithuta dikwald, lo ithuta se se tlhobogilweng;
kwa Mokwena di latlhilwe.” Ba ne ba tloga ba
tShwenya badumedi ka lobaka lo, ba ba sekisa.
Ga tSoga bangwe ba ba reng, “Ke nna Tiabolo, kea
kgarakgatséga, ke batla ba me.” Bangwe ba re,
“Ke rona diphiri tse di gagolang.” Bangwe ba tsha-
ba, ba ya go aga go sele. Lobaka lo lo boSula Iwa
ya kwa pele. Mme molemo le 6né wa gola, wa bapa
najo. Batho ba se ka ba leba sepé mo, ba duméla
féla mo Mmoloking wa boéné. Batho le gompieno
ba nkébmanya fa ba rata, ba re ke senya motse wa
boné; ba re o ntse diphatlhaphatlha, o le dikgé-
rokgoro.



NGHABE, GOO TAUANA
September 14, 1888.

Re bona boheitane jo bogolo thata mo motsing
wa ga Moremi, le tiréld ya Moréna e féla e nyatsé-
ga thata. Mme bogolo e nyadiwa ke b6né ba ba
kileng ba nna badumedi. Mongwe wa boné o kile
a golégéla lelata ja mosadi mo mogatleng wa pitse,
a betsa pitse, ya siana ka éné. Molato wa lelata
e ne e le go re le ngwegetse kwa letlotleng kwa
batlhanka botlhe ba ntseng ba ngwégéla goné, ka
ba tlhaélwa ke dij6é kwa Nokaneng, ka e le motse
0 moSa. Mogolowé motho yo, le éné, o bolaile
Mosarwa wa gagwé. Molato wa Mosarwa ke go
re, mong a boné o tsaya Masarwa bobe, o tlhaola
ba bantlé e nné ba gagwé, etSwa a na le mosadi
wa segagab6 kwa gae. Mosarwa yo o0 tserweng
ke monna yo, a ratana le Mosarwa ka éné, ba
tshaba mmdégd, ba nna mo nageng. Mme monna
yo a ba bbna, a sega Mosarwa yo wa monna di-
tsébé, le nama tsa ditlhaya tsa Iépéléla ; a tlhatlhéla
mosidi mo tlhobolong, a mo hula ka 6né lepele ka
boleele, ga tsamaya a Swa ka bonya, a utlwile bo-
tlhoko jo bogolo.

Mosadi mongwe o0 belege bana ba mafatlha,
jalo batsadi ba bana ba laola go bolaya yo mo-
ngwe. Mongwe wa rona, Kgerethwa, a ganetsa
polab e, mme ya ne ekete ba mo utlwa; lefa go
ntse jalo ba mmolaya ka bol6tsana. Ka 16né lo-
baka loo ka l0pa kgosi gore e nnéé botlhe ba ba
tshwanélang gore ba bolawé jalo. Kgosi ya se ka ya



duméla, ya se ka ya gana; ga nna féla. Mosadi mo-
mongwe o tlhotse malatsi a le mararo a sena go
béléga, a Swa ka ja boné: ngwana a ntse sentlé
féla a se na bokoa bopé. Rraa mosadi yo o Suleng,
le mogatsé, le ngwana yo motona wa monna, ba
laola gore ngwana a tsenngwé le mmagwé mo lehu-
ting. Ga twe, a thélélwé, a ntse a bba-bba. Mo-
ngwé wa rona, Dilebanye, a utlwa tir6 e, a e
ganetsa. Mme ba gana pele, kwa moragd ba mo
mo naya, ba re a tSwé wa gagwé féla a mo
ikgodisetsé.  Gompieno ngwana 0 mo go Tsapo,
o otlwa ke rona phuthégd ya Modimo féla.
Ka ditumedisé tse di kgolo.
Lo re gakologelweng.
Wa lona, Khukhwi.

Baikepi ba tle ba tshabe go sa khukhele opé ; mme

basiami ba pelokgale jaaka tau.
Diane 28 : 1

LORATO LWA GA SAMSON

(Baatlhodi 16)

Ana O segatlhaméla-masisi jang, Loratd !
Fa diganka tse dikgolo di go 6béla tlhdgo,
O kokobeletsa le nare tse dikgolo tlhatshe ;
Fa le morwa Manoa O bo O mmeile fatShe.

E ne e le mogaka, e le maila-go-kgotlwa,
E se diangwa, a kakélwa a itlhaolélwa ;
Ga twe le tau o0 na a e tlhola ka masSetla,
A sa e sisimoge go e tShwara ka diatla.

O kile a tlhasélwa ke dira di sa mo itse,
Di Solofetse go mo tShwara a sa itebetse ;
Tsa itthdma ke pdtsane, o ka golégwa ka thapd
A di tShwara ka mabetd-a-pelo, tsa ipobna phos$é.

A ba kgogogéla jaaka tilodi ya magaga,

Ba phatlalala, go se monate gare ga naga.
A ba kgémétha ka tShaka ya tlhaa lwa esela,
Naga ya penologa merapatshe ya direpa.

Majé a gwasisa sekgajaja sa pokolélo,

Go leba mogale, mmoi a nyéréga marapd.
Marap6 a b6né a aga a kgabisitse naga,
Gaa ja lenong le seboko sa ba sa ntshéga.

Ga feta dingwaga, banna ba tSwetse tlhabané,
E re go e umakediwa féla, ba ile bordko.

Ga tsamaya ngwanyana wa mosetsana, Delila.
A mo itshokéla ka natla, a ba a tla a inééla.



Samson a ipbna a setse a mo kaetse moriri,
A o tsenya logare, thata ya khutléla ruri;
Banna ba fitlhéla a kgwabofetse jaaka tlhware
Ba se tsenya diatla, Sethubaki, ba iketlile.

A feta a gogwagbgwa féla jaaka kojana ;
A ineetse atleng tsa baba jaaka kdnyana;
Mogalagala 0 mogolo, Samson morwa Manoa !
Ga lebalwa mal6ba di gangwa di sa tlhapélwa.

A kgobokanetSwe ke bontsi jo bo dimokanyang,
Nona, ka tshadi, ka nyana, le ka ba ba anyang ;
Baréna ba Filistia le ka batlhanka ba tla :
Le go sala opé, lefa e le yo mongwe féla.

Pina tsa boné tsa tlhabakana, go tshégwa thata,
Go tshéga motho, a ba a itatlha ka motlhana;
A tshégatshéga Delila wa moratwa wa gagweé,
Lo tShotse sekgele loratd lole, lo e seng 10né.

Ka Modimo o sa latlhe yo o ikgakologélwang,
A o0 bitsa, wa araba, mota tsa menogéla teng.
Ga ba ga tuulala, go se sepé se rokgonyégang
Motse wa ya seribe, ga tlhokwa le yo ba bolang.

Ratd lo e seng 16né lo gaisa moleld6 wa maru,
Ratd lwa boldtsana ke legala je le hubidu ;

Lo gokaganya bana ba motho ka meriri,

Lo kgaoganya rra le ngwana, monna le mosadi.

Ntlo le dikhumé ke boSwa jo bo tSwang mo go borra
batho; mme mosadi yo o bonokopela ke néd ya Modimo.
Diane 19 : 14



Ils

MARANGRANG, 1

LEKOLWANE LE LE THATA

E rile bogologolo ga tsalwa mosimane kwa
dithabeng tsa Leolo. O na a sa fapaane le bana ba
bangwe; e ne e se ngwana a le esi wa ga rraagwe,
0 na a na le mogolowé le bomonnawé. O na a
disa dikgomo tsa ga gabd le basimane ba bangwe.
E ne e le mosimane yo o tlhaga, a le maoto a bofe-
fé go taboga, a tShwere lobeld a sia basimane botlhe
ba thaka tsa gagwé le ba bagolwane mo go éna.
A tShwere khui, le gbna a se mofosi. Leina ja mo-
simane yoo, 0 ne a bidiwa Marangrang.

Fa basimane ba ile go bolaya dinbnyane, Marang-
rang o na a tla a tle a bolaile dinbnyane go ba gaisa ;
fa ba ile letShold o na a tla a tle a bolaile diph6lo-
gol6é tse di fetang tsa botlhe.

A gola a nna lekau je le nonofileng; go gola
ga gagwé o ne a feta maoto a marataro, a godile a
tlogetse phoka. A le montlé seémo le sefatlhdgd sa
gagwé, a tShwanélwa ke bogosi; mme e ne e se wa
losika Ilwa bogosi, e le motho féla. Diphare tsa ga-
gwé di le sepapetla, diphotongwane tsa gagweé ekete
go tsentSwe ditshilwana fa di ikhunne. Lobelb
Iwa gagwé ekete lwa ntShe yo motona—fa go ilwe
letShol6 batho ba ikantse éna. A itse go kolopa
molamu le lerumd, a le marbka. A nna lekau je le
tlotlégang mo gare ga setShaba sa ga gabo.

Kwa ntlheng ya Bokwene jwa thaba ya Leolo
go ne go agile dikgosi tse pedi. Maina a tS6na ke a,



Seubulane-a-masa, la Phatane-a-masa, e ne e |le
batho ba le bangwe féla. Phatane o ne a Iwéla bogosi
le mogolowé Seubulane.

Marangrang ka bonatla jwa gagwé a nyala
morwadia kgosi Seubulane. Seubulane e ne e le
kgosi e e sa tlhokomeleng thata. Fa a sena go
nyalélwa ke Marangrang a baya ditaba le ditshékd
tSotlhe tsa lekgotla mo maruding a mogwé wa ga-
gwé. Marangrang a busa setShaba sa ga mogwa-
gwadié. A atlhola melato yotlhe, mme e re a sena
go atlhola a ye a bolelele mogwagwadié ka mo a
atlhotseng ka gona. Kgosi e ne e sa kake ya bua
sepé fa e se go duméla féla se mogwé a se dirileng.
SetShaba sa mo ituméléla thata mo dikatlholong tsa
gagwé, le ka mo o tShwereng setShaba ka géna.

Fa dira di tSwa di ya ntweng, di ne di étélélwa
ke Marangrang pele. E ne e le éna motShwari wa
pheko tsa ntwa, le pheko tsa bogosi. SetShaba se
ne se tlwaetse bogosi jwa gagwé ka mo o tShwe-
reng setShaba ka gobna.

Ka nakd eo, Moselekatsi kgosi ya Mazulu o
ne a thuba ditShaba tsa BatSwana mo lefatshing
jotlhe ja Transvaal le Bechuanaland. @ Motse wa
moSata, Mosega, wa ga Moselekatsi, o ne o le kwa
lefatshing je gompieno ba reng ke Magaliesberg,
gaufi le Rustenburg.

Moselekatsi a roméla dira tsa gagwé go ya kwa
Bopedi, go ya go lwantsha Bapedi. Dira tsa gagwé
tsa phatlalatsa metse ya Bapedi, tsa bolaya dikgosi
le dikgbsana tse dintsi tsa Bapedi, le batho botlhe



ba ba neng ba agile ka ntlha ya bophirima-tsatsi
jwa thaba ya Leolo. Bontsi jwa batho ba siéla kwa
Borbka. Mo gare ga batho ba ba neng ba sietse
kwa Boroka, go no go le lekau je le bidiwang Sekwa-
ti. Sekwati ke éna rraagwé Sekhukhune wa ntlha.

Dira tsa Mazulu di ne di se ka tsa palama
thaba ya Leolo kwa go agileng bo Marangrang.
Ka moragb ga moo, bogosi jwa Bapedi bo ne bo
fokola thata, mme bogosi jwa Bakone ba ba agileng
mo thabeng ya Leolo, jwa simolola go gola. Seubu-
lane le Phatane e ne e le dikgosi tsa Bakone.

DIKGOSI DIA LWA

Ka nak6 nngwe ba ne ba ya letShold le batho
ba bobna. LetShold ja tSwa e sale ka mmamoso.
Ka letsatsi jeo letSholo ja bolaya diph6logold di le
dintsi; e rile le sena go kdpana, ba dula fatshe
go besa dinama. E rile dinama di sa besitSwe, Pha-
tane a raya Seubulane a re, “Ga u mphete ka bo-
gale.” “Fa go ntse jalo, fa ke sa go fete ka bo-
gale, tsaya marumd a gago, re tlhabané,” go bua
Seubulane.

Jaanong ba laola gore dira tSotlhe tsa ga Se-
ubulane le Phatane di dulé fatshe, dikgosi di tla
Iwana gore go bénwé yo o tla fenngwang. Dikgosi
tsa tsaya marumé a tSona, tsa simolola go Iwa-
na. “G-g-g-gi,” ke modumd wa marumé a bbdna
a tséna mo dihubeng tsa bona tSoopedi ka nakd
e le nngwe. “Khirikhiri, Khirikhiri,” ke modumo
wa maoto a béna fa ba gatéléla marumé a bdna



mo dihubeng tsa bbna, mongwe le mongwe a le-
kéla phenyo. Batho bbna ba Sebile go re yo o bo-
élang kwa moragb ke ofe. Mme go se na opé,
mongwe le mongwe wa bbona a gateletse lerumd
ja gagwé go tséna mo sehubeng sa yo mongwe.
Mme e rile ba ntse ba gateletse jalo ga utlwala
“pirigi,” dikgosi tSoopedi di wa ka nakd e le nngwe,
di Sule.

E rile dikgosi di sena go Swa, Marangrang a
éma a re, “Dikgosi di Sule, janong kgosi ke mang
fa re le fa?” Morafe wa didimala. “Ga go sa le
kgosi epé fa, fa e se nna?’ Jaanong Marang-
rang a raya mogolowé a re, “Ga ke Iwele bogosi
jwa lwapa leetsho, ke Iwéla bogosi jwa bogwé jwa
me. Fa e le gore le wéna O tla rata go ntwantsha,
tsaya jaanong marumd ke a, re tlhabané.” Mogo-
lowé a re, “Nna ga ke na sepé le bogosi.” Batho
botlhe ba ne ba mmoifa, ka gonne e ne e le motho
yo o nonofileng, e le seganka. Ke gona morafe wa
duméla gore Marangrang e nné éna Kkgosi.

Ke gbna a roméla motho kwa gae go ya Qo
latola dikgosi go re di Sule. A mmoléléla a re,
“Tsamaya, O latolé dikgosi ; gapé O bolélélé basadi
ba dikgosi le batho botlhe gore ba lelé ba fetsé se-
lelo ke sa ntse ke le kwano; mme e re ke goroga kwa
gae, go lelé megolokwane féla, ba re, kgosi ea goréga.”

Morag6b ga malatsi a mabedi, Marangrang a
ya kwa gae, setShaba sa tSwa sa mo kgatlhantsha,
sa letsa megolokwane, sa mo amogéla go re ke kgosi
ya S0na.



Lokgaphd Iwa bodilé— Tlhako ya pitse (Serowe)
MARANGRANG, 2

KGOSI MARANGRANG

E rile a sena go gbérdga kwa gae, a €pa pitsd
e kgolo ya setShaba, a laletsa batho botlhe gore
ba tlé pitSong. Ga phuthéga bontsi jo bogolo.
Marangrang a éma mo pitSong, a boléléla batho
kafa dikgosi di Suleng ka teng, a re, “Dikgosi di
Sule, go fedile kaga tS6na; jaanong ga go tlhole
go le kgosi epé fa e se nna.” SetShaba sa nesa
pula. “Loa itse, le fa mogwagwadiaké a sa tshedile,
e ne e ntse e le nna ke laolang. Ga go na
opé fa, yo o ka tShwarang bogosi, fa e .se nna.
Fa e le gore go na le yo o ratang go Iwéla bo-
gosi, a a émé, a tseyé marumd a gagweé, re lwané.
Setuld sa bogosi se tla tséwa ke yo o marapd a a
thata.” SetShaba sa re, “O kgosi, morwaa Marang-
rang ; Pula ! Pula ! Pula !’

Go ne go na le batho ba bangwe ba ba neng




ba sa rate fa a tsaya bogosi, mme ba tshaba go bua,
ka gonne e ne e le seganka, e le loSo-lo-dihwang,
a le bogale, gapé a itse go kolopa lerumd, a tShwere
khui e e boitshégang. Ba ba neng ba sa mo rate,
ba nna ba séba ba re, Marangrang o lekile dikgosi
ka dipheko gore di lwané, gore a tlé a boné bogosi.
Ba re, “Seubulane o na a dira maswé, a ba a Swe-
tsa, ka go mo duméléla go tShwara dipheko tsa
bogosi le dipheko tsa ntwa, le melek6 e megolo.
Janong o lekile dikgosi gore di bolayané kwa na-
geng gore a tlé a bdné bogosi.”

Marangrang a tlhdma matona le dikala tsa ga-
gwé. A ntsha dira gore di yé go tlhaséla metse e
e gaufi. Dira tsa étélélwa ke éna pele. Gongwe
le gongwe mo dira tsa gagwé di ileng gobna, tsa
fenya, tsa thopa dikgomo di le dintsi. Dira tsa
gagwé tsa fenya metse yotlhe e e mo tikologong
ya naga ya Bopedi, go tsamaya batho botlhe ba mo
amogéla go nna kgosi ya boOna e kgolo. Bogosi
jwa gagwé jwa nonofa.

BOFEREFERE JWA GA SEKWATI

Ka nako eo Sekwati o ne a le kwa Bordka, a
tshabile dira tsa ga Moselekatsi. Sekwati a utlwéla
go re bomogolowé botlhe ba Sule, bogosi jwa Ba-
pedi bo lebanye le éna. Ke gbna a boéla kwa
Bopedi a fitlhéla kgosi e kgolo mo lefatshing jeo
e le Marangrang. Sekwati a re a fitlha a $€baSéba
a bona go re ga a na se o ka se dirang, ke gona le
éna a inééla mo go éna ; le mordérd a sa ntse a dira



leand le a ka mo tlhasélang ka jona. A bo6na go re
go mo lwantsha ka marumd, ga a kake a kgona.

Ke gbna a roméla monna yo o bidiwang Ma-
matshiri, a tShwere dipheko tse di thata, bomokgo-
bamarapd le molwaodutse. Mamatshiri a ya go goroga
kwa go Marangrang a tShwere pheko tseo. A fitlha
a mo abéla dimpho tse di tSwang kwa go Sekwati, di
baakantSwe ka dipheko tseo, gore di mo kgébé marap0.

Mamatshiri € ne e le motho yo botlhale thata,
a itse go bua sentlé. Gapé re utlwa go re fa ba
le kwa Borbka, Mamatshiri ke éna yo o falodisitseng
Sekwati mo babeng ba gagwé. E rile fa a fitlha
gbna Mamatshiri a itira Susu gore a tlé a kgbné go
utlwa ditshébé tSotlhe. Re utlwa gore ka nakd nngwe
baba ba bbna ba ne ba réra go ba bolaya. Ga bu-
iwa féla fa pele ga Mamatshiri ka go Soloféla gore
ga a utlwe, ke SuSu. Mme e rile maitseboya a ba
tlang go bolawa ka 6na, a boléléla bo Sekwati gore
ba sié fa go sena go rbébalwa. Ka mokgwa 0 o
ntseng jalo ba bbna go falola ka botlhale jwa gagweé.

Kala e tonna ya ga Marangrang e ne e le
Kgobisa, e ne e le monna yo o bogale mo ntweng,
a sa boife sepé, e le motlhabani wa marumé tota.
DitShaba tSotlhe tse di agileng kwa Bopedi di ne
di ntshetsa Marangrang “dib&gd,” lokgesd .:— me-
phatd e ya phatSheng; e le kgosi tota. Gapé e ne e
e le motho yo o bosilo, a ka nna a bolaya batho ba
le bantsi a sa kgathale.

Mamatshiri fa a boya a fitlha a boléléla Sekwati
a re, “Ke baakantse ka mo o ntaeditseng ka gona;



dipheko tSotlhe ke di dirisitse ka tShwanéld.” Ka go di
duméla, ba nna le tSholoféld go re di tla ba fenyetsa.

Marangrang le Kgobisa, ka go natefélélwa ke
go fenya metse yotlhe, jaanong ba réra go ya go
tlhaséla setShaba sa ga Mphatlhéla. Ke gbna Se-
kwati a roméla molaetsa kwa go Mphatlhéla go re,
nényane ya me ke eo, ke setse ke e tlhobile diphafa.
Ka go rialo, o na a re, dipheko tsa gagwé di mo
kgobile marapd, ga a kake a fenya. Se se gakga-
matsang ke se, ka gonne ba duméla dipheko, ma-
ntSwe a ga Sekwati a naya bo Mphatlhéla thata go
Iwantsha Marangrang.

MARANGRANG OA FENNGWA

Dira tsa kgabaganya noka ya Lepelele, tsa leba
ga Mphatlhéla. Mme e rile ba ise ba fitlhe gbna,
ba kdpana le mophatd o e leng géna o tSwang go
bolola. Ba tlhabana ka lobaka lo lo leele, mme e
rile moragb dira tsa ga Mphatlhéla tsa fenya tsa
ga Marangrang. Kgobisa a sia le batho ba bangwe
a tlhabilwe, Marangrang a tséna a itShuba mo se-
kgweng, le éné a tlhabilwe. Ba mmona, ba ya go
mo lwantsha. Re utlwa go re ba ne ba tShwara bo-
thata go mmolaya, a batla go ba tlhola a ntse a le
esi. E ne e tle e re fa a kgogoga mo sekgweng, a
bo a réma motho ka selépé, a tlhaba motho ka le-
rumd. E rile e setse e le bogologolo ya nna géna
ba mmolayang, mme éna a bolaile batho ba le bantsi.

Kala ya gagwé Kgobisa, éna a falola. E rile
ka lotlatlana ba fitlha kwa ga-Moloi. Kgobisa a



ipaya jaaka ekete o romilwe ke mong wa gagwé go
tla go ntshisa lekgéth6. A boléla go re kgosi Ma-
rangrang a re, ba mo abélé dimphd. Ka gonne
Marangrang o ne a boitshéga, ba di ntsha ka bonako.

Kgobisa le batho ba gagwé ba baakanyediwa
ntlo ya bordbaldé. Ga ntshiwa lelata go ya go robala
nabd ; lelata leo, leina ja gagwé e ne e le Ntshelane.
E rile bosigo Ntshelane a ipaya jaaka ekete o thu-
lametse, jalo a utlwa ba boléla go re ba fentSwe
ke ba ga Mphatlhéla, Marangrang o bolailwe ; gapé
a bona dinthd mo maotong a bodna, a duméla ka
botlald go re batho ba ba fentSwe.

Ntshelane a ipaya jaaka ekete oa gadikéga,
mala a gagwé a mo tabogisa, ke gona a tSwéla kwa
ntlé. A tabogéla kwa banneng, a ba boléléla go re
ba fentSwe ke ba ga Mphatlhéla, Marangrang le
éna o bolailwe. “A re ba bolayeng,” ga bua Ntshe-
lane, “batho ba, ga ba tlhole ba na le thata, a re ba
bolayeng.” Mme batho ba gana, ba se ka ba
duméla se se bolélwang ke Ntshelane; ba re o rata
go ba bolaisa Marangrang.

E rile e sale makuku, ka mahube a banna,
Kgobisa le batho ba gagwé ba gatoga dilad, ba tlha-
nola diréthé, ba itewa ke ditshikar6. Ba lemoga
go re fa letsatsi le ka ba tlhabéla fa, batho ba tla
bona dinthd mo go béna, ba bdna go re ke boammaa-
ruri ba fentSwe.

E rile ka moS6 banna ba tlhatlhoba ntlo e ba

neng ba robetse mo go yobna, ba fitlhéla madi mo
diphateng tse ba neng ba di aletSwe; ke gona ba



duméla Ntshelane go re o na a boléla boammaaruri.
Ke gbna mophaté wa ba latéla, wa ba tShwara mo
tseleng, wa ba bolaya. Ka nakd eo Sekwati a bo
a setse a utlwetse go re Marangrang o fentSwe, ke
gbna a ntsha dira go ya go tlhaséla motse wa ga
Marangrang. Motse wa gagwé wa tShubjwa ka
molel6, dikgomo tsa gagwé tsa thopiwa, bogosi jwa
gagwé jwa féla.

Re utlwa gore tau-tona Marangrang, e ne e
re fa a iphaka, a re .—

“Ke nna Marangrang,
Tsela di maéto ;

Ke mongwé wa Phatlha,
Manyala a tlhala,
Mogatsa Mantsikana
Mosetsana Phatlha.”



SEBEGWA SA MADI

Go kile ga bo gole monna mongwe a na le
mosadi wa gagwé. Ba ne ba se na lorué lopé; ba
ne ba tshela ka tird ya diatla.

E rile motlha mongwe monna yo a rufélwa
go dira mo tseleng ya setShutShumakgale, koloi ya
moleld, e ea reng e tsamaya, e re “Ke gata fa, go
re tobé ; ke gata fa, go re tébé !”

Mo lobakeng lwa a ntse a tshegeditse tird le
badiri ka éné, a tShogana ka a béna mophuthényana
mo matsamaelong a terena. A o tlhdma matlhd.
A kobonya bangwe ka éné, a o inaméla, a o tsaya.
A Swaetséga ka bokukuntShwana, a o kukumere. A
tSwa a tsamaya a se na mokgwasa, a nonoéla, a iti-
ketsa ka ditlhare. A 3éba kwa le kwa, a itse go bo-
folola mophuthé. E rile a bbna loSaba Iwa madi,
a garoga pelo, a ba a itsheséla. A tloga a fitlha tShaba
eo ya madi, a boéla tirong, a ntse a tshégéla mo
teng ka boitumélé.

Lobaka Iwa go lesa tird Iwa tla ka nak6é ya bo-
tthano mo tShokologong. A ya go epolola madi a
ya na0d legaeng la gagwé. Ya re mosadi a mmona,
a re, “Goa bo go kgongwa-kgongwa go kakamerwe
eng 77 Wa monna a mmiletsa fa thokd, a mo raya
are, “A ko O boné lesegd le le re wetseng I” O
rile mosadi a tadinya a bona tShaba ya madi, a kga-
ola ka mogolokwane, a re, “Kgajululu '’ Wa mo-
nna a mo kgaleméla, a re, “Heéla tlhé, O re tu;
kana O re biletsa di-etla-di-éma !”



“Ha, ha, ha, heia! Ke raya monna wa me
ruri 1”

“Aitse mma, ke thwetse madi ke a: mme
a mmutla o se tSwe madi !”

“A ruri ke fitlhile ? A ke tla ba ke apare tSale
wa sekgantShwana yo o bidiwang ‘thibogéla-mmago,’
ka ke ntse ke ipofile-pofile ka yo o bidiwang ‘nywa-
nywabe I’ Ke tla ne ke sale ke kubuga ke ya go
réka mosese o o bidiwang ‘tlhokisa-boroké I" Rra
he, ke batla go lala ke laletse ka bordthé jo bo nga-
miwang ka mahura, le go bo fetisa ka tee !”

Kgantele, ka monna a itse mosadi wa gagwé
a sa tshole ka tlhaa, a mo logéla maan6. A bitsa
mosadi, ba ya go épéla khumd ya boné ya madi
kwa nageng. Ba sena go e épéla sentlé, ba itse
go boéla gae. Mosadi éné a inééla go baakanya
se ba tla lalélang ka 36né, wa monna éné a re o ya
go thaa phologotSwana kwa nageng segautShwane.
Jalo a tsaya tshipi e e tShwarang dibatana, a ba a
tsaya sekgoge sa ditlhapi se o ntseng a tShwara di-
tlhapi ka 36né mo nokeng, a se hunéléla mogala, a
tsamaya.

Fa a le kwa nageng, a thaa tshipi; a ba a kapa
tsienyane a e phololetsa ka 306né sekgoge, a se
latlhéla mo metsing mo nokeng, a gokéléla mogala
mo kaleng ya setlhatshana. A boéla kwa gae ka
lotlatlana.

Ka makuku monna a phakéla, a tSwa ka go
ngongwaéla, a ya go tlhdla se se tShwerweng. A
rakantshiwa ke go bona kopd ya mmutla ; a o bolaya



ka molamu o a ne a o tShotse, a itse go o thaolola.
Go tSweng foo a itlhaganéléla kwa nokeng, a fitlhéla
sekgoge se tShwere tlhapinyana. A ntsha sekgoge
mo leganong ja tlhapi, jalo sekgoge a se kgoge-
disa mmutla, a o latlhéla mo nokeng. A sena go
dira jalo, a tsaya tlhapi a boéla kwa moragb kwa o
na a bona mmutla teng, jalo tlhapi y6né a e tShwa-
risisa tshipi. Ke gbné monna a ya go epolola madi,
a tsenya tshilo ya lentSwé mo teng mo boemong
jwa madi; madi 6né a ya go a épéla go sele. Fa a
sena go Swetsa jalo, a boéla gae, go sa ntse go robetSwe.

E rile bo sena go sa, monna a raya mosadi a
re, “A re yé go tlhGla se se tShwerweng.” Ba tsa-
maya mmogd, mosadi a feta a gakgamaléla tlhapi
go tShwarélwa ke tshipi kwa nageng. Go tSweng
foo, ba fetéla kwa nokeng. Gapé, mosadi a gakga-
maléla mmutla go tShwarélwa ke sekgoge mo me-
tsing. Ba boéla gae, mosadi a tShwerwe ke kgakge.
Kgantele moragb ga moo, wa monna a tlogéla mo-
sadi, a ya tirong ya malatsi.

Ga fitlha lobaka lo madi a senkegileng ka 16né.
Ga latéléelwa monahune o o utlwetseng ka mosadi.
Barongwa ba mmus$d ba tla mo mosading. A ba
boléléla fa a sa kake a bua sepé ka wa monna a se-
y6. Barongwa ba tsitsiboga, ba thaakanya ditsébé.

Monna le mosadi ba tShwarwa, ba isiwa le-
kgotleng ja pu$6. Mosadi a boléla, wa monna a
latola, a re, mosadi wa gagwé o motlhofo mo mo-
gopolong, o ntse a l6ra dild di sele féla. Mosadi
a ya go Supa kwa ba epetseng madi teng. Ga epo-



lolwa, ga fitlhélwa tshidikwe ya lentSwé, madi a
sey6. Tshékd ya ya go tshegéla gapé. Wa monna
a botsa mosadi se e rileng ba ile go tlhdla tshipi a
se bdona. Mosadi a boléla fa ba fitlhetse tlhapi e
tShwerwe ke tshipi, le mmutla o tShwerwe ke se-
kgoge sa ditlhapi mo nokeng. Wa monna a Supa
ka botlal6 fa mosadi wa gagwé a sa itekanéla mo
tlhaloganyong, le go re mafoko a gagwé ga a tShwa-
néla go amogélwa e le 6né. Lekgotla la bdna ka
sekai se se ipoletSweng ke mosadi, a se bodiwa ke
monna, fa ruri a sa itekanéla mo tlhaloganyong.
Monna a tlhékwa molato, a lesiwa a tsamaya. Ka
meipeld e megolo, a tsamaya, a ntse a ipbka a re,
“Tlhégd ya monna maand !”
Poléld ke eo : mme dipotsé ke tse, go ka araba
mang ?
1. A monna yo o thwetseng madi o dirile sentlé
gongwe nnyaa ?
Fa a ka bo a le modumedi o ko a dirileng ?
3. Fa mosadi wa gagwé a ka bo a le modumedi,
éné o na a tShwanetse go dirang ?
4. Ke eng fa motho a ka tShwara molato ka go
ipha sengwe se se ntseng jalo se o se begileng ?
5 Boléla molad wa SetSwana wa matiméla, le
molab wa Sekgoa wa dild tse di thwalwang.
6. Se se diranang le lesegd le boituméld le kagisé
mo bathung, ke eng, a ke go 6baméla melad
gongwe go itaola féla kafa motho a ka ratang
ka teng ?

ro



MABOKO A SETSWANA

SeSeng seno, go ketefaléla MotSwana a ba a
sitwa ke pud, fa a leka go Supetsa bana ba SetSwana
gore pud ya boné e tletse sentlé go boléla maiku-
tl6 le mogopol6 wa motho ka botlal6. BotSwerere
jotlhe jwa pud ya SetSwana bo mo mabokong a di-
kgosi le bagale ba marumbé—Ilefa mabokd ao a
ka tséna ka kéma gongwe a bdkwa.

Ka segologolo sa pele e ne ya re fa go no ga
bololwa ntwa, bagale ba ba ne ba bolaya baba ba
fitthe ba bokwe kwa gae. Motlhaopé go bolole le-
tShol6, mme e re mogale yo o ka bolayang sebata
se se etsang nkwé gongwe tau, a bokwe ka ‘maina
a bogale.” Go diréla gore lebokd ja gagwé le se ka
ja senngwa ka go okediwa ka metSwenekana gongwe
ka tebal6 ya mantSwe mangwe, mogale yo o ntseng



jalo, kgotsa mmoki, a tlhophe a rulaganye ka bo-
thakga mantSwe a a bakang tird e e ntseng jaana,
ka pub6 e e e tShwanetseng. Gongwe motlhabeletsi
a tlhabe pina, ba bangwe ba mo dumele, e tshegele
e binwe ‘kgabo ya mmu e be e tShware magakgala.’
Ka mokgwa o o ntseng jaana, bogolo thata ka pina,
lebdkd ja mogale le se ke le lebalwe, gongwe le
tsenngwe tShetlana dingwe tse di sa siamang.

Go boénala go re moragd balokoje le digakgale
tsa pub tsa tSwa baboki ba dikgosi le bagale ba ma-
rumo6 ; mme he, go bdka mogale gongwe kgosi, ga
tSwa tir6 ya matlétldé e e tSwélwang ke ‘kgomo ya
maina.’

Baboki ba tSholetsa pu6 ya mab0kd, ya tSwa
pub e e nang le moele wa yéné o o retelélang batho
ba bangwe, mme e kgatlha e nateféla bareetsi. E
rile Baruti ba Lefoko ja Modimo ba tséna mo
tShabeng tsa SetSwana ba fitlhéla mab6koé le di-
fela e le morati wa pud o o no o setse o tthomame
sentlé. Go baka sefela, kooteng, ga tSwa teng fa.

Ditemana tse di rulaganang tse di tlhophilwe
mo mabokong a bagale bangwe go baya dikab tsa
merati ya pud ya mabo6ko.

1, Seata a MotSwiri kwa Goo-Manyana e ne e le
mogale yo mogolo, kolwane ja sekatsanka je le leele.
Ga twe e kile ya re Boo-Manyana ba tlhabana le
tShaba nngwe, a thulana le mogale wa tShaba eo,
a mo senya. Mmoki a boléla tird eo jaana :



Mmamphethe, letlhabu ja marumao!
Mokwatla o dimenemene!

Mme ga wa tsalwa o le dimene—

E rile fa o tla nna dimene,

O dimene tsa marumo :

O phamotse motho jaaka sekgetShane,
A mo latlhéla ka kwa moragd ga batho.

2. Ga twe e ne ya re go umakwa ntwa madi a
gagwé a bele. Mmoki o mmoléla jaana :

Kalabetla ya Matlhwai! ,
TShukudu e sefoga ya Matlhwai!

Tsébé e sefoga ya ga morwa Pula!

E kgarubéségéla sebata nama!

O neetse tau motdka wa podi,

Wa e o0 nééla ya bina ditlhakore,

Ya bina ditlhakore tshikéléla-batho.

3. Sebitld a Mogwéra o ne a se ke a rata go leta
fa a utlwa go buiwa diabél6. Lebdk6é ja gagwé le

simolola jaana :

Makgadiketsa a ga Tsetsa, Kukama,
Ya bo e re fa a utlwa dirakano,

A bile a utlwa diabélé tsa ntwa,
Wa ba a bile a se na le boréké
Kgakatsi ya boorra Mogwéra.

4. Molatlhanye morwa Seata, o0 ne a bolaya nkwé
a le esi—a na le ntSa tsa gagwé féla. E rile a tséna
ka tlalé ja yoné, rraagwé a mmoka ;



Namolélang dimaroo dia Iwa,

Semaroo se gatwa ke sedinao.

Ke bata soo Kgetseng le Makgokgoa,

Soo SegaetSho le Moatametsi.

Se re ka éma se re ‘kgarru!’ sebata
Lejakgomo le ntse le bopa féla!

A motho a ituméla, Segwetshana!

E re lo fittha kwa go Mangope lo mmolélg,
Lo re, “Motho o kwano mokejana, ga utlwe,
O marapb o tla digéla batho.”

5. Seabélo, ngwana wa Kgo6rd yoo Lootwana, 0
ne a gana go tShwaéla sebolawa ke mogolowé. Ya
re moragd a itShupa kwa marumong, ke gbéné fa a
tla bokwa:

Ramogaladi yo ngala sebata,

Yo o ngadileng tau ya ga mogolowé —
Ya ga Mokgalagadi a Boikany6—

A re, “Nke ke tShwaéla, kea ila,
EtSwa ke le mosimane wa kgosing.”

6. Ka pus6 ya ga kgosi Gopane wa Maanwane,
Boo-Ratlou le Boora-Tshidi ba ne ba lwa. Kgosi
Montshiwa a kopa kgosi Gopane go mo tlhatlola.
Ya re ntwa e bolola, mmoki a e kgwathatsa jaana :

Ga ya itoga N6ga ya Matlhware,

Ya nna ya itoga dimelemethe,

Ya aga diobi N6ga ya Matlhware!

Fa Nkutlhwa, tSwang lo émé, tshadi ya ga Marwala.
Go tSwé Morubisi morwadia Sebogoli,

Go tSwé Mmantata a Sennélo,

Ba ikagé Sedukwana ba béné,

No6ga ya Matlhware e loga,

E ntse e itoga dimelemethe.



7. Kgosi Makaba wa ga Ngwaketse o ne a boiSwa
ke tShaba di le dintsi. E rile lobaka longwe batho
bangwe ba nna baa ja kgomo tsaabd ka bonokwane,
3. tla a ba bololetsa ntwa. Mmoki a mo réta :

Mokgwélékgwélé, Moutla-th6kwa, morwa Mutlwa
Wa ga Ramadingwana a Ngwaketse!
Bangwe ba ntse ba mo gapéla tsaabd,
Baa ja kgomo tSoo TSafi a Moleta.

A tla a tthdma a re, ‘Kea kwetoga !
Monnana a itatola leSomé—

Ga a baya thébé fatshe, a dpa diatla,
Atla tsa gagwé tsa tSoga mababadi,

A re, ‘Mokgethi a mmamosadi a kgosi,
Nna le di jewa ga kea ka ka di bona
Le di jewa ga ke ise ke di bone!

8. Diutlwileng o ne a busa Bahurutshe Boo-Méno
Ika nakd e ‘Maphathana a ga Sebetwane’a ne a tsene-
letse a feretlha ditShaba tsa BatSwana. Ga twe 0 na a
rata ntwa bobe, a tla a bolawa a tlhabana le Ma-
phathana ao; mmoki a mo latoléla baab6 jaana:

Ngwana wa ga Mogolojane, nteba,
O ntlhdmé matlhé O ntsepegetsé.
Bbna sebete sa me sea féféra—
Ke ya phelong!

9. Mo metlheng ya BatSwana ba sa mpe ba tsaya
segadingwana, bagadikana ba ne ba atisa go ilana,
sebakd e le mogatsaa boné. Bonatla, maatlametld
le pelo, ke t56né tse mosadi mongwe e ne ya re
sgongwe a tSwe ‘moratwa’ ka tS6né. Kgetseng mo-
setsana 00 Manyana 0 ne a ntse jalo ; e rile a sena
*g0 réka kgomo ka mabélé, mogatsé a mmoka, a re,



Mmapitse mokojwa a TIh616l6 a TShwene!
E re lo kobile pitse e le nngwe,

E ka lo koba mmitse wa montsi.

Ba re ke ngwanyana yo monnye

Wa ga Maputla a Matanketsa a Se06féla;
Yo go tweng o kabo a se ka a eka sefaka,
Tsala tsaab6é di ka bo di mhetile,

Tsa feta tsa pOta Borutd moragd,

Tsa ba tsa leba ga Rangwaanyana.

10. TsSholwana, mogatsa MotSwiri, kwa Goo-Manya-
na, le éné o ne a bdkwa ka maina a moele o:

Bana ba ga Montshana ba mmoléla ditlhare,
Ngwana wa mosenya kgakgatsha e loile!
Mmaphotlhane kgomo ya loleme,

Kgomo ya gago ya loleme e kae ?

Mosadi fa a fala bangwe setlhodi,

Ya ne e ka o ka pongwa loleme,

A tla a sala a ba fala ka tlhégd sekodikodi,
A tla a sala a ba fala ka sekgotshana.

A segb se se Sweu, mathemotsa,

Se se Sweu Mmabotshenyana a TShubana!

Lo tla lemoga gore mabdkd ano a basadi a na le
loboléla lwa mantSwe lo lo tlhabang mogadikana pelo.



Lokgaphd liva ntlo

BOBABA JWA MADI

E rile maléba motho-montsho a bo a lebile
kgomo le tshimd bogolo go itshedisa; madi e se
sepé mo go éné. A ba a re a a tlhobosa a re, ‘Ga
a na lesope.” Gompieno ko 6né botho. Ga go motho
mo gae — banna ke basadi. MakaieSane a tlhodilwe
ke go sale go bololélwa tShagopa. Dipolaand tsa
Oné di gaisa tsa go gatSwa dikgomo.

E sale tshéld ya selefera e dikologa

Le mekote e megolo ya gauta e buléga,
Metse e megolo e thubagana ka magare ;
Go bololélwa Tlhotlhobologanya-baleleki

Go tsongwa papetlana ya Makgowa — ledi.

E bololetswe ke banna, basadi ba sa sale,

Ya ba gogéla kob6, ka ga e tsale letlhale ;
Bangwe ba fitlhélwa ba wetse motlhaleng wa yoné
E ba beile tlhdgd, tshitswana ya batswa-metsing ;
Ba bangwe le kwa ba géné ga go opé o itseng.



Papetlana eo ga e tshwarwe e kakatlélwa
Ka e le borethe, e tlhotse le dingangatléla.
Ke moeti yo o potlakang ga e na lobaka ;
Ya re go lala e tsenye diatleng e fetelele,
E sale e gopolwa masdgotlhé yoné e ile.

Totlhanya-ditShaba, ka a leka banna dipelo

Ba tlogéla khumd ya borré ya bogologolo ;

Ba re papadi e tlhatlhélwang ke ya ga Senyele.
Mohumi wa boSa o bapaléla tsab6 nokeng,

A di tlhakanye le mordlé, kgomo tsa batswa-metsing.

Ea re motho go ratana le madi a ngaloge,

Ka le moitshepi t6ta ga a mo sisimoge.

Ko 6né a rutileng Judase go 6ka Moréna,

A mo apaapa pelo a lala a sa rdbala ;

A thanya kgabo ya mbu e tshwere magakgala.

Batsomi ba madi tdta ba a lélékéla tlung,

Ba re fa a epetswe ga a ke a thubéla mbung ;
Le gbné ba re fa a tsongwa a se khukhelwe,
Ka ekare gongwe a a ja motho tlhaloganyd

A itharabologélwa go le bogologolo.

Lokgaphd Longwe lwa Sekgatla.



